
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 
ᒪᓕᒃᖢᓂ ᓄᓇᑦᓯᐊᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ; 

ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ; ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ. 

ᐃᑲᔪᖅᓱᖃᓯᐅᑎᖕᒥᔪᖅ ᓄᓇᑦᓯᐊᕐᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐊᒻᒪ ᓄᓇᕗᒻᒥ ᐅᔭᕋᖕᓂᐊᕐᕕᖕᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. 

 

  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

ᐅᑐᐱᕆ 2018 

ᐊᐃᕐᕆᓕ 2017 



 
 

ᓄᓇᑦᓯᐊᖅ 
wscc.nt.ca 

ᔭᓗᓇᐃᕝ  

ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ  

ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ  

ᔭᓗᓇᐃᕝ, ᓄᓇᑦᓯᐊᖅ  X1A 2R3 

ᐅᖄᓚᐅᑦ: 867-920-3888  

ᐊᑭᖃᙱᑦᑐᖅ: 1-800-661-0792  

ᓱᒃᑲᔪᒃᑯᑦ: 867-873-4596  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 

ᐃᓅᕕᒃ  

ᑎᑎᖅᑲᕐᓂᐊᕐᕕᒃ 1188, 85 ᑭᖕᒥᖕᔭ ᐊᖅᑯᑎ 

ᐸᓛᒃᓯᑑᓐ ᐃᒡᓗᕐᔪᐊᖅ, ᐃᒡᓗᕈᓯᖅ 87 

ᐃᓅᕕᒃ, ᓄᓇᑦᓯᐊᖅ  X0E 0T0 

ᐅᖄᓚᐅᑦ: 867-678-2311  

ᓱᒃᑲᔪᒃᑯᑦ: 867-678-2302 

ᓄᓇᕗᑦ  

wscc.nu.ca  

ᐃᖃᓗᐃᑦ  

ᑎᑎᖅᑲᕐᓂᐊᕐᕕᒃ 669, 630 ᑯᐃᓐ ᐃᓕᓴᐱ II ᐊᑐᒐᖅ 

ᖃᒧᑎᒃ ᐃᒡᓗᕐᔪᐊᖅ, ᒪᕐᕈᖓᓂ ᓇᑎᖓ 

ᐃᖃᓗᐃᑦ, ᓄᓇᕗᑦ  X0A 0H0 

ᐅᖄᓚᐅᑦ: 867-979-8500  

ᐊᑭᖃᙱᑦᑐᖅ: 1-877-404-4407  

ᓱᒃᑲᔪᒃᑯᑦ: 867-979-8501  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501 

 

 

 

 

 

 

 

 

 

 
 

ᓄᓇᑦᓯᐊᖅ 
wscc.nt.ca 

ᔭᓗᓇᐃᕝ  

ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ  

ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ  

ᔭᓗᓇᐃᕝ, ᓄᓇᑦᓯᐊᖅ  X1A 2R3 

 

 
 

 

 

 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 



 

ᐅᑐᐱᕆ 2018 

 

 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᑖᓐᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ, ᐊᒻᒪ 

ᐅᔭᕋᖕᓂᐊᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᑦ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ.  

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. 

ᑖᓐᓇ ᑎᑎᕋᖅᑕᐅᓂᑯ ᐅᖃᐅᓯᖃᑐᐃᓐᓇᕆᐊᓕᒃ ᒪᓕᒐᓕᐊᓄᑦ ᐃᓚᒋᐊᕈᑕᐅᓯᒪᔪᒧᑦ ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᓪᓗᓂ.  

ᖃᐅᔨᒋᐊᕆᑦ ᐅᖃᐅᓯᒃᓴᓄᑦ ᑭᖑᓪᓕᖅᐹᖑᔪᒥ ᒪᓕᒐᓕᐊᖑᔪᓂᑦ ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca, ᐅᕝᕙᓘᓐᓃᑦ ᖃᐅᔨᒋᐊᕐᕕᐅᔪᓐᓇᖅᑐᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕗᖓ 1-800-661-0792−ᒧᑦ. 

 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᑖᓐᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ, ᐊᒻᒪ 

ᐅᔭᕋᖕᓂᐊᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᑦ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ.  

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. 

ᑖᓐᓇ ᑎᑎᕋᖅᑕᐅᓂᑯ ᐅᖃᐅᓯᖃᑐᐃᓐᓇᕆᐊᓕᒃ ᒪᓕᒐᓕᐊᓄᑦ ᐃᓚᒋᐊᕈᑕᐅᓯᒪᔪᒧᑦ ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᓪᓗᓂ.  

ᑲᔪᓯᒋᐊᕐᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓴᖅᑮᓚᐅᖅᐳᑦ 

ᑖᔅᓱᒥᖓ ᓴᓇᔨᕐᔪᐊᓄᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᒪᓕᒃᖢᑎᒃ ᐊᕕᒃᑐᖅᑐᓯᒪᓂᖓ 18(3)−ᒥ 

ᐊᒻᒪᓗ18(4)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ.  
 

ᑖᓐᓇ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ 

ᐃᖅᑲᓇᐃᔭᕐᕕᓕᒫᑦᑎᐊᓄᑦ ᑲᒪᒋᔭᐅᔪᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒐᓂᑦ. 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖁᔭᓐᓇᒦᕈᒪᔪᑦ ᑲᓇᑕᒥ 

ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

(CCOHS) ᐊᒻᒪᓗ ᑲᑐᔾᔨᖃᑎᒌᖑᔪᑦ ᑲᓇᑕᒥ ᕼᐋᒻᒪᓚᓄᑦ (FCM) ᐊᖏᖅᓯᒪᓂᕐᒧᑦ 

ᐊᓯᔾᔩᔪᓐᓇᕐᓂᕐᒧᑦ ᑎᑎᖅᑲᖁᑎᖏᓐᓂ: ᐃᖅᑲᓇᐃᔭᕐᕕᖕᒥ ᐸᕐᓇᒍᑏᑦ: ᐊᑦᑕᓇᖅᑐᖅ ᓱᓐᓂᐅᒪᓂᕐᒧᑦ 

ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ (ᑲᓇᑕᒥ ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᐱᓕᕆᕝᕕᖕᒥ 2018), ᐊᒻᒪᓗ ᑖᓐᓇ ᕼᐋᒻᒪᓚᓂ ᒪᓕᒐᒃᓴᖅ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ 

ᒪᓕᒐᙳᖅᑎᑕᐅᔪᖅ: ᐊᖅᑯᑎᒃᓴᖅ ᑲᓇᑕᒥ ᓄᓇᓕᖕᓂ ᒐᕙᒪᒋᔭᐅᔪᓄᑦ  (ᑲᑐᔾᔨᖃᑎᒌᖑᔪᑦ ᑲᓇᑕᒥ 

ᕼᐋᒻᒪᓚᓄᑦ, 2018). 
 

ᑖᓐᓇ ᒪᓕᒋᐊᓕᒃ ᐊᑐᓕᖅᑎᑕᐅᕗᖅ ᓴᖅᑭᑎᑕᐅᓯᒪᓂᖓᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂ 

(Northwest Territories Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette), 

ᒪᓕᒃᖢᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᒃ. 

 

ᐊᑐᓕᖅᑎᑕᐅᔪᑦ ᐅᓗᖏᓐᓂ: 

ᓄᓇᑦᓯᐊᖅ: ᐅᑐᐱᕆ 31, 2018 

ᓄᓇᕗᑦ: ᐅᑐᐱᕆ 31, 2018 

 

 

 

 

ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᐊᖓᔪᖅᑳᕆᔭᐅᑲᐃᓐᓇᖅᑐᖅ ᖃᐅᔨᓴᖅᑎ ᐅᔭᕋᖕᓂᐊᕐᕕᖕᓄ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
 

 



 
ᐅᑐᐱᕆ 2018 

 

 

 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᓇᓂᑦᓯᑏᑦ  

ᑲᔪᓯᒋᐊᕐᓂᖓ ................................................................................................................................................................ 1 

ᓇᓂᑦᓯᑏᑦ .......................................................................................................................................................................4 

1 ᑭᓲᖕᒪ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᓄᑦ? ................................................................................................. 5 

1.1 ᐱᓕᕆᓂᐅᔪᓄᑦ ᐊᑦᑕᓇᔾᔭᐃᖅᓯᒪᓂᖅ ............................................................................................... 5 

1.2 ᐅᔭᕋᖕᓂᐊᕐᕕᖕᓄᑦ ᑐᐊᕕᕐᓇᖅᑐᖃᕐᑎᓪᓗᒍ ..................................................................................... 6 

2 ᑐᑭᖏᑦ ................................................................................................................................................................. 7 

3 ᐱᒋᐊᕈᑎᖓ ........................................................................................................................................................ 9 

3.1 ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᓕᐊᖑᔪᑦ ᐊᓯᔾᔨᖅᓯᒪᓂᖏᑦ ........................................................ 9 

3.2 ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᑭᓲᖕᒪ? ............................................................................................ 9 

3.3 ᓱᓐᓂᐅᒪᓂᖅ ᐊᒃᑐᐃᔾᔪᑕᐅᓲᑦ ᑎᒥᒥ............................................................................................... 10 

3.4 ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑕᐅᑐᖃᓯᐅᑎᓗᒍ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ......................................................................................................... 11 

4 ᒪᓕᒐᓕᐊᖑᔪᑦ ................................................................................................................................................. 13 

5 ᑲᔪᓯᑎᑦᑎᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ .......................................... 16 

5.1 ᓱᓐᓂᐅᒪᓂᖅ ........................................................................................................................................ 16 

5.2 ᑕᐃᒪᐃᑎᑦᑎᑦᑕᐃᓕᒪᓂᖅ .................................................................................................................. 17 

5.3 ᐱᑕᖃᕐᓂᖓ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ.................... 18 

6 ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ ...................................................................................... 20 

6.1 ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᑦ....................................................................................... 20 

6.2 ᐃᖅᑲᓇᐃᔭᖅᑎᐅᑉ ᐱᔭᒃᓴᕆᔭᖏᑦ ................................................................................................... 22 

7 ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒥ ................................................................................................................. 24 

7.1 ᓱᓐᓂᐅᒪᓐᓇᖅᑐᒧᑦ ᖃᐅᔨᓴᕐᓂᖅ ..................................................................................................... 24 

7.2 ᐃᓕᓴᖅᓯᓂᕐᒥᑦ ᓱᓐᓂᐅᒪᔪᒥ ............................................................................................................. 24 

7.3 ᑲᒪᒋᔭᖃᕐᓂᕐᒥ ᑲᖐᒋᔭᐅᔪᒥ ᓱᓐᓂᐅᒪᓂᕐᒧᑦ ............................................................................... 27 

7.4 ᐃᑲᔪᖅᓱᖅᑐᑦ ᐃᓅᓕᓴᖅᑕᐅᓂᕐᒧᑦ ᐅᖃᐅᓯᒃᓴᑦ ᐊᑲᐅᓈᖅᑎᑦᑎᓂᕐᒧᑦ ..................................... 28 

7.5 ᖃᓄᐃᓕᐅᕆᐊᕈᑏᑦ ᐊᑲᐅᓈᖅᑎᑦᑎᓂᕐᒧᑦ .................................................................................... 30 

8 ᐋᖅᑭᒃᓱᐃᓂᕐᒥ ᐊᑐᐊᒐᕐᓂᒃ ......................................................................................................................... 33 

8.1 ᒪᓂᑐᐃᓐᓇᔾᔮᙱᓐᓂᕐᒧᑦ ᐊᑐᐊᒐᐃᑦ .............................................................................................. 33 

8.2 ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᖅ ᐊᒻᒪᓗ ᓱᓐᓂᐅᒪᓂᕐᒧᑦ ᐊᑐᐊᒐᐃᑦ ................................... 35 

9 ᐃᑲᔪᕈᑎᒃᓴᐃᑦ .................................................................................................................................................. 38 

ᐃᓚᓕᐅᔾᔭᐅᓯᒪᔪᖅ A – ᓇᓗᒃᑯᑏᑦ ᐊᒻᒪᓗ ᐋᓐᓂᐊᕈᑕᐅᖃᑦᑕᖅᑐᑦ ᐊᑲᐅᙱᓕᐅᕈᑕᐅᔪᒥᑦ 

ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ ............................................................................ 41 

ᐃᓚᓕᐅᔾᔭᐅᓯᒪᔪᖅ B – ᐆᒃᑑᑎ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᓱᓐᓂᐅᒪᓂᕐᒧᑦ ᐊᑐᐊᒐᖅ .................. 43 

ᐃᓚᓕᐅᔾᔭᐅᓯᒪᔪᖅ C − ᐆᒃᑑᑎ ᖃᓄᐃᓐᓂᐅᔪᒧᑦ ᐅᓂᒃᑳᓕᐅᕐᓂᕐᒧᑦ ......................................................... 46 

ᐃᓚᓕᐅᔾᔭᐅᓯᒪᔪᖅ D – ᐆᒃᑑᑎᐅᔪᖅ ᐊᑲᐅᓈᖅᑎᑦᑎᓂᕐᒧᑦ ᐊᑐᐊᒐᕐᒧᑦ ᐊᒻᒪᓗ ᐱᓕᕆᔾᔪᓯᐅᔪᒧᑦ ........ 47 



 

 
5  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

1 ᑭᓲᖕᒪ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᓄᑦ? 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᑐᓂᓯᕗᑦ ᐊᑲᐅᔪᓂ ᒥᐊᓂᕆᓂᐅᔪᒥ ᑎᑭᐅᒪᓂᕐᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᓂᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᑐᓕᕐᓂᖃᕐᓂᐊᖅᐳᑦ ᐊᑐᓂ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᐅᔪᓂ ᐅᓪᓗᖓᓂ ᑎᑎᕋᖅᑕᐅᓂᖓᓂ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ 

(Northwest Territories Gazette) ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut 

Gazette). 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᓴᙱᓂᖃᕐᓂᖃᙱᓚᑦ ᒪᓕᒐᖅᑎᒍᑦ ᑖᒃᑯᐊᑎᑐ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᑐᕌᖓᖃᓯᐅᑎᔪᓂ ᐅᔭᕋᖕᓂᐊᕐᓂᕐᒧᑦ ᒪᓕᒐᕐᓂᒃ 

ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. ᐃᓄᖕᒥ ᐃᖅᑲᓇᐃᔭᖅᑎᖁᑎᓕᖕᓄᓪᓗ 

ᓵᙵᔭᐅᔪᓐᓇᙱᓚᑦ ᐸᓯᔭᒃᓴᐅᓗᓂ ᒪᓕᙱᓐᓂᕐᒧᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ. 

ᑭᓯᐊᓂ, ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂ ᐅᕘᓇ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒐᕐᓂᒃ, ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐃᓱᒪᒋᔭᐅᓂᐅᔪᓐᓇᖅᐳᖅ 

ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓴᓇᔨᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᓄᑦ 

ᒪᓕᓚᐅᕐᓂᕈᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ 

ᒪᓕᒃᑕᐅᔭᕆᐊᓕᖕᓂᑦ. 

1.1 ᐱᓕᕆᓂᐅᔪᓄᑦ ᐊᑦᑕᓇᔾᔭᐃᖅᓯᒪᓂᖅ 

ᒪᓕᒡᓗᒍ ᐃᓚᒃᑲᓐᓂᖓᓂ 18(3)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᖁᔭᓂᑦ, “ᐱᔾᔪᑎᖃᖅᑐᒥ ᑐᓂᓯᓂᕐᒧᑦ ᐊᑲᐅᔪᓂ ᒥᐊᓂᕆᓂᕐᒧᑦ ᐃᓱᒪᒋᔭᖃᕐᓗᓂ 

ᒪᓕᒋᐊᓖᑦ ᓇᓕᐊᑐᐃᓐᓇᓂ ᑐᓂᓯᓂᐅᔪᒥᑦ ᑕᒪᑐᒥᖓ ᒪᓕᒐᐅᔪᒥᑦ ᐅᕝᕙᓘᓐᓃᑦ 

ᒪᓕᒃᑕᐅᔭᕆᐊᓕᖕᓂᑦ, ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ ᐊᖏᕈᓐᓇᖅᐳᖅ ᐊᒻᒪᓗ 

ᑐᓂᓯᓗᓂ ᑕᐃᒪᐃᑦᑐᓂ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐃᓱᒪᒋᔭᖓᓂ ᓈᒻᒪᑦᑎᐊᕐᓂᖓᓂ 

ᑕᐃᑯᖓ ᐱᔾᔪᑕᐅᔪᒧᑦ.”  

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᓕᐅᔪᑦ ᒪᓕᓪᓗᐊᖅᐳᑦ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᑭᓯᐊᓂ 

ᐊᓯᐊᒍᑦ ᖃᓄᐃᓕᐅᕐᓂᖃᕐᓂᕈᓂ ᑎᑭᐅᒪᓂᐊᖅᑐᒥᑦ ᐊᔾᔨᖓᓂ ᐱᐅᓂᖅᓴᒥᓪᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᖃᓄᐃᓐᓂᐅᓂᐊᖅᑐᒥᑦ. 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

 ᑐᓂᓯᕙᒃᐳᖅ ᐊᑲᐅᔪᓂ ᒪᓕᒐᒃᓴᖏᓐᓂᑦ. 

 ᓱᖏᐅᔾᔨᓲᖑᕗᖅ ᐃᓄᑐᐃᓐᓇᒧᑦ ᐃᖅᑲᓇᐃᔭᕐᕕᖓᑕ 

ᐃᓂᒋᔭᖓᓂ. 

 ᐱᓕᕆᓂᖃᑐᐃᓐᓇᕆᐊᖃᖅᐳᖅ ᑕᑯᒃᓴᐅᓂᐅᔪᒥᑦ.  

 ᒪᓕᒃᑕᐅᓪᓗᐊᖅᐳᖅ ᑭᓯᐊᓂ ᐱᐅᓂᖅᓴᒥ ᐱᓕᕆᓂᑕᐊᖅᐸᑦ.  

1.2 ᐅᔭᕋᖕᓂᐊᕐᕕᖕᓄᑦ ᑐᐊᕕᕐᓇᖅᑐᖃᕐᑎᓪᓗᒍ 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐃᑲᔪᖅᓱᕈᑕᐅᓪᓗᓂ ᑎᑎᖅᑲᐅᕗᖅ ᖃᓄᖅ 

ᑎᑭᐅᒪᑦᑎᐊᕆᐊᖃᕐᒪᖔᖅ ᒪᓕᒋᐊᓕᖕᓂ ᐊᑖᓂ ᐃᓚᖓᓂ 11.108(4)-ᒥ, 18.01-ᒥ, ᐊᒻᒪ 

18.1.01-ᒥ ᑕᐃᑲᙵ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. ᒪᓕᒐᒃᓴᓂ ᐊᑐᐃᓐᓇᐅᑎᑦᑎᔪᖅ ᐋᖓᔮᕐᓇᖅᑐᒧᑦ 

ᐱᕈᖅᑐᕕᓂᕐᒧᑦ ᑐᕌᖓᔪᓂ ᓱᓐᓂᐅᒪᓂᕐᒧᑦ ᐱᓕᕆᔾᔪᓯᑦᑎᐊᕙᐅᓛᓂᑦ, ᖄᒃᑲᓐᓂᐊᒍᑦ 

ᑐᕌᖓᖃᓯᐅᑎᔪᓄᑦ ᑲᓲᒪᒡᕕᖕᓂ ᐊᒻᒪ ᐃᑲᔪᕈᑎᒃᓴᓂᑦ. 

ᖃᐅᔨᒋᐊᕐᕕᐅᔪᓐᓇᑦᑎᐊᖅᑐᑦ ᐃᕐᒃᑲᓇᐃᔭᕐᒃᑎᓄᑦ ᐊᑦᑕᓇᕐᒃᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᕐᑲᐅᔨᓴᕐᒃᑎᒃᑯᑦ ᐅᕙᓂ 1-800-661-0792 ᑐᑭᓯᒋᐊᑦᑎᐊᕐᓂᕐᒧᑦ ᓇᓕᐊᓐᓂᒃ ᒪᓕᒐᕐᒥ 

ᑐᕌᖓᖃᓯᐅᑎᖕᒪᖔᖅ ᓇᓕᐊᓐᓄᑦ ᐃᖅᑲᓇᐃᔭᕐᕕᐅᔫᑉ ᐃᓂᖓᓄᑦ. 

2 ᑐᑭᖏᑦ 

ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓖᑦ (BFOR) – ᒪᓕᒋᐊᓕᒃ ᐱᒻᒪᕆᐅᔪᖅ 

ᐊᑦᑕᓇᙱᑦᑐᒃᑯᑦ ᐊᒻᒪᓗ ᐱᓕᕆᑦᑎᐊᕐᓂᕐᒧᑦ ᐃᖅᑲᓇᐃᔮᕆᔭᐅᔪᒥ. 

ᐱᒡᒐᓂᕐᒧᑦ – ᖃᓄᐃᑦᑐᑐᐃᓐᓇᖅ ᑭᖑᓂᖓᓂ ᐅᕝᕙᓘᓐᓃᑦ ᓴᖅᑭᔮᖅᑐᖅ ᐃᓱᒪᒧᑦ 

ᐅᕝᕙᓘᓐᓃᑦ ᑎᒥᒧᑦ ᐱᒡᒐᓂᕐᒧᑦ. ᐃᓚᖃᖅᑐᖅ ᐋᖅᑭᒃᑎᐊᖅᓯᒪᒍᓐᓃᕐᓂᖓ ᐊᒻᒪᓗ 

ᑭᖑᓂᖓᓂ ᐅᕝᕙᓘᓐᓃᑦ ᓴᖅᑭᔮᖅᑐᖅ ᐊᑐᐃᓐᓇᕆᐊᖃᕐᓂᕐᒥ ᐃᒥᐊᓗᖕᒥ ᐅᕝᕙᓘᓐᓃᑦ 

ᐋᖓᔮᕐᓇᖅᑐᒥ. (ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᒪᓕᒐᖓ, 1985) 

ᐃᓚᐃᓐᓈᕐᓂᖅ – ᖃᓄᐃᓕᒋᐊᕐᓂᖅ ᐅᕝᕙᓘᓐᓃᑦ ᐃᓱᒪᓕᐅᕈᑎ ᐱᐅᖏᑦᑐᒃᑯᑦ ᐃᓄᖕᒥ 

ᐅᕝᕙᓘᓐᓃᑦ ᑲᑎᙵᔪᓂ ᐱᔾᔪᑎᖃᖅᖢᓂ ᓲᕐᓗ ᑭᓲᓂᖏᓐᓄᑦ, ᐅᑭᐅᖏᓐᓄᑦ, ᐅᕝᕙᓘᓐᓃᑦ 

ᐱᒡᒐᓂᕐᒧᑦ. (ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (CHRCH), (2013)) 

ᐃᖅᑲᓇᐃᔭᖅᑎᖁᑎᓕᒃ – ᑕᒪᐃᓐᓂᒃ ᑲᑐᔾᔨᖃᑎᒋᔭᐅᔪᖅ, ᐃᓄᐃᑦ ᑲᑎᙵᔪᑦ, ᑯᐊᐳᕇᓴᓐ, 

ᓇᖕᒥᓂᓕᒃ, ᑭᒡᒐᖅᑐᐃᔨ, ᑳᓐᑐᕌᒃᑎ, ᑳᓐᑐᕌᒃᑎᒃᑲᓐᓂᖅ, ᐊᐅᓚᑦᑎᔨ ᐅᕝᕙᓘᓐᓃᑦ ᐊᓯᖓ 

ᐱᔪᓐᓇᕐᓂᖃᖅᑎᑕᐅᔪᖅ ᐃᓄᒃ ᑲᒪᔨᐅᔪᖅ ᐱᓕᕆᕝᕕᐅᔪᒥ ᐊᑕᐅᓯᕐᒥ ᐅᕝᕙᓘᓐᓃᑦ 

ᐅᖓᑖᓄᑦ ᓴᓇᔨᓂᑦ ᐃᖅᑲᓇᐃᔭᖅᑐᖃᕈᓂ. 

ᐊᑦᑕᕆᔭᐅᔪᒥ− ᖃᓄᐃᓐᓂᑐᐃᓐᓇᖅ, ᑭᓱᑐᐃᓐᓇᖅ, ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ 

ᓴᖅᑭᔮᕐᕕᐅᑐᐃᓐᓇᕆᐊᖃᖅᑐᒥ ᐅᓄᕆᐊᓇᕐᓂᐅᔪᒧᑦ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᕐᓇᕐᒥᑦ. 

ᐊᑦᑕᕆᔭᐅᔪᖅ ᐊᐅᓚᑦᑎᔾᔪᑎ – ᖃᓄᓕᒫᑦᑎᐊᖅ ᓴᐳᔾᔨᓂᕐᒧᑦ ᓴᓇᔨᓂᑦ ᓴᖅᑭᔮᕐᕕᐅᖁᓇᒋᑦ 

ᓱᓇᒃᑯᑖᒧᑦ ᐅᕝᕙᓘᓐᓃᑦ ᐱᖁᑎᒧᑦ, ᐊᒻᒪ ᒪᓕᒋᐊᓖᑦ ᐊᑐᖅᑕᐅᔭᕆᐊᓖᑦ ᓇᐅᑦᑎᖅᓱᕐᓂᕐᒧᑦ 

ᓴᓇᔨᐅᑉ ᓴᖅᑭᔮᕐᕕᐅᓂᖓᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ ᐅᓗᕆᐊᓇᖅᑐᓄᑦ 

ᓲᕐᓗ ᐃᓚᐅᕈᑎᒃᓴᓂ, ᐱᖁᓂᑦ, ᓱᓇᒃᑯᑖᓂᑦ, ᐅᕝᕙᓘᓐᓃᑦ ᐊᓯᖏᓐᓂ ᓲᕐᓗ ᓂᐱᓄᑦ ᐊᒻᒪ 

ᓴᔪᒃᐸᓪᓚᖕᓂᕐᒧᑦ. ᑎᑎᕋᖅᓯᒪᔪᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᑦᑕᕆᔭᐅᔪᒥ 

ᐊᐅᓚᑦᑎᔾᔪᑎᓄᑦ ᐱᓕᕆᐊᒃᓴᖅ ᓇᓗᓇᐃᓪᓗᐊᖅᑐᖅ ᓇᓕᐊᓐᓂᒃ ᐱᓕᕆᔾᔪᓯᕐᓂ ᐊᑐᕐᒪᖔᑦ 

ᐊᐅᓚᑦᑎᓂᕐᒧᑦ ᓴᖅᑭᔮᕐᕕᐅᔪᓐᓇᕐᓂᖏᓐᓂ ᓇᐅᑦᑎᖅᓱᕐᓂᕐᒧᑦ ᐊᑑᑎᖃᑦᑎᐊᕐᓂᖏᓐᓂᒃ 

ᑖᒃᑯᐊ ᐊᐅᓚᑦᑎᔾᔪᑎᐅᔪᑦ. 

ᐊᑦᑕᕆᔭᐅᔪᒥ ᓇᓗᓇᐃᒃᑯᑖ – ᓇᓗᓇᐃᒃᑯᑕᓪᓚᑦᑖᓂᑦ ᐊᒻᒪ ᑎᑎᖅᑲᓂᑦ ᐊᑦᑕᕆᔭᐅᔪᓄᑦ. 

ᓱᓐᓂᐅᒪᓂᖅ – ᐊᔾᔨᒌᙱᑦᑐᑦ ᖃᓄᐃᓕᖓᓂᐅᔪᑦ ᐊᒻᒪᓗ ᓱᓐᓂᐅᒪᓐᓇᖅᑐᑦ ᐊᒃᑐᐃᓂᖃᓲᑦ 

ᐃᓅᑉ ᖃᓄᐃᙱᑦᑎᐊᕐᓗᓂ ᐊᔪᙱᓐᓂᖓ ᐃᖅᑲᓇᐃᔭᕈᓐᓇᕐᓂᕐᒧᑦ ᐊᑦᑕᓇᔾᔭᐃᖅᓯᒪᓗᓂ; 

ᓇᑭᙶᕈᓐᓇᖅᑐᖅ ᐅᓄᖅᑐᓂ ᑖᒃᑯᓄᖓᓗ ᑕᖃᓯᒪᓂᕐᒧᑦ, ᐊᒃᓱᕈᓗᐊᕐᓂᕐᒧᑦ, ᐊᒻᒪᓗ 

ᐊᑐᕐᓂᕐᒥ ᐃᒥᐊᓗᖕᒥ, ᐋᖓᔮᕐᓇᖅᑐᓂ, ᐊᑐᖁᔭᐅᓯᒪᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 

ᐄᔭᒐᖅᑖᕐᕕᖕᒥ ᐃᓅᓕᓴᐅᑎᓄᑦ. 

ᐋᓐᓂᕐᓂᖅ – ᐃᓚᖃᖅᑐᖅ ᖃᓄᐃᑦᑐᑐᐃᓐᓇᕐᒥ ᐋᓐᓂᐊᕐᓇᕐᒥᑦ ᐊᒻᒪᓗ 

ᖃᓄᐃᑦᑐᑐᐃᓐᓇᕐᒥ ᓱᓐᓂᐅᒪᓂᕐᒥ ᐃᓅᑉ ᑎᒥᖓᓄᑦ ᐅᕝᕙᓘᓐᓃᑦ ᐃᓱᒪᖓᓄᑦ 

ᖃᓄᐃᓕᖓᓂᐅᔪᒥ. 

ᖃᓄᐃᓐᓂᐅᔪᖅ – ᖃᓄᐃᓕᕈᑕᐅᔪᖅ ᓴᖅᑭᑦᑐᒥᒃ ᐱᓕᕆᐅᔮᕐᔪᒃᑎᓪᓗᒋᑦ ᐱᑎᑦᑎᔪᓐᓇᖅᑐᒥ 

ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᐋᓐᓂᐊᕐᓇᒥᒃ. 

ᐱᓕᕆᕝᕕᒃ – ᓇᖕᒥᓂᕆᔭᐅᔪᖅ, ᐊᐅᓚᑕᐅᔪᖅ, ᑲᒪᒋᔭᐅᔪᖅ, ᐃᒥᕐᕕᒃ, ᑲᑐᔾᔨᖃᑎᒌᑦ, 

ᐃᓕᓐᓂᐊᕐᕕᒃ, ᑲᑐᔾᔨᖃᑎᒌᑦ, ᐅᕝᕙᓘᓐᓃᑦ ᒪᕐᕈᐃᓕᖓᓗᓂ ᓇᖕᒥᓂᖅ ᐊᐅᓚᑦᑎᔨᖃᕐᓗᓂ. 

ᐱᓕᕆᕝᕕᒃ ᑯᐊᐳᕇᓴᐅᔪᓐᓇᖅᑐᑦ ᐅᕝᕙᓘᓐᓃᑦ ᑯᐊᐳᕇᓴᐅᖏᓪᓗᑦ, ᑭᒃᑯᓕᒫᓅᖓᓗᑎ 

ᐅᕝᕙᓘᓐᓃᑦ ᓇᖕᒥᓂᕆᔭᐅᓗᓂ. 

ᐱᓕᕆᔾᔪᓯᐅᔪᖅ − ᑎᑎᕋᖅᑕᐅᓯᒪᔪᖅ ᐱᓕᕆᔾᔪᓯᐅᔪᖅ ᐱᓕᕆᓂᕐᒧᑦ ᖃᓄᐃᓕᐅᕐᓂᐅᔪᒥᑦ. 

ᑎᑎᖅᑲᖁᑎ – ᑎᑎᖅᑲᖅ ᐅᖃᖅᓯᒪᔪᖅ ᑎᑭᐅᒪᔭᐅᔪᒥ ᖃᓄᐃᓐᓂᐅᔪᒥᑦ, ᐅᕝᕙᓘᓐᓃᑦ 

ᑐᓂᓯᔪᖅ ᓇᓗᓇᐃᖅᓯᒪᔪᒥ ᖃᓄᐃᓕᐅᕐᓂᐅᔪᓂᑦ ᐱᓕᕆᐊᖑᔪᓂ. 

ᐅᓗᕆᐊᓇᕐᓂᖓ − ᐱᑕᖃᑐᐃᓐᓇᕆᐊᖃᕐᓂᖓᓂ ᑕᐃᒪᐃᑐᐃᓐᓇᕆᐊᓂᖕᒥᑦ ᐃᓄᖕᒥ 

ᓱᔪᐃᔭᐅᓂᖓᓂ, ᐅᕝᕙᓘᓐᓃᑦ ᐊᑐᕐᓂᖃᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒃᑐᐃᓂᕐᔪᐊᖃᕐᓂᕐᒧᑦ ᓴᖅᑭᔮᕐᕕᐅᒍᓂ ᐊᑦᑕᕆᔭᐅᔪᒥᑦ. 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔮᒧᑦ – ᐃᖅᑲᓇᐃᔮᒧᑦ 

ᐱᓕᕆᐊᕆᔭᐅᒍᓂ ᐊᑦᑕᓇᖅᑐᒃᑯᑦ, ᑐᕌᖓᓕᕈᓐᓇᖅᑐᖅ ᐊᒻᒪᓗ ᐊᒃᓱᕐᔪᐊᕌᓗᒃ 

ᓱᕋᐃᔪᓐᓇᕐᓗᓂ ᐱᖁᑎᒧᑦ, ᐊᒻᒪᓗ/ᐅᕝᕙᓘᓐᓃᑦ ᐋᓐᓂᕐᓂᐅᔪᒥᑦ ᐃᖅᑲᓇᐃᔭᖅᑎᒧᑦ, 

ᐊᓯᖕᓄᑦ ᖃᓄᒋᔭᖓᓃᑦᑐᓂ, ᐃᓄᓕᒫᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᕙᑎᖓᓄᑦ (ᑲᓇᑕᒥ 

ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (CHRC) (2017a)). 

ᑲᒪᔨᐅᔪᖅ – ᓴᓇᔨ ᐱᔪᓐᓇᕐᓂᖃᖅᑎᑕᐅᓯᒪᔪᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᑲᒪᕙᒡᓗᓂ 

ᐅᕝᕙᓘᓐᓃᑦ ᑎᓕᐅᕆᕙᒡᓗᓂ ᓴᓇᔨᓂ; ᐃᓕᓐᓂᐊᖅᓯᒪᒋᐊᖃᕐᓗᓂ ᐊᖏᖅᑕᐅᓯᒪᔪᒥ 

ᑲᒪᔨᐅᓂᕐᒧᑦ ᖃᐅᔨᕚᓪᓕᖅᑎᑕᐅᓂᕐᒧᑦ ᐃᓕᓐᓂᐊᕐᓂᕐᒥᑦ.  

ᓴᓇᔨ – ᐃᓄᒃ ᓴᓇᔨᒋᔭᐅᔪᖅ ᐱᓕᕆᕝᕕᖕᒧᑦ ᐃᖅᑲᓇᐃᔭᖅᑎᖁᑎᓕᖕᒧᑦ, 

ᑮᓇᐅᔭᓕᐅᕋᓗᐊᕈᓂᓘᓐᓃᑦ. ᐃᖅᑲᓇᐃᔭᖅᑎᐅᓂᕋᖅᑕᐅᕙᖕᒥᔪᖅ. 

3 ᐱᒋᐊᕈᑎᖓ 

3.1 ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᓕᐊᖑᔪᑦ ᐊᓯᔾᔨᖅᓯᒪᓂᖏᑦ 

ᐱᒋᐊᕐᓗᒍ ᐅᑐᐱᕆ 17, 2018 ᐃᓐᓇᐃᑦ 19-ᓂᒃ ᐅᑭᐅᓖᑦ (18 ᑲᓇᑕᐅᑉ 

ᐊᕕᒃᑐᖅᓯᒪᔭᖏᓐᓂ ᐃᓚᖏᓐᓂ) ᒪᓕᒐᖅᑎᒍᑦ ᐃᒪᐃᓕᐅᕈᓐᓇᖅᑐᑦ: 

 ᐃᓄᓕᒫᓃᓪᓗᑎ ᐱᓯᒪᑦᑎᔪᓐᓇᖅᑐᑦ ᐊᒻᒪᓗ ᑐᓂᓯᔪᓐᓇᖅᑐᑦ (ᐃᓐᓇᕐᓄᑦ ᐊᓯᖕᒥᓄᑦ) 

ᑎᑭᓪᓗᒍ 30 ᒍᕌᒻᓂᒃ ᐋᖓᔮᕐᓇᖅᑐᓂ ᐱᕈᖅᑐᕕᓂᕐᓂ; 

 ᓂᐅᕕᕈᓐᓇᖅᑐᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᒻᒪᓗ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᐅᖅᓱᕐᒥ ᓚᐃᓴᓐᓯᖃᖅᑐᒥ ᓂᐅᕕᖅᑎᒥ; 

 ᓂᐅᕕᕈᓐᓇᖅᑐᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᑲᓇᑕᐅᑉ ᒐᕙᒪᒃᑯᓐᓂ 

ᓚᐃᓴᓐᓯᖃᖅᑎᑕᐅᔪᓄᑦ ᐱᕈᖅᑎᑦᑎᔨᓂ; 

 ᐱᕈᖅᑎᑦᑎᔪᓐᓇᖅᑐᖅ ᑎᑭᓪᓗᒍ ᑎᓴᒪᓂᒃ ᐱᕈᖅᓯᐊᓂᒃ ᐊᑐᓂ ᐃᒡᓗᒥ ᓇᖕᒥᓂᖅ 

ᐊᑐᕐᓂᐊᕐᓗᒍ; 

 ᓴᓇᔪᓐᓇᖅᑐᖅ ᐋᖓᔮᕐᓇᖅᑐᒦᙵᖅᑐᓂᒃ, ᓲᕐᓗ ᓂᕿᓂ ᐊᒻᒪᓗ ᐃᒥᒐᒃᓴᓂ, ᐊᖏᕐᕋᒥ. 

3.2 ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᑭᓲᖕᒪ? 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐃᓚᖃᖅᑐᖅ ᕼᐊᓐᓇᓚᒐᓴᖕᓂᒃ ᐃᓚᐅᕈᑎᒃᓴᓂᒃ, 100 

ᐅᖓᑖᓄᑦ ᖃᐅᔨᒪᔭᐅᔪᑦ ᑲᓇᐱᓄᐃᑦ. ᑲᓇᐱᓄᐃᑦ ᐊᕕᒃᑐᖅᓯᒪᔪᑦ ᐃᓚᐅᕈᑎᒃᓴᓖᑦ 

ᐃᒃᐱᓐᓂᐊᕈᑎᓅᖓᓲᑦ ᐃᔭᕈᕙᐅᔭᕐᓂᒃ ᖃᕋᓴᕐᒥ ᐊᒻᒪᓗ ᑎᒥᒥ. ᑕᓪᑕ-9-

ᑕᑦᑐᕋᕼᐃᑦᕉᑳᓇᐱᓈᓪ (THC) ᖃᐅᔨᓴᕈᑕᐅᓯᒪᓂᖅᐹᖑᔪᖅ ᐃᓗᓕᖏᓐᓂ ᐋᖓᔮᕐᓇᖅᑐᖅ 

ᐱᕈᖅᑐᕕᓂᕐᒥ ᐊᒻᒪᓗ ᐃᓚᐅᕈᑎᒃᓴᒧᑦ ᐱᔾᔪᑕᐅᕗᖅ ᐃᓕᖅᑯᓯᕐᒧᑦ ᐊᒃᑐᐃᓂᖃᓲᖅ 

ᐅᕝᕙᓘᓐᓃᑦ “ᓱᕐᕋᒃᓯᒪᔾᔪᑎ”. ᐊᓯᒃᑲᓐᓂᐊ ᐱᓪᓗᐊᑕᐅᔪᖅ ᐃᓗᓕᖏᓐᓂ, ᑳᓇᐱᑕᐃᔪᓪ 

(CBD) ᐊᑐᖅᑕᐅᑐᐃᓐᓇᕆᐊᓕᒃ ᒪᒥᓴᐃᓂᕐᒥᑦ ᒪᒥᓴᒐᒃᓴᐅᙱᑦᑐᒥ ᖀᖅᓱᖅᐸᒃᑐᓄᑦ 

ᓱᕈᓯᕐᓂ ᐊᒻᒪᓗ ᐃᓐᓇᕐᓂ. CBD ᓱᕐᕋᒃᓯᒪᓕᖅᑎᑦᑎᔪᓐᓇᙱᑦᑐᖅ. ᐃᓚᖏᑦ THC 

ᐊᕕᒃᑐᖅᓯᒪᓂᖏᑦ ᐊᑐᖅᑕᐅᓯᒪᔪᑦ ᐋᓐᓂᐊᔪᓂᑦ ᐋᓐᓂᐊᑯᑖᕙᒃᑐᓄᑦ ᐃᓕᖅᑯᓯᕐᒧᑦ 

ᐊᒃᑐᐃᓂᖃᓲᒥ ᐃᒃᐱᒍᓱᒍᒪᙱᑦᑐᓄᑦ. (ᒎᓕᓯᒥᑦ et al., 2015) 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᓂᐅᖅᑕᐅᒐᔪᓲᖅ ᐳᔫᓪᓗᓂ ᐸᓂᖅᑐᒥ ᐱᕈᖅᓯᐊᕕᓂᕐᒥ, 

ᑕᐃᒫᑐᐃᓐᓇᖅ ᐅᕝᕙᓘᓐᓃᑦ ᑕᕝᕚᑭᒧᑦ ᐃᓚᔭᐅᓗᓂ, ᑭᓯᐊᓂ ᐳᔪᙳᖅᑎᑕᐅᔪᓐᓇᕐᒥᔪᖅ. 

ᓄᓇᕋᖓ ᐋᖓᔮᕐᓇᖅᑐᖅ ᐱᕈᖅᓯᐊᕐᒥ ᓴᓇᔭᐅᔪᓐᓇᖅᑐᖅ ᐊᔾᔨᒌᙱᑦᑐᓄᑦ ᐱᖁᑎᓄᑦ, 

ᐃᓚᒋᔭᐅᓪᓗᑎ: 

 ᐸᓂᖅᑐᖅ ᐱᕈᖅᑐᕕᓂᕐᒥ (“ᓱᐴᖅᑐᕐᓗᒐᖅ”); 

 ᐅᖅᓱᖅ (ᓲᕐᓗ “ᐅᔭᕋᐅᑉ ᐃᔅᓯᖓ”); 

 ᐅᔭᕋᖅ (ᑲᑎᖅᓱᖅᓯᒪᔪᖅ ᑎᓯᔪᖅ); 

 ᓴᙱᔪᖅ (ᓲᕐᓗ “ᓯᖃᓕᑕᒃᓴᖅ”); ᐅᕝᕙᓘᓐᓃᑦ 

 ᓂᖀᑦ ᐊᒻᒪᓗ ᐃᒥᒐᒃᓴᑦ ᐃᓚᖃᖅᑐᑦ ᐲᔭᖅᓯᒪᔪᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

(ᐅᖁᒻᒥᐊᒐᖅ, ᑯᑯᓖᑦ ᐆᓯᒪᔪᑦ, ᐊᒻᒪᓗ ᐊᓯᖏᑦ ᓂᕆᔭᐅᔪᓐᓇᖅᑐᑦ, ᑖᒃᑯᐊ ᑏ ᐊᒻᒪᓗ 

ᐃᒥᒐᒃᓴᑦ). 

(ᑲᓇᑕᒥ ᒐᕙᒪᒃᑯᑦ, 2015)  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᑎᒥᒨᖅᑕᐅᔪᓐᓇᕐᒥᔪᖅ ᐄᔭᒐᐅᓗᓂ ᐅᕝᕙᓘᓐᓃᑦ 

ᐃᔅᓴᕈᑕᐅᓗᓂ ᐅᕕᓂᒃᑯᑦ ᐊᒡᒐᒃᓯᐅᑎᒃᑯᑦ, ᐅᖅᓱᕈᑎᒃᑯᑦ, ᐅᕝᕙᓘᓐᓃᑦ ᐅᕕᓂᕐᒧᑦ 

ᓂᐱᑎᒐᕐᓄᑦ. 

3.3 ᓱᓐᓂᐅᒪᓂᖅ ᐊᒃᑐᐃᔾᔪᑕᐅᓲᑦ ᑎᒥᒥ 

ᓂᐅᖅᓯᓪᓗᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ, ᐃᓚᐅᕈᑎᒃᓴᖏᑦ ᐳᔪᖓᓃᑦᑐᑦ ᐳᕙᒃᑰᓲᖅ 

ᐊᐅᖕᒨᓕᖅᖢᓂ, ᐃᖏᕐᕋᑎᑦᑎᓕᓲᖅ ᐃᓚᐅᕈᑎᒃᓴᓂᒃ ᑎᒥᓕᒫᒃᑯᑦ ᐊᒻᒪᓗ ᖃᕋᓴᕐᒧᑦ. 

ᑕᑯᓇᖃᓯᐅᑎᓗᒍ ᓱᐴᖅᑐᕐᓂᖅ ᐅᕝᕙᓘᓐᓃᑦ ᐳᔫᓪᓗᓂ, ᓂᕆᓗᓂ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᓱᒃᑲᐃᓐᓂᖅᓴᒥ ᐃᒃᐱᓐᓇᖅᑐᖅ ᐊᒃᑐᐃᓂᐅᔪᓂ ᓲᖃᐃᒻᒪ ᐃᓚᐅᕈᑎᒃᓴᖏᑦ 

ᓂᕆᔭᓂᑦ ᑎᒥᒨᖅᑲᐃᔨᒃᑰᖅᑳᕆᐊᖃᕐᒪᑕ. 

ᐊᑐᖃᑦᑕᖅᑐᑦ ᐊᔾᔨᒌᙱᑦᑐᓂ ᐃᒃᐱᒍᓱᓲᑦ ᐊᒃᓱᐃᓂᐅᔪᓂᑦ ᑖᔅᓱᒧᖓ THC-ᒧᑦ. 

ᖃᓄᑐᐃᓐᓇᖅ ᐱᔭᐅᒐᓗᐊᕈᓂ, ᐊᒃᑐᐃᓂᐅᔪᑦ ᐊᔾᔨᒌᖃᑦᑕᖅᑐᑦ. ᑕᐃᒫᒃ, ᐊᒃᑐᐃᓂᐅᔪᑦ 

ᒪᑯᓂᖓ ᐃᓚᖃᑐᐃᓐᓇᕆᐊᓕᒃ: 

 ᐅᐃᔾᔭᙳᓕᕐᓂᖅ, ᐅᐃᕐᖓᓕᕐᓂᖅ, ᐅᕐᕈᐃᓐᓇᓕᒑᕐᓂᖅ ᐅᕝᕙᓘᓐᓃᑦ 

ᖃᐅᔨᒪᒍᓐᓃᓕᒑᖅᑰᔨᓂᖅ, ᑕᖃᓯᒪᓂᖅ, ᓂᐊᖁᙳᓂᖅ; 

 ᓱᓐᓂᐅᒪᓯᒪᓂᖅ ᐃᖅᑲᐅᒪᓂᕐᒧᑦ ᐊᒻᒪᓗ ᐅᓚᕕᓯᒪᓂᖅ ᖃᐅᔨᓴᑦᑎᐊᕈᓐᓇᕐᓂᕐᒧᑦ, 

ᐅᔾᔨᕈᓱᓐᓂᕐᒧᑦ, ᐊᒻᒪᓗ ᐃᓱᒪᒍᓐᓇᕐᓂᕐᒧᑦ ᐊᒻᒪᓗ ᐃᓱᒪᓕᐅᕆᔪᓐᓇᕐᓂᕐᒧᑦ; 

 ᐅᔾᔨᕈᓱᑦᑎᐊᙱᓐᓂᖅ, ᓇᓗᓕᖅᓯᒪᓂᖅ, ᐋᖓᔮᖅᑰᔨᓂᖅ, ᐃᒃᐱᒍᓱᓐᓂᕐᒥ 

ᐊᔾᔨᐅᙱᑦᑐᒥ ᐅᕝᕙᓘᓐᓃᑦ ᐊᔾᔨᐅᙱᑦᑐᒥ ᐃᓱᒪᖃᕐᓂᕐᒥ, ᐃᒃᐱᒍᓱᓐᓂᕐᒥ 

“ᓱᕐᕋᒃᓯᒪᓗᐊᕐᓂᕐᒥ”, ᐃᒃᐱᒍᓱᓐᓂᕐᒥ ᐱᓪᓚᑦᑖᖅᑰᔨᖏᓐᓂᕐᒥ, ᐃᒃᐱᒍᓱᓐᓂᕐᒥ 

ᓯᕿᙳᔭᖅ ᓱᒃᑲᐃᓪᓕᕐᔪᐊᕐᓂᖓᓂ; 

 ᑲᖐᒋᔭᖃᕐᓂᖅ, ᑯᒃᓴᓱᐊᔪᖕᓂᖅ, ᓯᕘᕋᕐᓂᖅ ᐊᓂᖅᓵᖅᑐᕈᓐᓇᐃᓪᓕᖅᑰᔨᓗᓂ, 

ᐃᒃᐱᒍᓱᓴᕋᐃᓗᐊᒪᔮᕐᓂᖅ (ᐱᓪᓚᑦᑖᖅᑐᒦᑦᑐᓐᓃᕐᓂᖅ), ᑕᐅᑐᕐᓗᖕᓂᖅ (ᑕᐅᑐᖕᓂᖅ 

ᐅᕝᕙᓘᓐᓃᑦ ᑐᓵᓂᖅ ᐱᑕᖃᙱᑦᑐᓂ); 

 ᓱᓐᓂᐅᒪᓂᖅ ᑎᒥᐅᑉ ᐊᐅᓚᓂᖓᓂ ᐊᒻᒪᓗ ᐊᓯᔾᔨᖅᓯᓂᕐᒥᑦ ᑎᒥᐅᑉ 

ᐃᒃᐱᖕᓂᐊᕐᓂᖓᓂ, ᑎᒥᒥ ᐊᐅᓚᔾᔭᓂᕐᒥ ᐊᐅᓚᓂᖃᕈᓐᓃᖅᑐᖅ, ᑲᑕᖃᑦᑕᕐᓂᖅ; 

 ᖃᓂᖅ ᐸᓂᖅᑐᖅ, ᐃᒡᒋᐊᖅ ᐃᓗᐊᙱᑦᑐᖅ, ᖁᐃᖅᓱᕐᓂᖅ; 

 ᕿᖅᓱᖃᑦᑕᕐᓂᖓ ᓴᙱᓂᖅᓴᐅᓕᕐᓗᓂ; 

 ᐃᒃᐱᒍᓱᕐᔪᐊᓕᕐᓂᖅ (ᐅᕕᓂᕐᓗᓂᖅᓴᐅᓕᕐᓗᓂ ᐅᕝᕙᓘᓐᓃᑦ ᐱᖑᔭᓕᕐᓂᖅ), 

ᖁᑦᑎᓂᖅᓴᒥ ᐅᕝᕙᓘᓐᓃᑦ ᐊᑦᑎᓂᖅᓴᒥ ᐊᐅᖕᒥ ᖁᑦᑎᖕᓂᐅᔪᓂ ᐃᓚᖏᓐᓄᑦ 

ᐃᓅᓕᓴᐅᑎᓂ; 

 ᒥᕆᐊᙳᓂᖅ, ᒥᕆᐊᖃᑦᑕᕐᓂᖅ; 

 ᐅᒻᒪᑎᐅᑉ ᑎᒡᓕᖕᓂᖓ ᓱᒃᑲᓕᓗᓂ. (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ (2016a)) 
 

ᐊᒃᑐᐃᓂᐅᔪᑦ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᐊᑯᓐᓂᖅᓱᖅᑐᒧᑦ ᐊᑐᖃᑦᑕᖅᑐᒧᑦ ᐊᒻᒪᓗ 

ᐊᑯᓐᓂᖅᓱᖅᑐᒥ ᐊᑐᖅᑕᐅᔪᒥ ᐊᔾᔨᒌᖃᑦᑕᔾᔮᙱᑦᑐᖅ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑲᓇᑕᒥ (2016b) ᓇᓗᓇᐃᖅᓯᕗᖅ:  

“ᐋᓐᓂᐊᔪᑦ ᐊᑐᓚᐅᖅᓯᒪᙱᑦᑎᐊᖅᑐᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᒻᒪᓗ 

ᐊᑐᓕᖅᑎᑦᑎᓂᕐᒥ ᑕᐃᒪᐃᑦᑐᒥ ᓯᕗᓪᓕᖅᐹᒃᑯᑦ ᐅᔾᔨᖅᓱᖁᔭᐅᔪᑦ ᐱᒋᐊᕈᑎᖃᕐᓗᑎ 

ᐊᑦᑎᒃᑐᐊᓗᖕᒥᒃ (ᓲᕐᓗ 1 mg THC) ᐊᒻᒪᓗ ᓄᖅᑲᖅᑎᑦᓯᑲᐅᑎᒋᓗᑎ ᓈᒻᒪᖏᑦᑐᓂ 

ᐅᕝᕙᓘᓐᓃᑦ ᑕᑯᔪᒥᓇᙱᑦᑐᓂ ᐊᑐᓕᑳᓪᓚᒃᑯᓂ.” 

ᐊᒻᒪᓗ 

“ᓂᐅᖅᓯᓂᒃᑯᑦ (ᓱᐴᖅᑐᕐᓂᖅ, ᐳᔪᙳᖅᑎᑦᑎᓂᒃᑯᑦ), ᐃᒃᐱᒍᓱᓕᑐᐃᓐᓇᕆᐊᓖᑦ 

ᐅᓄᖏᑦᑐᓂᑦ ᒥᓂᑦᓂᒃ ᐱᓯᒪᓕᕈᓂ ᐊᒻᒪᓗ ᓴᙱᓂᖅᓴᐅᓕᕋᔭᖅᑐᖅ ᐃᑲᕐᕋᐅᑉ ᓇᑉᐸᖓᓂ. 

ᑎᒥᐅᑉ ᐃᒃᐱᒍᓱᓕᕐᓂᖓ ᐃᑲᕐᕋᓄᑦ ᒪᕐᕉᖕᓂᒃ ᑎᓴᒪᓄᑦ ᐃᒃᐱᒋᔭᐅᒐᔭᖅᑐᖅ ᑭᓯᐊᓂ 

ᐊᑯᓂᐅᓐᓂᖅᓴᐅᑐᐃᓐᓇᕆᐊᓕᒃ (ᓲᕐᓗ 24-ᓄᑦ ᐃᑲᕐᕋᓄᑦ). ᖃᓂᒃᑯᑦ ᐄᓯᓗᓂ (ᓲᕐᓗ 

ᐅᖅᓱᐃᑦ, ᓂᖀᑦ, ᐄᔭᒐᑦ), ᑎᒥᐅᑉ ᐃᒃᐱᒍᓱᓕᕐᓂᖓ ᐃᑲᕐᕋᐅᑉ ᓇᑉᐸᖓᓂ 

ᐃᒃᐱᒋᔭᐅᓕᕈᓐᓇᖅᑐᑦ ᐊᒻᒪᓗ ᑭᖑᕙᖓᔪᓐᓇᖅᑐᖅ ᐱᖓᓱᓂᑦ ᑎᓴᒪᓄᑦ ᐃᑲᕐᕋᓄᑦ 

ᐄᔭᐅᓯᒪᓕᕈᓂ. ᑖᓐᓇ ᐊᓯᔾᔨᖅᑕᖃᑦᑕᕐᓂᖅ ᑐᙵᕕᖃᖅᑐᖅ ᐅᓄᖅᑐᓂ ᐱᔾᔪᑕᐅᔪᓂ (ᓲᕐᓗ 

ᓂᕿᖃᖅᑎᒋᓂᖓ ᐊᕿᐊᕈᖓᓂ). ᐱᒻᒪᕆᐊᓘᔪᖅ ᐅᑕᖅᑭᓂᕐᒥᑦ ᐊᑦᑎᖕᓂᖅᐹᒃᑯᑦ 

ᐃᑲᕐᕋᓄᑦ ᒪᕐᕉᖕᓄᑦ ᐊᑯᓐᓂᖓᓂ ᑐᓂᓯᓂᐊᕐᓗᓂ ᐊᑕᐅᓯᐊᕐᓗᓂ ᖃᓂᒃᑰᖅᑐᓂᒃ 

ᐄᓯᓯᒪᓗᐊᖁᓇᒍ. ᑎᒥᐅᑉ ᐃᒃᐱᒍᓱᓕᕐᓂᖓ ᓴᙱᓂᖅᓴᐅᓲᖅ ᐱᖓᓱᑦ ᑎᓴᒪᓪᓗ ᐃᑲᕐᕋᑦ 

ᐊᑯᓐᓂᖓᓂ ᐄᓯᓯᒪᓕᕈᓂ ᐊᒻᒪᓗ ᐃᒃᐱᒋᔭᐅᔪᓐᓇᖅᑐᖅ ᐃᑲᕐᕋᓄᑦ ᑎᓴᒪᐅᔪᖅᑐᓄᑦ 

ᐅᕝᕙᓘᓐᓃᑦ ᐊᑯᓂᒃᑲᓐᓂᖅ (ᓲᕐᓗ 12-24 ᐃᑲᕐᕋᓄᑦ). ᐅᕕᓂᐅᑉ ᖄᖓᓄᑦ 

ᐊᑐᖅᑕᐅᓂᖏᓐᓄᑦ, ᖃᐅᔨᒪᔭᐅᙱᑦᑐᖅ ᖃᓄᖅ ᐊᑯᓂᐅᑎᒋᔪᒥ ᐃᓅᓕᓴᖅᑕᐅᓂᕐᒧᑦ 

ᐊᒃᑐᐃᓂᐅᔪᑦ ᓴᖅᑭᒃᑲᔭᕐᒪᖔᑦ, ᖃᓄᑎᒋᓗ ᑕᐃᒪᐃᒐᔭᕐᒪᖔᑦ. ᐅᓂᒃᑳᓕᐊᖑᔪᖃᖅᓯᒪᔪᖅ 

ᐃᒃᐱᒍᓱᕐᔪᐊᓕᕐᓂᕐᒧᑦ ᖃᓄᐃᔾᔪᑕᐅᔪᓂ (ᓲᕐᓗ ᐊᐅᐸᒐᓛᖕᓂᖅ, ᐅᖏᓚᖕᓂᖅ) ᐅᕕᓂᖅ 

ᖃᓂᒋᔭᖃᖅᑎᓪᓗᒍ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ.” 

3.4 ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑕᐅᑐᖃᓯᐅᑎᓗᒍ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

ᒪᓕᒐᐅᔪᑦ ᑐᕌᖓᔪᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ 

ᐊᓯᔾᔨᖏᑦᑐᑦ ᑖᓐᓇ ᓱᕐᕋᓇᖅᑐᓄ ᐱᖁᔭᖅ ᐊᖏᖅᑕᐅᓯᒪᓕᖅᐸᑦ. ᑕᐃᒪᐃᓐᓇᓱᓐᓂᖓᓂ, 

ᐊᑐᐃᓐᓇᖃᕐᕕᐅᖕᓂᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᔾᔪᑎᐅᔪᓄᑦ ᒪᓕᒃᑕᐅᔭᕆᐊᓖᑦ (ACMPR), ᓴᖅᑮᓚᐅᖅᑐᖅ ᐋᒡᒌᓯ 2016-ᒥ, 

ᐱᔪᓐᓇᐅᑎᐅᑎᑕᐅᕗᖅ ᒪᓕᒐᖅᑎᒍᑦ ᐋᖓᔮᕐᓇᖅᑐᓂ ᐱᕈᖅᑐᕕᓂᕐᓂ ᓴᓇᓂᕐᒧᑦ ᐊᒻᒪᓗ 

ᐱᓯᒪᑦᑎᓂᕐᒧᑦ. ᒫᓐᓇᐅᔪᖅ, ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐱᕈᖅᑎᑕᐅᔪᓐᓇᖅᑐᖅ 

ᐊᑎᓕᐅᖅᓯᒪᔪᓄᑦ ᐃᓄᖕᓄᑦ ᐊᒻᒪᓗ ᓚᐃᓴᓐᓯᖅᑐᓄᑦ ᐱᕈᐃᔨᓄᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑕᐅᔪᓄᑦ ᑭᓯᐊᓂ, ᓚᐃᓴᓐᓯᖃᙱᓪᓗᓂ ᐱᓯᒪᑦᑎᓗᓂ 

ᖃᓄᐃᑦᑐᑐᐃᓐᓇᕐᒥ ᐋᖓᔮᕐᓇᖅᑐᒥ ᐱᕈᖅᑐᕕᕐᓂᒥ ᒪᓕᒐᕐᒥ ᓯᖁᒥᒃᓯᓂᐅᕗᖅ, ᐊᒻᒪᓗ 

ᓂᐅᕕᕐᕕᖕᓂ ᑐᓐᓂᖅᓴᖅᑕᐅᓂᖏᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᑕᐃᑲᓂ 

“ᐋᖓᔮᕐᓇᖅᑐᖅᑖᕐᕕᖕᓂ” ᐊᒻᒪᓗ ᐊᓯᖏᓐᓂ ᓂᐅᕕᕐᕕᖕᓂ ᐊᐅᓚᓂᐅᔪᓂ ᒪᓕᒐᕐᒥ 

ᓯᖁᒥᒃᓯᓂᐅᖕᒥᔪᖅ.  

ᒐᕙᒪᑐᖃᒃᑯᑦ ᓇᓗᓇᐃᖅᓯᓯᒪᔪᑦ ᕿᒥᕐᕈᐊᒃᑲᓐᓂᑐᐃᓐᓇᕆᐊᓖᑦ ᑖᔅᓱᒥᖓ 

ᐊᑐᐃᓐᓇᖃᕐᕕᐅᖕᓂᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᔾᔪᑎᐅᔪᓄᑦ ᒪᓕᒃᑕᐅᔭᕆᐊᓖᑦ (ACMPR) ᐃᓚᒋᔭᖓ ᑕᐃᑲᓂ ᓱᕐᕋᓇᖅᑐᓄ ᐱᖁᔭᖅ 

ᒪᓕᒐᙳᓐᓂᕈᓂ, ᒫᓐᓇᐅᔪᖅ ᐊᑐᐃᓐᓇᖃᕐᕕᐅᖕᓂᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑎᐅᔪᓄᑦ ᒪᓕᒃᑕᐅᔭᕆᐊᓖᑦ (ACMPR) ᐊᑐᖅᑕᐅᔪᖅ 

ᑲᔪᓯᓂᖃᖅᑐᖅ ᐱᖁᔭᐅᑉ ᐊᑖᒍᑦ.  

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᑦ ᑲᔪᓰᓐᓇᖅᑐᒥ ᐊᑐᖁᔨᔪᓐᓇᕐᓂᐊᖅᑐᑦ 

ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑕᐅᔪᓄᑦ. ᐃᓛᒃᑰᖓᔪᑦ 

ᓘᒃᑖᑯᑎᒍᑦ ᐱᔪᓐᓇᐅᑎᓖᑦ, ᑕᐃᒃᑯᐊᓗ 18 ᑐᖔᓃᑦᑐᑦ, ᑲᔪᓯᓂᐊᖅᑐᑦ 

ᐊᑐᐃᓐᓇᖃᕐᓂᕕᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ. 

ᑖᓐᓇᓱᕐᕋᓇᖅᑐᓄ ᐱᖁᔭᖅ ᐊᑐᐃᓐᓇᐃᑎᑦᑎᖕᒥᔪᖅ ᑕᐃᒃᑯᐊ ᓚᐃᓴᓐᓯᖃᖅᑐᖅ ᐊᑖᒍᑦ 

ᐊᑐᐃᓐᓇᖃᕐᕕᐅᖕᓂᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᔾᔪᑎᐅᔪᓄᑦ ᒪᓕᒃᑕᐅᔭᕆᐊᓖᑦ (ACMPR) ᓂᐅᕕᐊᒃᓴᖃᕐᓂᕐᒧᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᑲᔪᓯᓂᐊᖅᑐᑦ 

ᐱᔪᓐᓇᐅᑎᖃᖅᑎᑕᐅᓂᕐᒥ ᓴᓇᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᐊᑖᒍᑦ ᓱᕐᕋᓇᖅᑐᓄ ᐱᖁᔭᖅ, ᐊᒻᒪᓗ ᓚᐃᓴᓐᓯᖃᕈᓐᓇᕐᓗᑎ ᓴᓇᓂᕐᒧᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᒥ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ. 

4 ᒪᓕᒐᓕᐊᖑᔪᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

4. (1) ᐊᑐᓂ ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ 

(a) ᐊᖑᑎᐅᑉ ᐊᕐᓇᐅᓪᓘᓐᓃᑦ ᐱᓕᕆᕝᕕᖓ ᐋᖅᑭᒃᑎᐊᖅᓯᒪᓗᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒃᑯᓕᒫᓄᑦ 

ᑕᐃᑲᓃᑦᑐᓂ ᐅᓗᕆᐊᓇᖅᑐᒦᖁᓇᒋᑦ; 

(b) ᐱᓕᕆᓂᐅᔪᓂᑦ ᑕᒪᒃᑭᓂ ᓈᒻᒪᒃᑐᓂ ᐅᔾᔨᖅᓱᑦᑎᐊᕐᓂᐅᔪᓂ ᐊᒻᒪᓗ 

ᐱᓕᕆᓗᑎᒃ ᑕᒪᕐᒥᒃ ᓈᒻᒪᒃᑐᓂ ᓇᓗᓇᐃᖅᓯᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑕᒪᕐᒥᒃ 

ᐃᓄᖕᓄᑦ ᑕᐃᑲᓃᑦᑐᓂ ᐱᓕᕆᕝᕕᐅᔪᒥ; ᐊᒻᒪᓗ 

(c) ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑦᑎᓗᑎ ᒪᓕᒋᐊᓖᑦ 

ᓇᓗᓇᐃᖅᑕᐅᔪᓂᑦ ᒪᓕᒃᑕᐅᔭᕆᐊᓕᖕᓂᑦ ᐊᖑᑎᐅᑉ ᐊᕐᓇᐅᓘᓐᓃᑦ 

ᐱᓕᕆᕝᕕᖓᓂ. 

(2) ᒪᕐᕉᒃ ᐅᕝᕙᓘᓐᓃᑦ ᐅᖓᑖᓄᑦ ᐃᖅᑲᓇᐃᔭᖅᑎᖁᑎᓖᑦ ᑲᒪᔨᐅᒃᐸᑕ ᐱᓕᕆᕝᕕᖕᒥ, 

ᑳᓐᑐᕌᖃᓪᓗᐊᑕᖅᑐᖅ ᐅᕝᕙᓘᓐᓃᑦ, ᑳᓐᑐᕌᒃᑎᑕᖃᙱᒃᑯᓂ, ᓇᖕᒥᓂᓕᒃ 

ᐱᓕᕆᕝᕕᐅᔪᒥ, ᑲᒪᔨᐅᓂᐊᖅᑐᖅ ᐱᓕᕆᐊᕆᔭᐅᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐱᓕᕆᕝᕕᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᓄᖕᓄᑦ ᐱᓕᕆᕝᕕᖕᒥ. 

5. ᐊᑐᓂ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᑲᓲᒪᓂᖃᖅᑐᖅ 

ᐱᓕᕆᕝᕕᐅᔪᒥ ᐃᒪᐃᓐᓂᐊᖅᐳᖅ, ᐊᖑᑦ ᐊᕐᓇᕐᓘᓐᓃᑦ ᐃᖅᑲᓇᐃᔭᕐᓂᓕᒫᖓᓂ, 

(a) ᓇᐅᒃᑯᓕᒫᖅ ᐅᔾᔨᖅᓱᕐᓂᕐᒥᑦ ᐊᖑᑦ ᐊᕐᓇᕐᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ 

ᐊᓯᖏᓐᓂᒃ ᑕᐃᑲᓂ ᐱᓕᕆᕝᕕᖕᒥ; ᐊᒻᒪ 

(b) ᖃᓄᐃᓕᖃᓂᐅᔪᑦ ᑕᐃᒪᐃᒋᐊᖃᕐᓂᖏᓐᓄᑦ, ᐱᖁᑎᓂᑦ ᐊᒻᒪ ᐊᓐᓄᕌᓂᑦ 

ᐊᑐᕆᐊᓖᑦ ᐅᕝᕙᓘᓐᓃᑦ ᐱᖁᑎᓂᑦ ᑐᕌᖓᔪᓂᑦ ᐊᖑᒻᒧᑦ ᐊᕐᓇᕐᒧᓪᓘᓐᓃᑦ 

ᓴᐳᔾᔨᓂᕐᒧᑦ ᐊᒻᒪ ᐊᑐᐃᓐᓇᐅᑎᑕᐅᔪᑦ ᓴᓇᔨᒧᑦ ᐊᖑᑎᐅᑉ ᐊᕐᓇᐅᓘᓐᓃᑦ 

ᐃᖅᑲᓇᐃᔭᕐᕕᒋᔭᖓᓄᑦ, ᐅᕝᕙᓘᓐᓃᑦ ᑕᐃᒪᐃᒋᐊᓕᒃ ᒪᓕᒡᓗᓂ 

ᒪᓕᒃᑕᐅᔭᕆᐊᓕᖕᓂᑦ ᐊᑐᖅᑕᐅᔭᕆᐊᓖᑦ ᐅᕝᕙᓘᓐᓃᑦ ᐋᓐᓄᕌᖅᓯᒪᔭᕆᐊᓖᑦ 

ᓴᓇᔨᒧᑦ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᓚᖓ 3 ᑕᒪᐃᑎᒍᑦ ᐱᓕᕆᐊᒃᓴᐅᔪᑦ 

ᑕᒪᐃᑎᒍᑦ ᐱᓕᕆᐊᒃᓴᐅᔪᑦ ᐃᖅᑲᓇᐃᔭᖅᑎᖁᑎᓕᖕᓄᑦ 

12. ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓂᐊᖅᑐᖅ, ᐃᑉᐱᒍᓱᑦᑎᐊᕐᓗᓂ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ, 

(a) ᐊᑐᐃᓐᓇᐅᑎᑦᑎᓗᓂ ᐊᒻᒪ ᑲᒪᒋᔭᖃᑦᑎᐊᕐᓗᓂ ᐱᓕᕆᔾᔪᓯᕐᓂ ᐊᒻᒪᓗ 

ᓴᓇᓂᕐᒧᑦ ᐊᕙᑎᒥᑦ ᑕᐃᒪᐃᒍᓐᓇᕐᓗᓂ, ᐊᔪᖏᓐᓂᓕᒫᖓᓂ, 

ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ; 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

(b) ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᓂᒃ, ᑎᓕᓯᔾᔪᑎᓂ, ᐃᓕᓐᓂᐊᖅᑎᑦᑎᓂᕐᒥᑦ 

ᐊᒻᒪᓗ ᑲᒪᒋᔭᐅᓗᑎ ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᓴᐳᔾᔭᐅᓯᒪᖁᓪᓗᒋᑦ; 

35.1 (1) ᑕᒡᕙᓂ ᐃᓚᖓᓂ, “ᓱᓐᓂᐅᒪᓂᖅ” ᑐᑭᓕᒃ ᐱᐅᔪᓐᓃᖅᓯᒪᔪᖅ ᐅᕝᕙᓘᓐᓃᑦ 

ᓴᙲᓕᒃᓯᒪᔪᖅ ᐃᖅᑲᖅᑐᐃᔪᓐᓇᕐᓂᒥ, ᑎᒥᐅᑉ ᐊᔪᙱᑕᕆᐊᓕᖏᑦ, ᐅᕝᕙᓘᓐᓃᑦ 

ᑕᒪᒃᑮᓐᓂ, ᐱᔾᔪᑕᐅᓗᓂ ᑕᖃᓯᒪᓂᕐᒧᑦ, ᐋᓐᓂᐊᕐᓇᒥᒃ, ᐃᒥᐊᓗᒃ ᐅᕝᕙᓘᓐᓃᑦ 

ᐋᖓᔮᕐᓇᖅᑐᑦ, ᐱᔾᔪᑕᐅᓕᓲᒥ ᖃᓄᐃᙱᑎᓪᓗᒍ ᐊᔪᙱᑕᕆᐊᓕᖏᓐᓂ 

ᐱᓯᒪᔭᐅᔭᕆᐊᓕᖕᓂ ᐊᑦᑕᓇᙱᑦᑐᒃᑯᑦ ᐱᔭᕇᖅᓯᔪᓐᓇᕐᓂᕐᒥ ᐃᖅᑲᓇᐃᔭᖅᑎᐅᔫᑉ 

ᐱᔭᒃᓴᕆᔭᖏᓐᓂ. 

(2) ᐃᖅᑲᓇᐃᔭᖅᑎᒥ ᐃᓯᖅᑐᖃᔾᔮᙱᓚᖅ ᐅᕝᕙᓘᓐᓃᑦ 

ᑕᐃᑲᓃᖏᓐᓇᖅᑐᖃᔾᔮᙱᓚᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐃᖅᑲᓇᐃᔭᖅᑎ 

ᓱᓐᓂᐅᒪᒃᐸ. 

(3) ᓇᖕᒥᓂᓕᒃ ᐅᕝᕙᓘᓐᓃᑦ ᐊᐅᓚᑦᑎᔨ ᐱᔪᓐᓇᖅᑎᑦᑎᔾᔮᙱᓚᖅ ᐃᖅᑲᓇᐃᔭᖅᑎᒥ 

ᐃᓯᕐᓗᓂ ᐅᕝᕙᓘᓐᓃᑦ ᑕᐃᑲᓃᖏᓐᓇᕐᓗᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐃᖅᑲᓇᐃᔭᖅᑎ ᓱᓐᓂᐅᒪᒃᐸ. 

(4) ᐃᖅᑲᓇᐃᔭᖅᑎᓕᒫᑦ ᑐᓴᐅᒪᑎᑦᑎᒋᐊᓖᑦ ᓇᖕᒥᓂᓕᖕᒥ ᐅᕝᕙᓘᓐᓃᑦ ᐊᐅᓚᑦᑎᔨᒥ 

ᓱᓐᓂᐅᒪᒃᐸᑕ. 

(5) ᓇᖕᒥᓂᓕᒃ ᐃᒪᐃᓕᐅᕐᓂᐊᖅᑐᖅ, ᐅᖃᖃᑎᖃᕐᓗᓂ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᐅᔪᒥ, ᐅᕝᕙᓘᓐᓃᑦ, ᐊᑐᐃᓐᓇᖅᑕᖃᙱᒃᑯᓂ ᑲᑎᒪᔨᕋᓛᓂᑦ 

ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᒥᒃ, ᓇᖕᒪᒃᑐᓂᒃ ᐃᓚᖃᕐᓗᓂ ᐃᖅᑲᓇᐃᔭᖅᑎᓂᒃ, 

ᐋᖅᑭᒃᓱᐃᓗᓂ, ᑲᔪᓯᑎᑦᑎᓗᓂ ᐊᒻᒪᓗ ᐊᑐᐃᓐᓇᐅᑎᑦᑎᓗᓂ ᐃᖅᑲᓇᐃᔭᖅᑎᓄᑦ, 

ᑎᑎᕋᖅᓯᒪᔪᒥ ᐊᑐᐊᒐᕐᒥ ᑐᕌᖓᓗᓂ ᓱᓐᓂᐅᒪᓂᕐᒧᑦ ᒪᑯᓂᖓ ᐃᓚᖃᕐᓗᓂ 

(a) ᐱᔭᒃᓴᕆᔭᖏᑦ ᐃᖅᑲᓇᐃᔭᖅᑏᑦ ᐃᒃᐱᒍᓱᑦᑎᐊᕐᓂᕐᒥᑦ ᓇᓗᓇᐃᖅᓯᓂᕐᒥ 

ᐊᒻᒪᓗ ᐅᓂᒃᑳᕆᔭᖃᕐᓂᕐᒥ ᓱᓐᓂᐅᒪᓂᕐᒥ; 

(b) ᐱᔭᒃᓴᕆᔭᖏᑦ ᓇᖕᒥᓂᓖᑦ, ᐊᐅᓚᑦᑎᔩᑦ ᐊᒻᒪᓗ ᑲᒪᔨᐅᔪᑦ 

ᐃᒃᐱᒍᓱᑦᑎᐊᕐᓂᕐᒥᑦ ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒥ, ᐃᖅᑲᓇᐃᔭᖅᑎᒥ 

ᓱᐳᔾᔨᓯᒪᓂᖅ ᐊᒻᒪᓗ ᐋᖅᑭᒍᑎᒃᓴᐅᔪᓄᑦ ᐱᓕᕆᓂᐅᔪᓂᑦ 

ᐃᒃᐱᒍᓱᑦᑎᐊᕐᓂᕐᒥᑦ ᐃᖅᑲᓇᐃᔭᖅᑎᓂ ᓱᕋᐃᓂᐅᔪᒥ ᐊᑐᐊᒐᕐᒥ; 

(c) ᐊᑐᐊᒐᕐᒧᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ; 

(d) ᐅᓗᕆᐊᓇᖅᑐᓂᒃ ᓇᓗᓇᐃᔭᐃᖃᑦᑕᕐᓂᖅ ᐊᒻᒪᓗ ᖃᐅᔨᓴᕐᓂᕐᒧᑦ 

ᐱᓕᕆᔾᔪᓯᖅ; 

(e) ᐱᑎᑦᑎᑦᑕᐃᓕᒪᓂᐅᔪᒥ ᐆᒃᑐᕋᕐᓂᐅᔪᑦ ᑲᒪᒋᔭᐅᔭᕆᐊᓖᑦ ᓇᖕᒥᓂᓕᖕᓄᑦ 

ᐊᒻᒪᓗ ᐃᖅᑲᓇᐃᔭᖅᑎᓄᑦ; 

(f) ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᑦ; ᐊᒻᒪᓗ 

(g) ᐊᑐᐊᒐᕐᒧᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᒃᓴᖅ. 

 

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᑭᕕᓯᓂᕐᒥᑦ ᐱᐅᓯᖏᓐᓂᑦ 

11.108 (4) ᐃᓄᖕᒥ ᐊᐅᓚᑦᑎᔪᖃᔾᔮᙱᓚᖅ, ᖃᐅᔨᓴᖅᑐᖃᔾᔮᙱᓚᖅ, ᑲᒪᔪᖃᓐᓂᐊᖏᓚᖅ 

ᐅᕝᕙᓘᓐᓃᑦ ᐋᖅᑭᐅᒪᑎᑦᑎᔪᖃᔾᔮᙱᓚᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔾᔮᙱᑦᑐᖅ 

ᑲᒪᓂᕐᒧᑦ ᖃᓄᑐᐃᓐᓇᖅ ᑭᕕᓯᓂᕐᒥ ᐱᓚᐅᕐᓗᓂ ᐅᕝᕙᓘᓐᓃᑦ 

ᓴᖅᑭᔮᕐᕕᐅᓚᐅᕐᓗᓂ ᐋᖓᔮᕐᓇᖅᑐᒥ, ᐃᒥᐊᓗᖕᒥ, ᐳᔪᕐᒥ ᐅᕝᕙᓘᓐᓃᑦ 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᖃᓄᐃᑦᑐᑐᐃᓐᓇᕐᒥ ᐊᓯᖓᓂ ᓱᓐᓂᐅᒪᓐᓇᖅᑐᒥ ᐊᒃᑐᐃᔪᓐᓇᑐᒥ ᐃᓅᑉ 

ᐊᔪᙱᓐᓂᕆᔭᖓᓂ ᐊᐅᓚᑦᑎᓂᕐᒧᑦ, ᖃᐅᔨᓴᕐᓂᕐᒧᑦ, ᐱᓕᕆᓂᕐᒧᑦ ᐅᕝᕙᓘᓐᓃᑦ 

ᐋᖅᑭᐅᒪᑎᑦᑎᓂᕐᒧᑦ ᑭᕕᓯᓂᕐᒧᑦ ᐊᑦᑕᓇᙱᑦᑐᒃᑯᑦ. 
 

ᐱᔭᒃᓴᕆᔭᐅᔪᑦ ᐃᖅᑲᓇᐃᔭᖅᑎᓄᑦ 

18.01 ᓴᓇᔨ ᐃᒪᐃᓕᐅᕐᓗᓂ 

(f) ᓱᓐᓂᐅᒪᖏᓪᓗᓂ ᐃᒥᐊᓗᖕᒧ ᐅᕝᕙᓘᓐᓃᑦ ᐋᖓᔮᕐᓇᖅᑐᓄᑦ 

ᐃᖅᑲᓇᐃᔭᕆᐊᖅᓯᒪᓂᖓᓂ; 

18.1.01 (ᓄᓇᑦᓯᐊᖅ) 

18.02.1 (ᓄᓇᕗᑦ) 

(1) ᑕᒡᕙᓂ ᐃᓚᖓᓂ, “ᓱᓐᓂᐅᒪᓂᖅ” ᑐᑭᓕᒃ ᐱᐅᔪᓐᓃᖅᓯᒪᔪᖅ ᐅᕝᕙᓘᓐᓃᑦ 

ᓴᙲᓕᒃᓯᒪᔪᖅ ᐃᖅᑲᖅᑐᐃᔪᓐᓇᕐᓂᒥ, ᑎᒥᐅᑉ ᐊᔪᙱᑕᕆᐊᓕᖏᑦ, ᐅᕝᕙᓘᓐᓃᑦ 

ᑕᒪᒃᑮᓐᓂ, ᐱᔾᔪᑕᐅᓗᓂ ᑕᖃᓯᒪᓂᕐᒧᑦ, ᐋᓐᓂᐊᕐᓇᒥᒃ, ᐃᒥᐊᓗᒃ ᐅᕝᕙᓘᓐᓃᑦ 

ᐋᖓᔮᕐᓇᖅᑐᑦ, ᐱᔾᔪᑕᐅᓕᓲᒥ ᖃᓄᐃᙱᑎᓪᓗᒍ ᐊᔪᙱᑕᕆᐊᓕᖏᓐᓂ 

ᐱᓯᒪᔭᐅᔭᕆᐊᓕᖕᓂ ᐊᑦᑕᓇᙱᑦᑐᒃᑯᑦ ᐱᔭᕇᖅᓯᔪᓐᓇᕐᓂᕐᒥ ᐃᖅᑲᓇᐃᔭᖅᑎᐅᔫᑉ 

ᐱᔭᒃᓴᕆᔭᖏᓐᓂ. 

(2) ᐃᖅᑲᓇᐃᔭᖅᑎᒥ ᐃᓯᖅᑐᖃᔾᔮᙱᓚᖅ ᐅᕝᕙᓘᓐᓃᑦ 

ᑕᐃᑲᓃᖏᓐᓇᖅᑐᖃᔾᔮᙱᓚᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐃᖅᑲᓇᐃᔭᖅᑎ 

ᓱᓐᓂᐅᒪᒃᐸ. 

(3) ᓇᖕᒥᓂᓕᒃ ᐅᕝᕙᓘᓐᓃᑦ ᐊᐅᓚᑦᑎᔨ ᐱᔪᓐᓇᖅᑎᑦᑎᔾᔮᙱᓚᖅ ᐃᖅᑲᓇᐃᔭᖅᑎᒥ 

ᐃᓯᕐᓗᓂ ᐅᕝᕙᓘᓐᓃᑦ ᑕᐃᑲᓃᖏᓐᓇᕐᓗᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐃᖅᑲᓇᐃᔭᖅᑎ ᓱᓐᓂᐅᒪᒃᐸ. 

(4) ᐃᖅᑲᓇᐃᔭᖅᑎᓕᒫᑦ ᑐᓴᐅᒪᑎᑦᑎᒋᐊᓖᑦ ᓇᖕᒥᓂᓕᖕᒥ ᐅᕝᕙᓘᓐᓃᑦ ᐊᐅᓚᑦᑎᔨᒥ 

ᓱᓐᓂᐅᒪᒃᐸᑕ. 

(5) ᓇᖕᒥᓂᓕᒃ ᐃᒪᐃᓕᐅᕐᓂᐊᖅᑐᖅ, ᐅᖃᖃᑎᖃᕐᓗᓂ ᑲᑎᒪᔨᕋᓛᓂᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᐅᔪᒥ, ᐅᕝᕙᓘᓐᓃᑦ, ᐊᑐᐃᓐᓇᖅᑕᖃᙱᒃᑯᓂ ᑲᑎᒪᔨᕋᓛᓂᑦ 

ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᒥᒃ, ᓇᖕᒪᒃᑐᓂᒃ ᐃᓚᖃᕐᓗᓂ ᐃᖅᑲᓇᐃᔭᖅᑎᓂᒃ, 

ᐋᖅᑭᒃᓱᐃᓗᓂ, ᑲᔪᓯᑎᑦᑎᓗᓂ ᐊᒻᒪᓗ ᐊᑐᐃᓐᓇᐅᑎᑦᑎᓗᓂ ᐃᖅᑲᓇᐃᔭᖅᑎᓄᑦ, 

ᑎᑎᕋᖅᓯᒪᔪᒥ ᐊᑐᐊᒐᕐᒥ ᑐᕌᖓᓗᓂ ᓱᓐᓂᐅᒪᓂᕐᒧᑦ ᒪᑯᓂᖓ ᐃᓚᖃᕐᓗᓂ 

(a) ᐱᔭᒃᓴᕆᔭᖏᑦ ᐃᖅᑲᓇᐃᔭᖅᑏᑦ ᐃᒃᐱᒍᓱᑦᑎᐊᕐᓂᕐᒥᑦ ᓇᓗᓇᐃᖅᓯᓂᕐᒥ 

ᐊᒻᒪᓗ ᐅᓂᒃᑳᕆᔭᖃᕐᓂᕐᒥ ᓱᓐᓂᐅᒪᓂᕐᒥ; 

(b) ᐱᔭᒃᓴᕆᔭᖏᑦ ᓇᖕᒥᓂᓖᑦ, ᐊᐅᓚᑦᑎᔩᑦ ᐊᒻᒪᓗ ᑲᒪᔨᐅᔪᑦ 

ᐃᒃᐱᒍᓱᑦᑎᐊᕐᓂᕐᒥᑦ ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒥ, ᐃᖅᑲᓇᐃᔭᖅᑎᒥ 

ᓱᐳᔾᔨᓯᒪᓂᖅ ᐊᒻᒪᓗ ᐋᖅᑭᒍᑎᒃᓴᐅᔪᓄᑦ ᐱᓕᕆᓂᐅᔪᓂᑦ 

ᐃᒃᐱᒍᓱᑦᑎᐊᕐᓂᕐᒥᑦ ᐃᖅᑲᓇᐃᔭᖅᑎᓂ ᓱᕋᐃᓂᐅᔪᒥ ᐊᑐᐊᒐᕐᒥ; 

(c) ᐊᑐᐊᒐᕐᒧᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ; 

(d) ᐅᓗᕆᐊᓇᖅᑐᓂᒃ ᓇᓗᓇᐃᔭᐃᖃᑦᑕᕐᓂᖅ ᐊᒻᒪᓗ ᖃᐅᔨᓴᕐᓂᕐᒧᑦ 

ᐱᓕᕆᔾᔪᓯᖅ; 

(e) ᐱᑎᑦᑎᑦᑕᐃᓕᒪᓂᐅᔪᒥ ᐆᒃᑐᕋᕐᓂᐅᔪᑦ ᑲᒪᒋᔭᐅᔭᕆᐊᓖᑦ ᓇᖕᒥᓂᓕᖕᓄᑦ 

ᐊᒻᒪᓗ ᐃᖅᑲᓇᐃᔭᖅᑎᓄᑦ; 

(f) ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᑦ; ᐊᒻᒪᓗ 

(g) ᐊᑐᐊᒐᕐᒧᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᒃᓴᖅ. 

 



 

 
16  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

5 ᑲᔪᓯᑎᑦᑎᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ 

ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᒋᐊᑦᑎᐊᕐᓗᑎ ᐊᑦᑕᓇᔾᔭᐃᖅᓯᒪᓗᓂ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ, ᐊᒻᒪᓗ ᓱᓐᓂᐅᒪᔪᖅ ᐃᖅᑲᓇᐃᔭᖅᑎ ᐅᓗᕆᐊᓇᖅᑐᓕᐅᕈᓐᓇᖅᑐᑦ 

ᓇᖕᒥᓂᖅ, ᐃᖅᑲᓇᐃᔭᖃᑎᖏᓐᓄᑦ, ᐅᕝᕙᓘᓐᓃᑦ ᐃᓄᓕᒫᓄᑦ. ᐃᖅᑲᓇᐃᔭᖅᑎ 

ᓴᓐᓂᐅᒪᓐᓇᖅᑐᖅᑐᒃᐸ ᓱᓐᓂᐅᒪᓕᕈᑕᐅᒍᓐᓇᖅᑐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑉᐸ ᐱᔾᔪᑎᖃᕐᓗᓂ, 

ᑐᙵᕕᓪᓗᐊᑕᕆᔭᐅᔪᑦ ᓱᓐᓂᐅᒪᓂᕐᒧᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᑐᕌᖓᖃᓯᐅᑎᔪᑦ.  

ᐃᖅᑲᓇᐃᔭᖅᑎᖁᑎᓕᒃ ᐊᑐᐊᒐᖃᕆᐊᓕᒃ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕆᐊᖃᑦᑕᕐᓗᑎ 

ᓈᖕᒪᓐᓂᕋᖅᑕᐅᓗᑎ ᐱᓕᕆᔪᓐᓇᕐᓂᕐᒧᑦ ᐊᒻᒪᓗ ᐱᓕᕆᒋᐊᕐᓗᑎ ᐊᑦᑕᓇᙱᑦᑐᒃᑯᑦ ᐊᒻᒪᓗ 

ᒪᓕᒐᖅᑎᒍᑦ ᒪᓕᑦᑎᐊᕐᓗᑎ ᐱᓕᕆᓂᖏᓐᓂ.  

ᐃᓱᒪᓂᐊᕐᓗᓂ ᐊᓯᔾᔩᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᓂᒃ ᐃᒃᐱᒍᓱᑦᑎᐊᕐᓂᕐᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᖏᑦᑐᒥ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ, 

ᐃᖅᑲᓇᐃᔭᖅᑎᖁᑎᓖᑦ ᐃᓱᒪᓕᐅᕆᔪᓐᓇᙱᓚᑦ ᓱᓐᓂᐅᒪᓂᕐᒧᑦ ᑐᙵᕕᖃᕐᓗᑎ 

ᐃᓱᒪᒃᓴᖅᓯᐅᖅᑕᐅᔪᓂᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᕐᓂᕐᒧᑦ ᐊᒻᒪᓗ 

ᐊᒃᑐᐃᓂᕆᔭᖓᓂ ᐃᖅᑲᓇᐃᔭᖅᑎᐅᔫᑉ ᐊᔪᙱᓐᓂᕆᔭᖓᓂ ᐃᖅᑲᓇᐃᔮᖓᓂ 

ᐱᓕᕆᔪᓐᓇᕐᓂᕐᒧᑦ. ᐃᖅᑲᓇᐃᔭᖅᑎᖁᑎᓖᑦ ᑐᙵᕕᖃᕆᐊᓖᑦ ᐱᔭᕇᖅᓯᒪᔪᒥ 

ᐊᑦᑕᕆᔭᐅᔪᒥ ᐊᒻᒪᓗ ᐅᓗᕆᐊᓇᖅᑐᒥ ᖃᐅᔨᓴᐅᑎᖓᓂ ᐊᒻᒪᓗ ᖃᐅᔨᓴᕐᓂᕆᔭᖏᓐᓂ 

ᐋᖅᑭᒃᓱᐃᓂᕐᒧᑦ ᖃᐅᔨᔭᐅᔪᕕᓂᕐᓂ ᐱᑕᖃᕐᓂᖓᓄᑦ ᐃᖅᑲᓇᐃᔭᖅᑎᐅᔪᖅ 

ᓱᓐᓂᐅᒪᒻᒪᖔᖅ. 

5.1 ᓱᓐᓂᐅᒪᓂᖅ 

ᓱᓐᓂᐅᒪᓂᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᖃᓄᐃᓕᖓᕈᑕᐅᕐᔪᐊᓕᕈᓐᓇᖅᑐᖅ. ᐅᓄᖅᑐᓂ 

ᐊᔾᔨᒌᙱᓐᓂᖃᖅᑐᖅ ᓱᓐᓂᐅᒪᓂᖅ ᓲᕐᓗ 

ᑕᖃᓯᒪᓂᖅ, ᐃᓅᓯᕐᒥ ᐊᒃᓱᕉᑕᐅᔪᑦ, ᐋᖓᔮᕐᓇᖅᑐᓂ 

ᐊᑐᕐᓂᕐᒥ (ᐄᔭᒐᖅᑖᕐᕕᖕᒥ, ᓘᒃᑖᑯᑎᒍᑦ ᐱᔪᓐᓇᐅᑎ, 

ᐱᕋᔭᕐᓂᒃᑯᑦ), ᐃᒥᐊᓗᖃᑦᑕᕐᓂᖅ, ᐊᓯᖏᓪᓗ. ᑖᓐᓇ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐅᖃᐅᓯᖃᖅᑐᖅ 

ᐊᑲᐅᙱᓕᐅᕈᑕᐅᔪᓂ ᑐᕌᖓᖃᓯᐅᑎᔪᓂ 

ᐊᑐᖃᑦᑕᕐᓂᕐᒥ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᒪᒥᓴᓐᓂᕐᒧᑦ ᐊᒻᒪᓗ ᐃᓱᒪᖅᓱᓂᕐᒧᑦ ᐱᔾᔪᑕᐅᔪᓂ. 

ᐱᓕᕆᔾᔪᓯᐅᓪᓗᐊᑕᖅᑐᑦ 

ᐊᒃᑐᐃᓂᖃᓗᐊᖅᑕᐃᓕᒪᑎᑦᑎᓂᕐᒧᑦ ᓱᓐᓂᐅᒪᓂᕐᒥ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᓈᒻᒪᒃᑐᓂ ᐋᖅᑭᒃᓯᓯᒪᓗᑎ, ᑐᑭᓂᑕᑦᑎᐊᖅᑐᓂ 

ᒪᓕᒐᒃᓴᖅᑕᖃᕐᓗᓂ ᑕᒪᐃᓐᓄᑦ ᒪᓕᒐᒃᓴᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓃᑦᑐᓄᑦ, ᐊᒻᒪᓗ 

ᐊᑐᓕᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᖕᒥ ᐃᓂᒋᕙᖓᓂ ᐊᑐᐊᒐᕐᓂ ᐊᒻᒪᓗ ᐱᓕᕆᐊᖑᔪᓂᑦ 

ᐊᑐᕐᓗᓂ ᓈᒻᒪᒃᑐᒥ ᐊᒻᒪᓗ ᐊᔾᔨᒌᒃᑐᒥ ᐱᓕᕆᔾᔪᓯᕐᒥ. 

 

ᐃᖅᑲᓇᐃᔭᖅᑎᖁᑎᓖᑦ 

ᐃᓕᓐᓂᐊᖅᑎᑦᑎᒋᐊᓖᑦ 

ᑲᒪᔨᐅᔪᓄᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ 

ᐊᒃᑐᐃᓂᐅᔪᒥ ᓱᓐᓂᐅᒪᓂᕐᒧᑦ, 

ᐊᒻᒪᓗ ᖃᓄᖅ 

ᐃᓕᓴᖅᓯᔪᓐᓇᕐᒪᖔᑦ ᐊᒻᒪᓗ 

ᑲᒪᒋᔭᖃᕈᓐᓇᕐᒪᖔᑦ 

ᓇᓗᓇᐃᒃᑯᑕᐅᑐᐃᓐᓇᕆᐊᓕᖕ

ᓂ ᓱᓐᓂᐅᒪᓂᕐᒧᑦ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᑭᓯᒋᐊᕈᑎᓂ ᐊᑐᐃᓐᓇᐅᑎᑦᑎᔪᖅ ᐊᒻᒪᓗ 

ᐊᑐᓕᖁᔭᐅᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ, ᐃᖅᑲᓇᐃᔭᖅᑎᓄᑦ, ᐊᒻᒪᓗ ᐊᓯᖏᓐᓄᑦ 

ᐃᓱᒪᖃᓯᐅᑎᔪᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ, ᐃᓚᖃᕐᓗᓂ ᖃᓄᖅ ᐃᒪᐃᓕᐅᕆᐊᖃᕐᒪᖔᖅ: 

 ᑲᒪᓂᕐᒥᑦ ᓱᓐᓂᐅᒪᓂᖅᑕᖃᑐᐃᓐᓇᕆᐊᖃᕐᓂᖓᓄᑦ ᐃᓚᒋᓗᓂᐅᒃ 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᒥ; 

 ᐋᖅᑭᒃᓯᓂᕐᒥᑦ ᐊᑐᐊᒐᕐᒥ ᐊᒻᒪᓗ ᐱᓕᕆᐊᖑᔪᒥ ᐊᑐᕐᓂᕐᒧᑦ ᓱᓐᓂᐅᒪᓐᓇᖅᑐᒥ 

ᖃᓄᐃᑦᑐᑐᐃᓐᓇᕐᒥ ᓱᓐᓂᐅᒪᒍᑕᐅᓕᕈᓐᓇᖅᑐᒥ; 

 ᓇᓗᓇᐃᖅᓯᓂᕐᒥ ᖃᓄᐃᓕᐅᕆᐊᕋᔭᕐᒪᖔᖅ ᐃᖅᑲᓇᐃᔭᖅᑎᖁᑎᓕᒃ ᐱᔾᔪᑎᒋᓪᓗᒍ 

ᓱᓐᓂᐅᒪᓂᖅ; 

 ᐊᑐᓕᖅᑎᑦᑎᓂᖅ ᐊᑲᐅᓈᖅᑎᑦᑎᓂᕐᒧᑦ ᐱᓕᕆᔾᔪᓯᕐᓂ ᑕᐃᒪᐃᒋᐊᖃᖅᐸ (ᐃᓚᖃᕐᓗᓂ 

ᒪᒥᓴᓐᓂᕐᒧᑦ ᐱᔭᐅᔭᕆᐊᓕᖕᓂ, ᓱᓐᓂᐊᒪᓐᓇᖅᑐᓂ ᐊᑐᐃᓐᓇᐅᔭᕆᐊᖃᕐᓂᖅ, 

ᐅᕝᕙᓘᓐᓃᑦ ᐱᒡᒐᓂᕐᒧᑦ ᐱᔾᔪᑎᒋᓪᓗᒍ ᓱᓐᓂᐅᒪᓐᓇᖅᑐᒥ ᐊᑐᐃᓐᓇᐅᔭᕆᐊᖃᕐᓂᕐᒧᑦ); 

ᐊᒻᒪᓗ 

 ᓴᖅᑮᓗᓂ ᐃᑲᔪᖅᓱᑦᑎᐊᖅᑐᒥ, ᖃᓄᐃᙱᑦᑎᐊᖅᑐᒥ, ᐊᒻᒪᓗ ᐊᑦᑕᓇᙱᑦᑐᒥ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

5.2 ᑕᐃᒪᐃᑎᑦᑎᑦᑕᐃᓕᒪᓂᖅ 

ᐅᓄᖅᑐᓂ ᓇᖕᒥᓂᖅ ᐊᒻᒪᓗ ᐃᓅᓯᕐᒨᖓᔪᓂ ᐱᔾᔪᑕᐅᔪᓂ ᐱᑕᖃᖅᐸᒃᐳᖅ ᐃᓄᖕᒧᑦ 

ᐊᒻᒪᓗ ᑐᕌᖓᓕᕈᑕᐅᔪᓐᓇᖅᑐᑦ ᓱᓐᓂᐅᒪᓐᓇᖅᑐᓂ ᐊᑐᐃᓐᓇᐅᔭᕆᐊᖃᕐᓂᕐᒧᑦ 

ᐊᑲᐅᙱᓕᐅᕈᑎᒥ. ᐃᖅᑲᓇᐃᔭᕐᕕᖕᒥ ᑐᕌᖓᔪᓂ ᐱᔾᔪᑕᐅᔪᓂᑦ ᐱᑕᖃᕐᒥᔪᖅ 

ᐱᐅᙱᑦᑐᒃᑯᑦ ᐊᒃᑐᐃᔪᓐᓇᖅᑐᒥ ᐃᓄᖕᒥ ᐊᒻᒪᓗ ᑐᕌᖓᓕᕈᑕᐅᑐᐃᓐᓇᕆᐊᓕᒃ 

ᓱᓐᓂᐅᒪᓐᓇᖅᑐᓂ ᐊᑐᕐᓂᕐᒧᑦ: 

 ᖁᑦᑎᒃᑐᒥ ᐊᒃᓱᕈᓗᐊᕐᓂᖅ, ᐊᐅᓚᑦᑎᑦᑎᐊᕈᓐᓇᙱᓐᓂᖅ 

 ᐊᑦᑎᑦᑐᒥ ᐃᖅᑲᓇᐃᔮᒥ ᓈᒻᒪᒃᓴᙱᓐᓂᖅ 

 ᐃᑲᕐᕋᖃᓗᐊᖅᑐᖅ ᐅᕝᕙᓘᓐᓃᑦ ᐊᔾᔨᐅᙱᑦᑐᓂ ᐃᑲᕐᕋᖃᓲᖅ 

 ᑕᖃᓯᒪᓂᖅ 

 ᑕᐃᒫᔅᓴᐃᓐᓇᖅ ᐱᔭᒃᓴᖃᖅᑎᑕᐅᓂᖅ 

 ᖃᓄᐃᓕᐅᕕᒃᓴᖃᙱᓐᓂᖅ ᐅᕝᕙᓘᓐᓃᑦ ᐃᕿᐊᙳᓯᒪᓂᖅ 

 ᐃᓄᖕᓃᙱᓐᓂᖅ 

 ᐃᓛᒃᑰᖓᔪᒃᑯᑦ ᐅᕝᕙᓘᓐᓃᑦ ᑕᐃᒫᔅᓴᐃᓐᓇᖅ ᑲᒪᔨᖃᙱᓐᓂᖅ 

 ᐊᑐᐃᓐᓇᖃᕐᕕᐅᓴᕋᐃᓐᓇᖅᑐᖅ ᓱᓐᓂᐅᒪᓐᓇᖅᑐᓂ 

 

ᐊᒻᒪᓗᑦᑕᐅᖅ, ᐃᓄᐃᑦ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᖅᑐᑦ ᐃᒃᐱᒍᓱᑐᐃᓐᓇᕆᐊᓖᑦ 

ᐃᓚᐅᓐᓈᖅᑕᐅᓂᖏᓐᓄᑦ ᐊᒻᒪᓗ ᑲᙳᓵᕆᔭᐅᓂᕐᒧᑦ, ᓄᖅᑲᖓᓕᕈᑕᐅᔪᓐᓇᖅᑐᖅ 

ᐃᑲᔪᖅᑕᐅᓇᓱᓐᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒥᑦ ᐊᑲᐅᙱᓕᐅᕈᑕᐅᔪᒥ. ᐱᒻᒪᕆᐅᖕᒥᔪᖅ 

ᓴᖅᑮᓂᕐᒥ ᐃᑲᔪᖅᓱᖅᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ ᐃᓕᖅᑯᓯᖅᑕᖃᕐᓗᓂ 

ᐃᒃᐱᒍᓱᑦᑎᐊᕐᓂᕐᒥᑦ ᐊᒻᒪᓗ ᐃᓚᐅᑎᑦᑎᓂᕐᒥ ᐃᑲᔪᕐᓂᕐᒧᑦ ᑕᐃᒃᑯᓂᖓ ᐊᒃᓱᕈᖅᑐᓂ, 

ᐊᒻᒪᓗ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᓯᒪᓗᑎ ᐊᒻᒪᓗ ᖃᓄᐃᙱᑦᑎᐊᖅᑎᑕᐅᓗᑎ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐃᑲᔪᖅᓱᖅᑐᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ 

ᑕᐃᒪᐃᒐᔪᓲᖅ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᖅ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᕐᓂᖅ 

ᐊᒃᑐᐃᖃᑦᑕᐅᑎᒡᒍᔫᒃ, ᐊᒻᒪᓗ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᖅ 

ᐊᒃᑐᐃᓂᖃᕐᔪᐊᕈᓐᓇᖅᑐᖅ ᐃᓱᒪᓕᕆᓂᕐᒨᖓᔪᓂ ᐃᓄᖕᒧᑦ ᐃᓕᖅᑯᓯᕆᔭᐅᔪᒥᓪᓗ 

ᑲᑐᔾᔨᖃᑎᒌᖑᔪᒥ. ᐃᓗᓕᖃᐅᑦᑎᐊᖅᑐᒥ ᐱᓕᕆᐊᒃᓴᒥ ᐊᑐᓕᖁᔭᐅᕙᒃᐳᖅ ᐱᓕᕆᓂᐅᔪᒧᑦ 

ᐱᕚᓪᓕᕈᑕᐅᓂᐊᖅᑐᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ, ᐃᓛᒃᑰᖓᖏᑦᑐᑐᐊᓄᑦ 

ᐊᒃᓱᕈᖅᑐᓄᑦ. ᐃᑲᔪᓱᖅᑐᖅᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᖅᓯᒪᓂᕐᒥ ᐃᒃᐱᒍᓱᓪᓗᐊᖅᑐᑦ ᐅᖃᐅᓯᖃᕈᓐᓇᕐᓂᕐᒥ ᐃᓱᒫᓘᑕᐅᔪᓂᑦ ᐊᒻᒪᓗ 

ᐃᑲᔪᖅᑕᐅᒍᒪᓂᕐᒧᑦ. ᑕᐃᒪᐃᑦᑐᖅ ᐱᓕᕆᐊᖑᔪᖅ ᐃᓚᖃᖅᑐᖅ ᐊᔾᔨᒌᙱᑦᑐᓂ ᐸᕐᓇᐅᑎᓂ 

ᐊᒻᒪᓗ ᑐᕌᖓᖃᓯᐅᑎᔪᓂ ᖃᓄᐃᓕᐅᕈᑎᓂ, ᐱᒋᐊᕈᑎᓂ, ᐊᒻᒪᓗ ᐊᑐᐊᒐᕐᓂᒃ 

ᐋᖅᑭᒃᓱᖅᑕᐅᓯᒪᔪᓂ ᐃᖅᑲᓇᐃᔭᖅᑎᖁᑎᓕᖕᒧᑦ, ᐅᖃᖃᑎᖃᕐᓗᓂ ᐃᖅᑲᓇᐃᔭᖅᑎᓂ, 

ᐱᐅᓯᕚᓪᓕᖅᑎᑦᓰᓐᓇᐅᔭᕐᓗᓂ ᐅᕝᕙᓘᓐᓃᑦ ᑲᔪᓯᑎᑦᑎᓗᓂ ᖃᓄᐃᙱᓐᓂᕆᔭᖓ 

ᐃᖅᑲᓇᐃᔭᕐᓂᕐᒧᑦ ᐃᓅᓯᐅᔪᖅ, ᐊᒻᒪᓗ ᖃᓄᐃᙱᑦᓯᐊᕐᓂᕆᔭᖓ ᐃᖅᑲᓇᐃᔭᖅᑎᐅᔪᑦ. 

ᑖᓐᓇ ᐱᓕᕆᐊᖑᔪᖅ ᑲᒪᒋᔭᖃᖅᑐᖅ (ᐴᑕᓐ, 2010): 

 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ; 

 ᐃᓱᒪᒧᑦ ᐃᓅᓯᕐᒧᓪᓗ ᐃᖅᑲᓇᐃᔭᕐᕕᐅᑉ ᐊᕙᑎᖓ; 

 ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᖅᑭᔮᖅᑎᑦᑎᓂᖅ 

(ᖃᓄᐃᙱᓐᓂᖅ/ᖃᓄᐃᑦᑕᐃᓕᒪᓂᖅ, ᓇᖕᒥᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᑲᔪᕈᑎᒃᓴᐃᑦ); ᐊᒻᒪᓗ 

 ᐋᖅᑭᒃᓱᖅᓯᒪᔪᒃᑯᑦ ᓄᓇᓕᐅᑉ ᐃᓚᐅᓂᕆᔭᖓ. 
 

ᑖᒃᑯᐊ ᐱᓕᕆᐊᒃᓴᑦ ᐋᖅᑭᒃᓱᖅᑕᐅᓲᑦ ᐃᓚᒋᔭᐅᓪᓗᑎ ᑲᔪᓰᓐᓇᖅᑐᒥ 

ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᓂᐅᔪᒥ ᐱᐅᓯᕚᓪᓕᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᐅᑉ 

ᐊᕙᑎᖓᓂ (ᑎᒥᒥ, ᐃᓱᒪᒧᑦ ᐃᓅᓯᕐᒧᓪᓗ, ᐋᖅᑭᒃᓱᖅᓯᒪᓂᖓ, ᑮᓇᐅᔾᔭᓂᕐᒧᑦ), ᐊᒻᒪᓗ 

ᓇᖕᒥᓂᖅ ᓴᙱᓂᖅᓴᐅᓕᖅᑎᑦᑎᓂᕐᒥᑦ ᐊᒻᒪᓗ ᓇᖕᒥᓂᖅ ᐱᕈᖅᐹᓪᓕᓂᕐᒥ. ᖃᐅᔨᒪᒋᑦ 

ᑖᒃᑯᐊ ᑎᓴᒪᐅᙱᑦᑐᑦ ᐊᔾᔨᐅᙱᑦᑐᑦ ᐅᕝᕙᓘᓐᓃᑦ ᐃᓛᒃᑰᖓᔪᑦ ᐃᓂᐅᔪᑦ; ᖄᓕᕇᒃᑐᑦ 

ᐊᒻᒪᓗ ᐊᑐᓕᖅᑎᑕᐅᖃᓯᐅᑎᓪᓗᐊᖅᑐᑦ ᐱᓕᕆᐊᖑᔪᒥ, ᐃᓛᒃᑰᖓᑎᑕᐅᖏᓪᓗᑎ. 

5.3 ᐱᑕᖃᕐᓂᖓ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ 

ᐃᖅᑲᓇᐃᔭᖅᑎᖁᑎᓖᑦ ᐃᓕᓯᔪᓐᓇᖅᑐᑦ ᐋᖅᑭᒃᓱᖅᓯᒪᔪᓂ ᐊᑐᐊᒐᕐᓂᒃ ᐱᑕᖃᕐᓂᖓᓂ 

ᐋᖓᔮᕐᓇᖅᑐᒦᙵᖅᑐᓂᒃ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. ᓲᕐᓗ, ᒪᓕᒐᖅᑎᒍᑦ 

ᐊᔪᕐᓇᙱᑐᐃᓐᓇᕆᐊᓕᒃ ᐊᖏᓗᐊᙱᑦᑐᒥ ᐃᓱᒪᖅᓱᕐᓇᖅᑐᒥ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᐱᓯᒪᑦᑎᔪᓐᓇᕐᓗᓂ ᐃᓄᓕᒫᓃᓪᓗᓂ, ᐃᖅᑲᓇᐃᔭᖅᑎᖁᑎᓕᒃ 

ᓇᓗᓇᐃᖅᓯᔪᓐᓇᖅᑐᖅ ᐱᑕᖃᕈᓐᓇᕐᓂᖓ ᐊᔪᕐᓇᖅᑎᑕᐅᙱᒻᒪᖔᖅ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ (ᐊᔾᔨᐸᓗᖓ ᐃᒥᐊᓗᖃᖅᑎᑦᑎᓂᕐᒥ ᐃᓂᐅᔪᒥ) 

ᐊᑐᖅᑕᐅᔾᔮᙱᒃᑲᓗᐊᖅᐸ. 

ᐃᓛᒃᑰᖓᔪᖅ ᓘᒃᑖᑯᑎᒍᑦ ᐱᔪᓐᓇᐅᑎᓖᑦ ᐊᑐᕈᓐᓇᕐᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᒪᒥᓴᓐᓂᕐᒧᑦ, ᐃᖅᑲᓇᐃᔭᖅᑎᖁᑎᓖᑦ ᐃᓱᒪᒋᐊᖃᕐᓂᐊᖅᑐᑦ ᑖᓐᓇ ᐊᑐᖅᑕᐅᓲᖅ ᒪᓕᒃᖢᓂ 

ᓘᒃᑖᑯᑎᒍᑦ ᐱᔪᓐᓇᐅᑎᒥ (ᓲᕐᓗ x ᐊᖏᓂᖓ ᓇᓗᓇᐃᔭᖅᓯᒪᔪᒥ ᐱᔭᐅᖃᑦᑎᕆᐊᓕᒃ), 

ᐊᒻᒪᓗ ᖃᓄᖅ ᑐᖅᑯᖅᑕᐅᓯᒪᑦᑎᐊᕆᐊᖃᕐᒪᖔᖅ ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, 

ᑕᐃᒪᐃᒋᐊᖃᕈᓂ. 

ᐃᖅᑲᓇᐃᔭᖅᑎᖁᑎᓖᑦ ᐋᖅᑭᒃᓱᐃᔭᕆᐊᓖᑦ ᐃᖅᑲᓇᐃᔭᖅᑏᑦ ᖃᓄᖅ ᓴᖅᑮᔪᓐᓇᕐᒪᖔᑦ 

ᑖᔅᓱᒥᖓ ᒪᒥᓴᓐᓂᕐᒧᑦ ᐱᔭᕆᐊᓕᖓ ᑲᑉᐱᐊᓱᖏᓪᓗᓂ ᐊᖅᓵᖅᑕᐅᓂᐊᕐᓂᕐᒧᑦ ᐅᕝᕙᓘᓐᓃᑦ 

ᐃᖅᑲᖅᑐᖅᑕᐅᓂᐊᕐᓂᕐᒧᑦ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᐅᑉ ᑎᑎᖅᑲᖓ 

ᓇᓗᓇᐃᖅᓯᓗᓂ (ᓴᖅᑮᖏᓪᓗᓂ ᖃᐅᔨᒪᔭᐅᔭᕆᐊᖃᙱᑦᑐᓂᑦ ᓱᖅᑯᐃᔾᔪᑎᓂ 

ᑐᑭᓯᒋᐊᕈᑎᓂ) ᐊᑐᕐᓂᕐᒧᑦ ᐃᓗᐊᖅᓴᑎᑕᐅᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᒻᒪᓗ 

ᐊᑑᑎᖃᖅᑐᒃᑯᑦ ᖃᓄᐃᑦᑑᓂᖏᓐᓄᑦ ᐊᑐᖅᑕᐅᔪᓐᓇᕐᓂᖓᓂ ᒪᒥᓴᕐᓂᕐᒧᑦ ᐃᑲᔪᕈᓐᓇᖅᑐᖅ 

ᐃᖅᑲᓇᐃᔭᖅᑎᖁᑎᓕᖕᒥ ᐊᑲᐅᓈᖅᑎᑦᑎᓂᕐᒥᑦ ᓴᓇᔨᐅᑉ ᐱᔭᕆᐊᖃᕐᓂᖓᓂ 

ᐃᓅᓕᓴᐅᑎᓂ ᖃᐅᔨᒪᒋᐊᑦᑎᐊᕐᓗᓂ ᐊᑦᑕᓇᔾᔭᐃᖅᓯᒪᑎᑦᑎᓂᕐᒥᑦ ᐊᓯᖕᓂ 

ᐃᖅᑲᓇᐃᔭᖅᑎᓂ. ᐊᒻᒪᓗ, ᒪᒥᐅᑎ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᓱᐴᖅᑐᖅᑕᐅᓐᓂᕈᓂ, 

ᐃᖅᑲᓇᐃᔭᖅᑎᖁᑎᓖᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐊᐅᓚᑦᑎᔾᔪᑎᓂ ᐊᑐᖅᑕᐅᓂᐊᖅᑐᓂ 

ᐅᓗᕆᐊᓇᕐᓂᖓᓄᑦ ᓱᐴᖅᑐᖅᑑᑉ ᐳᔪᖓᓂ ᐅᕝᕙᓘᓐᓃᑦ ᓂᐅᖅᓯᓂᕐᒥ ᐳᔪᕐᒥ. 

ᓇᓖᕌᕈᑎᒃᓴᑦ ᒪᑯᓂᖓ ᐃᓚᖃᕈᓐᓇᖅᑐᑦ: 

 ᓴᖅᑮᓂᕐᒥ ᓇᒥ ᐊᒻᒪᓗ ᓇᓗᓇᐃᖅᑕᐅᔪᒥ ᐃᓂᒥ, ᐃᓯᕐᕖᑦ ᖃᓂᒋᔭᖓᓂᐅᖏᑦᑐᖅ, 

ᐊᒻᒪᓗ ᐊᓂᕐᓂᒥ ᐃᓯᐊᑎᑦᑎᔾᔪᑏᑦ ᖃᓂᒋᔭᖓᓂᐅᖏᑦᑐᖅ. 

 ᓴᖅᑮᓂᕐᒥ ᐃᓛᒃᑰᖓᔪᒥ ᐃᓂᒥ ᓯᒡᒐᓕᐊᖅᑐᕐᕕᐅᕙᒃᑐᒥ, ᑕᐃᒪᐃᒋᐊᖃᖅᐸ. 

 ᐊᖏᕐᕋᕆᔭᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᕐᒧᑦ ᐃᖅᑲᓇᐃᔭᖅᑎᐅᔪᑦ 

ᐳᓚᕋᑐᐃᓐᓇᕆᐊᓖᑦ ᐋᓐᓂᐊᔪᓂ ᓱᐴᖅᑐᖃᑦᑕᖅᑐᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᒪᒥᓴᓐᓂᕐᒧᑦ ᐱᔾᔪᑕᐅᔪᓄᑦ: 

o ᑎᓕᐅᕆᓗᑎ ᐱᔨᑦᑎᕋᖅᑕᐅᔪᖅ ᓱᐴᖅᑐᖁᕈᓐᓃᕐᓗᒍ 60 ᒥᓂᑦᓂᒃ 

ᑐᖔᓂᓘᓐᓃᑦ ᐳᓚᕋᓚᐅᙱᓐᓂᖓᓂ. 

o ᐊᓄᕆᐅᑎᓂ ᐊᑐᕐᓗᑎ ᐊᒻᒪᓗ ᐃᒐᓛᑦ ᒪᑉᐱᕐᓗᒋᑦ ᐳᔪᖅ ᐊᓂᐊᓂᐊᕐᒪ 

ᐊᖏᕐᕋᒥ ᐸᖅᑭᓂᕐᒧᑦ ᐃᖅᑲᓇᐃᔭᖅᑎ ᖃᐅᓚᐅᙱᓐᓂᖓᓂ. 

o ᑎᓕᐅᕆᓗᑎ ᓱᐴᖅᑐᓐᓇᙱᑦᑐᒥ ᐃᒡᓗᕈᓯᕐᒥ ᐃᒡᓗᒥ. (ᐃᓄᓕᒫᓄᑦ 

ᐱᔨᑦᑎᕋᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑲᑐᔾᔨᖃᑎᒌᑦ, 2016) 

 ᑐᔪᕐᒥᕕᖕᓂ ᐅᕝᕙᓘᓐᓃᑦ ᑐᙵᓴᐃᓂᕐᒧᑦ ᐃᖅᑲᓇᐃᔭᖅᑏᑦ ᐊᑐᑐᐃᓐᓇᕆᐊᓖᑦ 

ᐊᓄᕆᐅᑎᓂ ᐅᕝᕙᓘᓐᓃᑦ ᐃᒐᓛᓂᑦ ᒪᑉᐱᖅᓯᓗᑎ ᐳᔪᖃᕈᓐᓃᕐᓂᐊᕐᒪ 

ᓴᓗᒻᒪᖅᓴᐃᓚᐅᙱᓐᓂᖓᓂ ᐃᓪᓗᕈᓯᕐᒥ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᐊᕈᓂ ᐃᓂᐅᔪᒥ. 

 ᐃᖅᑲᓇᐃᔭᖅᑎᒥ ᐱᓕᕆᖃᑎᖃᕐᓗᑎ ᐊᒻᒪᓗ ᓘᒃᑖᖓᓂ ᓇᓗᓇᐃᖅᓯᓂᕐᒧᑦ 

ᐊᑐᖅᑕᐅᓂᖓ ᐊᓯᐊᒍᖔᖅ ᓴᓇᓯᒪᔪᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᓱᐴᖅᑐᖅᑕᐅᙱᖔᕐᓗᓂ ᓈᒻᒪᒃᑲᔭᕐᒪᖔᖅ (ᓲᕐᓗ ᐄᔭᒐᑦ, ᓂᐱᑎᒐᖅ). 

 ᐅᖃᖃᑎᖃᕐᓂᕐᒥ ᐊᕕᒃᑐᖅᓯᒪᔪᒥ ᐅᕝᕙᓘᓐᓃᑦ ᓄᓇᓕᖕᒥ ᕼᐋᒻᒪᓚᒃᑯᓐᓂ 

ᒪᓕᒐᕋᓛᓂᑦ (ᓲᕐᓗ ᓯᒡᒐᓕᐊᖅᑐᓂᕐᒧᑦ ᒪᓕᒐᕋᓛᓂᑦ) ᓇᓗᓇᐃᖅᓯᓂᕐᒧᑦ 

ᐊᓯᔾᔨᖅᑐᖃᕐᒪᖔᖅ ᒪᓕᒐᙳᖅᑎᑕᐅᓂᖓᓂ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ, ᐊᒻᒪᓗ 

ᖃᓄᐃᓕᐅᕆᐊᕐᓗᓂ ᒪᓕᒡᓗᓂ. 

 

ᖃᐅᔨᒪᒋᑦ ᐊᑐᕆᐊᖃᕐᓂᖓ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ ᑐᕌᖓᙱᑐᐃᓐᓇᕆᐊᓕᒃ 

ᐊᓂᕐᓂᒧᑦ ᓴᓗᒻᒪᖅᓴᐅᑎᑕᖃᙱᒻᒪ ᐅᕝᕙᓘᓐᓃᑦ ᐃᒋᑕᐅᓲᓂ ᐊᓂᖅᓵᖅᑑᑎᓂ ᑐᕌᖓᔪᓂ 

ᐊᒻᒪᓗ ᖃᐅᔨᓴᖅᑕᐅᓂᑯᓂ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐳᔪᖓᓄᑦ ᐊᒻᒪᓗ 

ᐃᓚᐅᕈᑎᒃᓴᖏᓐᓄᑦ. ᑕᐃᒪᐃᒋᐊᖃᖅᐸ, ᓇᖕᒥᓂᖅ ᐊᓂᖅᓵᖅᑑᑎᒥ ᓇᓖᕌᕈᑎᒃᓴᐅᕗᖅ. 

(ᐃᓄᓕᒫᓄᑦ ᐱᔨᑦᑎᕋᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑲᑐᔾᔨᖃᑎᒌᑦ, 2016) 

6 ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 

6.1 ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᑦ 

ᐃᖅᑲᓇᐃᔭᖅᑎᖁᑎᓖᑦ ᐱᔭᒃᓴᖃᖅᑐᑦ ᖃᐅᔨᒪᒋᐊᑦᑎᐊᕐᓗᑎ ᐊᑦᑕᓇᔾᔭᐃᖅᓯᒪᔪᒥ 

ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ – ᐊᒻᒪᓗ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᓱᓐᓂᐅᒪᔪᖅ 

ᐃᖅᑲᓇᐃᔭᖅᑎ ᐅᓗᕆᐊᓇᓕᕈᑕᐅᔪᓐᓇᖅᑐᖅ ᓇᖕᒥᓂᖅ, ᐃᖅᑲᓇᐃᔭᖃᑎᖏᓐᓄᑦ, 

ᐅᕝᕙᓘᓐᓃᑦ ᐃᓄᓕᒫᓄᑦ. ᑖᓐᓇ ᐱᔭᒃᓴᕆᔭᐅᔪᖅ ᑐᓗᕈᑕᐅᑐᐃᓐᓇᕆᐊᖃᕐᒥᔪᖅ 

ᐃᓛᓐᓂᒃᑯᑦ ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓇᕆᔭᖓᓂ ᐊᑲᐅᓈᖅᑎᑦᑎᓂᕐᒥᑦ ᐃᓄᖕᓂ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔭᕆᐊᓕᖕᓂ ᐅᕝᕙᓘᓐᓃᑦ ᐱᒡᒐᕈᑎᖃᖅᑐᓄᑦ. ᐱᑕᖃᕐᓗᓂ 

ᑐᑭᓯᓇᑦᑎᐊᖅᑐᓂ ᐊᑐᐊᒐᕐᓂᒃ ᐊᒻᒪᓗ ᐱᐅᓯᖏᓐᓂᑦ ᐃᑲᔫᑎᖃᕐᓂᐊᖅᑐᖅ 

ᐃᖅᑲᓇᐃᔭᖅᑎᖁᑎᓕᖕᓄᑦ ᑎᑭᐅᒪᓂᕐᒧᑦ ᑖᒃᑯᓂᖓ ᑕᒪᒃᑮᓐᓂ ᑲᒪᒋᔭᕆᐊᓕᖏᓐᓂ. 

ᑎᑭᐅᒪᓂᕐᒧᑦ ᓇᓕᒧᒌᑦᑐᒥ ᐱᒻᒪᕆᐅᔪᖅ.  

ᐃᖅᑲᓇᐃᔭᖅᑎᖁᑎᓖᑦ ᑕᑯᓂᐊᖅᑐᑦ ᐊᑑᑎᓕᖕᓂ ᐊᒻᒪᓗ ᐊᑐᐊᒐᕐᓄᑦ ᐊᓯᔾᔨᕐᓂᐅᔪᓂᒃ 

ᑕᒡᕙᓂ. ᐋᖓᔮᕐᓇᖅᑐᒧᑦ ᐱᕈᖅᑐᕕᓂᒧᑦ ᓱᓐᓂᐅᒪᓂᖅ ᐊᒃᓱᕈᕐᓇᖅᑐᖅ ᐋᖅᑭᒃᓱᓇᓱᒡᓗᒍ. 

ᓄᖅᑲᖓᑎᑦᑎᓂᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᖅᑕᐅᓂᖓ ᑕᒪᐃᓐᓄᑦ 

ᐃᖅᑲᓇᐃᔭᖅᑎᓄᑦ ᐊᑲᐅᙱᓕᐅᕈᑕᐅᔪᖅ ᓲᖃᐃᒻᒪ ᐃᓚᖏᓐᓄᑦ ᐊᑐᖅᑕᐅᑐᐃᓐᓇᕆᐊᓕᒃ 

ᐊᑐᖁᔭᐅᓯᒪᓂᖏᓐᓄᑦ ᓘᒃᑖᒧᑦ. ᑕᐃᒪᐃᑉᐳᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ 

ᐊᒻᒪᓗ ᐅᓚᕕᓴᓐᓂᖏᑦ ᑐᙵᕕᖃᕆᐊᓖᑦ ᐅᓗᕆᐊᓇᖅᑐᒧᑦ ᐊᒻᒪᓗ ᐊᑦᑕᕆᔭᐅᔪᒥ 

ᖃᐅᔨᓴᕐᓂᒃᑯᑦ, ᐊᒻᒪᓗ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖓᓂ ᐃᖅᑲᓇᐃᔮᖓᓂ 

ᐱᓕᕆᔪᓐᓇᕐᓂᕐᒧᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᖃᑦᑕᕐᓂᖅ  

ᒪᓕᒐᓪᓗᐊᑕᐅᓲᖅ ᐃᖅᑲᓇᐃᔭᖅᑎᖁᑎᓖᑦ ᐱᔪᓐᓇᐅᑎᖃᙱᑦᑐᑦ ᐃᖅᑲᓇᐃᔭᖅᑏᑦ 

ᖃᓄᐃᓕᐅᖅᐸᖕᒪᖔᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑕ ᓯᓚᑖᓂ, ᑭᓯᐊᓂ ᓴᖅᑭᑕᐅᔪᓐᓇᖅᐸ 

ᐃᖅᑲᓇᐃᔭᖅᑎᖁᑎᓕᐅᑉ ᓇᖕᒥᓂᕆᔭᖓᑕ ᖃᓄᐃᓕᖓᓂᖓ ᐊᒃᑐᖅᑕᐅᒃᐸᑕ ᓇᐅᒃᑯᒃᑭᐊ. 

ᐃᖅᑲᓇᐃᔭᖅᑎᐅᑉ ᐃᓱᒪᓕᐅᕈᑎᖓ ᐃᒥᕋᓚᓕᐊᕐᕕᖃᑦᑕᕐᓂᖓ ᓇᒡᒐᔾᔭᐅᑉ ᐅᓐᓄᖓᓂ, 

ᓲᕐᓗ, ᐊᒃᑐᐃᓂᖃᓪᓗᐊᙱᑦᑐᖅ ᐃᖅᑲᓇᐃᔮᖓᓂ, ᑭᓯᐊᓂ ᓇᒡᒐᔾᔭᐅᑉ ᐅᓐᓄᖓᓂ 

ᖃᓄᐃᓕᐅᖅᑕᖏᑦ ᐊᔪᓕᖅᑎᑦᑎᒃᐸᑕ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖓᓂ 

ᐃᖅᑲᓇᐃᔭᕈᓐᓇᕐᓂᕐᒧᑦ ᐃᖅᑲᓇᐃᔭᕆᐊᖅᑎᓪᓗᒋᑦ ᐊᐃᑉᐱᐅᑉ ᐅᓪᓛᖓᓂ. ᐊᑐᐊᒐᐅᔪᖅ 

ᐃᖅᑲᓇᐃᔭᖅᑎᐅᔪᑦ ᓴᖅᑭᑉᐸᒡᓗᑎ ᐱᓕᕆᑦᑎᐊᕐᓂᐊᕐᓂᕐᒧᑦ, ᐊᒻᒪᓗ ᑲᒪᔨᖓᓄᑦ ᐅᖃᕐᓗᑎ 

ᓱᓐᓂᐅᒪᓇᓱᒋᑉᐸᑕ ᐊᑐᓕᖅᑎᑦᑎᒃᑲᓐᓂᕋᔭᖅᑐᖅ ᐱᓕᕆᑦᑎᐊᕐᓂᐊᕐᓂᕐᒧᑦ ᒪᓕᒐᒃᓴᖏᓐᓂᑦ 

ᑕᒪᒃᑮᓐᓄᑦ ᐃᖅᑲᓇᐃᔭᖅᑎᖁᓕᓕᖏᒧᑦ ᐊᒻᒪᓗ ᐃᖅᑲᓇᐃᔭᖅᑎᒧᑦ.  

ᐃᖅᑲᓇᐃᔭᖅᑎᖁᑎᓕᒃ ᑐᒃᓯᕋᕆᐊᖃᙱᑦᑐᖅ ᑐᑭᓯᒋᐊᕈᑎᓂᑦ ᐃᖅᑲᓇᐃᔭᖅᑎᐅᑉ 

ᐊᑐᖃᑦᑕᖅᑕᖓᓂ ᓱᓐᓂᐅᒪᓐᓇᖅᑐᓂ ᐃᖅᑲᓇᐃᔭᕐᓇᐅᙱᑎᓪᓗᒍ. ᑲᒪᒋᔭᖃᕐᓗᓂ 

ᐃᖅᑲᓇᐃᔭᖅᑎᓂ ᐊᑐᖃᑦᑕᖅᑐᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ, ᐱᒻᒪᕆᐅᔪᖅ 

ᐃᓱᒪᒃᓴᖅᓯᐅᕈᑎᓕᐅᙱᓪᓗᓂ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐊᑐᖅᑕᐅᓂᖓᓄᑦ ᐊᒻᒪᓗ 

ᐊᒃᑐᐃᓂᕆᔭᖓᓂ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖓᓂ ᐃᖅᑲᓇᐃᔮᖓᓄᑦ. 

ᐃᖅᑲᓇᐃᔭᖅᑎᖁᑎᓕᐅᑉ ᖃᐅᔨᔭᐅᔪᕕᓂᕐᓂ ᐱᑕᖃᕐᓂᖓ ᑐᙵᕕᖃᕆᐊᓖᑦ 

ᓇᐅᑦᑎᖅᓱᕈᑕᐅᔪᓂ ᐃᖅᑲᓇᐃᔭᖅᑎᒥ ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐊᒻᒪᓗ 

ᖃᓄᐃᓕᖓᓂᖓ ᐃᖅᑲᓇᐃᔭᕐᕕᐅᑉ ᐃᓂᒋᙱᑕᖓᓂ ᖃᓄᐃᓕᖓᓂᖓ ᐊᒻᒪᓗ 

ᐃᖅᑲᓇᐃᔭᖅᑎᐅᑉ ᓱᓐᓂᐅᒪᓂᖓ ᐃᖅᑲᓇᐃᔭᕐᓂᖓᓂ.  



 

 
21  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᖃᑦᑕᕐᓂᖅ  

ᐃᖅᑲᓇᐃᔭᖅᑎᖁᑎᓖᑦ ᑕᐃᒪᐃᑎᑦᑎᒍᓐᓇᖅᑐᑦ ᐃᖅᑲᓇᐃᔭᖅᑏᑦ ᓴᖅᑮᓗᑎ 

ᐊᑐᖃᑦᑕᕐᓂᖏᓐᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᑕᐃᒫᔅᓴᐃᓐᓇᖅ ᐊᓯᖏᓐᓄᑦ ᓘᒃᑖᑯᑎᒍᑦ ᐱᔪᓐᓇᐅᑎᒍᑦ ᐄᔭᒐᕐᓄᑦ 

ᓱᓐᓂᐅᒪᓂᖃᖅᑎᑦᑎᒍᓐᓇᖅᑐᓂ. ᐱᓂᐊᕐᓗᓂ ᑖᔅᓱᒥᖓ ᑐᑭᓯᒋᐊᕈᑎᒥ, 

ᐃᖅᑲᓇᐃᔭᖅᑎᖁᑎᓕᐅᑉ ᐱᔪᓐᓇᐅᑎᖓ ᐃᓅᓕᓴᖅᑕᐅᓂᕐᒧᑦ ᐅᖃᐅᓯᒃᓴᓄᑦ 

ᑐᕌᖓᒐᔪᙱᑦᑐᖅ ᐱᔪᓐᓇᐅᑎᖃᕐᓂᕐᒥ ᖃᐃᔨᓂᕐᒧᑦ ᖃᓄᐃᑦᑐᓄᑦ ᐋᓐᓂᐊᕐᓂᐅᔪᓂ 

ᐅᕝᕙᓘᓐᓃᑦ ᖃᓄᐃᓕᖓᓂᐅᔪᓂᑦ ᐃᖅᑲᓇᐃᔭᖅᑎ ᓘᒃᑖᑎᒍ 

ᐃᓅᓕᓴᐅᑎᑖᕈᑎᖃᑐᐃᓐᓇᕆᐊᖃᕐᓂᖓᓄᑦ.  

ᑐᕌᒐᕆᓪᓗᐊᖅᑕᖓ ᐃᖅᑲᓇᐃᔭᖅᑎᖁᑎᓕᐅᑉ ᖃᐅᔨᔪᒪᓂᕆᔭᖏᑦ 

ᐊᒃᑐᐃᓂᐅᔪᒨᖓᓪᓗᐊᖅᑐᖅ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖓᓂ ᐱᓕᕆᔪᓐᓇᕐᓂᕐᒧᑦ 

ᐃᖅᑲᓇᐃᔮᖓᓄᑦ ᐱᔭᒃᓴᕆᔭᖏᓐᓂ. ᐃᖅᑲᓇᐃᔭᖅᑎᖁᑎᓖᑦ ᐊᐱᕆᑐᐃᓐᓇᕆᐊᓖᑦ 

ᐊᑐᖃᔭᐅᓯᒪᔪᖅ ᐃᓅᓕᓴᐅᑎ ᓱᓐᓂᐅᒪᑎᑦᓯᑐᐃᓐᓇᕆᐊᖃᕐᓂᖓᓂ ᐱᓕᕆᓂᖓᓂ ᑭᓯᐊᓂ 

ᐊᐱᕆᙱᑐᐃᓐᓇᕆᐊᓖᑦ ᖃᓄᐃᒻᒪ ᐃᓅᓕᓴᐅᑎᒥ ᐊᑐᖁᔭᐅᓯᒪᖕᒪᖔᖅ.  

ᐱᔾᔪᑎᒃᓴᖃᑦᑎᐊᖅᐸᑕ ᐃᓱᒫᓘᑕᐅᔪᓂᑦ ᓱᓐᓂᐅᒪᓂᕐᒧᑦ, ᐃᖅᑲᓇᐃᔭᖅᑎᖁᑎᓖᑦ 

ᑐᒃᓯᕋᑐᐃᓐᓇᕆᐊᓖᑦ ᖃᐅᔨᒪᑎᑕᐅᔾᔪᑎᒥ ᓘᒃᑖᒥ ᐊᑐᖁᔨᔪᒥ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᐊᑐᕆᐊᖃᕐᓂᖓ ᓱᓐᓂᐅᒪᑎᑦᑎᖏᑦᑐᖅ ᐃᖅᑲᓇᐃᔭᖅᑎᐅᑉ 

ᐊᔪᙱᓐᓂᖓᓂ ᐱᓕᕆᔪᓐᓇᕐᓂᕐᒧᑦ ᐃᖅᑲᓇᐃᔮᖓᓄᑦ ᐱᔭᒃᓴᕆᔭᖏᓐᓂ 

ᐊᑦᑕᓇᔾᔭᐃᖅᓯᒪᓗᓂ. ᐱᔾᔪᑎᒋᓪᓗᒍ ᒪᓕᒋᐊᓕᖕᓂ ᐃᖅᑲᓇᐃᔭᖅᑎᐅᑉ ᐃᓂᖓᓂ, 

ᐃᖅᑲᓇᐃᔭᖅᑎᖁᑎᓕᒃ ᑐᒃᓯᕋᕈᓐᓇᑐᐃᓐᓇᕆᐊᖃᕐᒥᔪᖅ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᑐᑭᓯᒋᐊᕈᑎᒃᓴᓂᑦ ᐊᖏᓂᖓᓄᑦ ᐊᒻᒪᓗ ᖃᓄᐃᑦᑑᓂᖓᓄᑦ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

ᐊᐊᑐᖁᔭᐅᓯᒪᔪᒥ, ᐊᒻᒪᓗ ᖃᖓᒃᑯᑦ ᐊᑐᖅᑕᐅᖃᑦᑕᕆᐊᖃᕐᒪᖔᖅ. ᐊᖏᓂᖅᓴᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖅᓯᒪᓕᕈᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐅᕝᕙᓘᓐᓃᑦ ᐃᖅᑲᓇᐃᔮᒥ, ᐅᓄᕐᓂᖅᓴᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᑭᓯᒋᐊᕈᑎᑦ 

ᐃᖅᑲᓇᐃᔭᖅᑎᖁᑎᓕᒃ ᓇᓗᓇᐃᔭᕐᓗᓂ ᓱᒻᒪ ᑐᒃᓯᕋᕈᓐᓇᕐᓂᐊᖅᑐᖅ.  

ᐃᖅᑲᓇᐃᔭᖅᑎᖁᑎᓕᒃ ᓈᒻᒪᒃᑐᓂ ᐃᓱᒫᓘᑎᖃᕈᓂ ᐃᖅᑲᓇᐃᔭᖅᑎᐅᔪᖅ ᓱᓐᓂᐅᒪᓂᖓᓂ 

ᐃᖅᑲᓇᐃᔭᕐᕕᖕᒥ, ᐃᓚᒋᓗᓂᐅᒃ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐱᒋᐊᖃᕐᓂᖓ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑕᐅᔪᓂ, ᐃᖅᑲᓇᐃᔭᖅᑎᖁᑎᓕᒃ 

ᑕᐃᒪᐃᑎᑦᓯᑐᐃᓐᓇᕆᐊᖃᕈᓐᓇᖅᑐᖅ ᐃᖅᑲᓇᐃᔭᖅᑎᐅᔪᖅ ᐊᑐᐃᓐᓇᐅᑎᑦᑎᓗᓂ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᑭᓯᒋᐊᕈᑎᒃᓴᒥᑦ ᐊᑐᕆᐊᖃᕐᓂᖓᓂ 

ᓱᓐᓂᐅᒪᓐᓇᕈᑕᐅᔪᓂ ᓱᓐᓂᐅᒪᓐᓇᖅᑐᓂ. ᐃᖅᑲᓇᐃᔭᖅᑎᖁᑎᓖᑦ ᐃᓱᒪᓕᐅᕆᓪᓗᐊᖅᑐᑦ 

ᖃᓄᐃᓕᐅᕆᐊᕐᓂᕐᒧᑦ ᐃᖅᑲᓇᐃᔮᑉ ᐱᔭᒃᓴᕆᔭᖏᓐᓄᑦ ᐊᒻᒪᓗ ᓈᒻᒪᒃᑐᓂ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᔭᐅᔪᕕᓂᕐᓂ. 

ᐱᓕᕆᐊᒃᓴᖅ ᐊᑲᐅᓈᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᖁᑎᓖᑦ ᐊᑲᐅᓈᖅᑎᑦᑎᔭᕆᐊᓖᑦ ᐃᖅᑲᓇᐃᔭᖅᑎᓂ ᐱᒡᒐᕈᑎᖃᖅᑐᓄᑦ. 

ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ, ᑖᓐᓇ ᐱᔭᒃᓴᕆᔭᐅᔪᖅ ᓴᖅᑭᑦᑐᒫᖅᑐᖅ ᒪᕐᕈᐃᓕᖓᔪᒃᑯᑦ 

ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ: 

 ᐃᖅᑲᓇᐃᔭᖅᑎ ᐅᐃᕆᓯᒪᔪᖅ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ, ᐱᒡᒐᕈᑎᐅᕗᖅ ᐊᑖᒍᑦ 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᒪᓕᒐᖓᑎᒍᑦ. 

 ᐃᖅᑲᓇᐃᔭᖅᑎ ᐅᐃᕆᓯᒪᙱᑦᑐᖅ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ, ᑭᓯᐊᓂ 

ᐊᑐᖃᑦᑕᖅᑐᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᒪᒥᓴᐃᓂᕐᒧᑦ ᐱᒡᒐᕈᑎᒋᔭᖓᓂ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᒪᓕᒐᐅᔪᑦ ᐃᓱᒪᒋᓗᒋᑦ ᐃᖅᑲᓇᐃᔭᖅᑏᑦ ᐅᐃᕆᓯᒪᔪᓄᑦ ᐋᖓᔮᕐᓇᖅᑐᓄᑦ ᐱᕈᖅᑐᕕᓂᕐᓄᑦ 

ᐊᓯᔾᔨᓚᐅᙱᑦᑐᑦ ᒪᓕᒐᙳᖅᑎᑕᐅᑎᓪᓗᒍ, ᐃᖅᑲᓇᐃᔭᖅᑎᖁᑎᓖᑦ ᐱᓕᕆᐊᒃᓴᖃᕇᖅᑐᑦ 

ᐊᑲᐅᓈᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂ ᐅᐃᕆᓯᒪᔪᓄᑦ ᓱᓐᓂᐅᒪᓐᓇᖅᑐᓄᑦ ᓲᕐᓗ 

ᐃᒥᐊᓗᖕᒧᑦ ᐊᒻᒪᓗ ᓘᒃᑖᑯᑎᒍᑦ ᐱᔪᓐᓇᐅᑎᑎᒍᑦ ᐄᔭᒐᕐᓂᒃ. ᐃᖅᑲᓇᐃᔭᖅᑎ ᒪᓕᒐᖅᑎᒍᑦ 

ᓘᒃᑖᑯᑎᒍᑦ ᐱᔪᓐᓇᐅᑎᖃᕈᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒧᑦ 

ᐱᕈᖅᑐᕕᓂᕐᒧᑦ, ᐱᖓᓱᓂᑦ ᒪᓕᒋᐊᓕᒃᑕᖃᖅᐳᖅ ᑐᕌᖓᓕᖅᑎᑦᑎᓂᕐᒥᑦ 

ᐃᖅᑲᓇᐃᔭᖅᑎᖁᑎᓕᐅᑉ ᐱᓕᕆᐊᒃᓴᕆᔭᖓᓂ ᐊᑲᐅᓈᖅᑎᑦᑎᓂᕐᒧᑦ: 

 ᐃᖅᑲᓇᐃᔭᖅᑎ ᐱᒡᒐᕈᑎᓕᒃ; 

 ᐃᖅᑲᓇᐃᔭᖅᑎ ᒪᓕᒐᖅᑎᒍᑦ ᐊᑐᖁᔭᐅᓯᒪᔪᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᖕᒧᑦ ᒪᓕᒃᖢᓂ ᑐᕌᖓᖃᓯᐅᑎᔪᓂ 

ᒪᓕᒃᑕᐅᔭᕆᐊᓕᖕᓂᑦ ᒪᒥᓴᐃᓂᕐᒧᑦ ᐱᒡᒐᕈᑕᐅᔪᒥ; ᐊᒻᒪᓗ 

 ᐃᖅᑲᓇᐃᔭᖅᑎ ᐊᑐᖅᑐᖅ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᒪᓕᑦᑎᐊᖅᖢᓂ ᓘᒃᑖᑯᑎᒍᑦ 

ᐱᔪᓐᓇᐅᑎᒥ. 

 

ᐊᑲᐅᓈᖅᑎᑦᑎᓃᑦ ᐊᑐᕐᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᑕᐃᒫᔅᓴᐃᓐᓇᖅ ᑲᒪᒋᔭᐅᔭᕆᐊᓕᒃ ᐃᖅᑲᓇᐃᔭᖅᑎᐅᔪᑦ ᐊᑐᖁᔭᐅᑎᓪᓗᒋᑦ 

ᐃᓅᓕᓴᐅᑎᓂ ᓱᓐᓂᐅᒪᓕᕈᑕᐅᔪᓐᓇᖅᑐᓂ. ᑖᓐᓇ ᐊᑐᖁᔭᐅᓯᒪᔪᖅ ᐃᓅᓕᓴᐅᑎ 

ᐋᖓᔮᕐᓇᖅᑑᔪᖅ ᐱᕈᖅᑐᕕᓂᐅᓪᓗᓂ ᐊᓯᖔᖑᖏᑦᑐᖅ ᓘᒃᑖᑯᑎᒍᑦ ᐱᔪᓐᓇᐅᑎᑎᒍᑦ 

ᐃᓅᓕᓴᐅᑎ ᐊᓯᔾᔩᖏᑦᑐᖅ ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᓐᓂᒃ 

ᐊᑲᐅᓈᖅᑎᑦᑎᓂᕐᒧᑦ. ᑕᐃᒪᐃᑉᐳᖅ ᐃᖅᑲᓇᐃᔭᖅᑎᓕᒫᓄᑦ: ᖃᓄᖅ ᐃᖅᑲᓇᐃᔭᖅᑎᖁᑎᓕᒃ 

ᐊᑲᐅᓈᖅᑎᑦᑎᓲᖑᒻᒪᖔᖅ ᑖᒃᑯᓂᖓ ᐱᔾᔪᑎᖃᕐᓂᐊᖅᑐᖅ ᐅᓗᕆᐊᓇᕈᓐᓇᕐᓂᖓᓄᑦ 

ᐊᒻᒪᓗ ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᐃᓂᒃᑯᑦ ᐱᓕᕆᐊᕆᔭᐅᓂᐊᖅᑐᒧᑦ 

ᐃᖅᑲᓇᐃᔭᖅᑎᒧᑦ. 

6.2 ᐃᖅᑲᓇᐃᔭᖅᑎᐅᑉ ᐱᔭᒃᓴᕆᔭᖏᑦ 

ᐃᖅᑲᓇᐃᔭᖅᑏᑦ ᐱᔭᒃᓴᖃᖅᐳᑦ ᐱᓕᕆᑦᑎᐊᓂᕐᒧᑦ ᐃᖅᑲᓇᐃᔮᖓᓂ ᐊᑦᑕᓇᙱᑦᑐᒃᑯᑦ. 

ᑖᓐᓇ ᐱᔭᒃᓴᕆᔭᐅᔪᖅ ᐃᓚᖃᖅᐳᖅ ᑐᑭᓯᐅᒪᓂᖃᕆᐊᖃᕐᓂᕐᒥᑦ ᐃᖅᑲᓇᐃᔮᖓᓂ ᐊᒻᒪᓗ 

ᐊᒃᑐᐃᓂᐅᔪᒥ ᐊᑐᖃᑦᑕᓂᕐᒥᑦ ᓱᓐᓂᐅᒪᓐᓇᖅᑐᓂ 

(ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ/ᒪᒥᓴᕐᓂᕐᒧᑦ ᐅᕝᕙᓘᓐᓃᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ) ᖃᓄᐃᓕᖓᓕᕈᓐᓇᕐᓂᖓ 

ᐊᑦᑕᓇᔾᔭᐃᖅᓯᒪᒋᐊᖃᕐᓂᖓᓂ ᐊᒻᒪᓗ ᐊᑦᑕᓇᔾᔭᐃᖅᓯᒪᑎᑦᑎᓂᕐᒥᑦ ᐊᓯᖕᒥᓂ. 

ᐃᖅᑲᓇᐃᔭᖅᑏᑦ ᐱᔭᒃᓴᖃᖅᑐᑦ ᐃᖅᑲᓇᐃᔭᕐᓂᕐᒧᑦ ᐊᑦᑕᓇᔾᔭᐃᖅᓯᒪᓗᑎ, ᐊᒻᒪᓗ 

ᒪᓕᑦᑎᐊᕐᓗᑎ ᐊᑐᖁᔭᐅᓯᒪᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᓕᐊᖑᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᐅᑉ ᐊᑐᐊᒐᖏᓐᓂ 

ᐊᒻᒪᓗ ᐱᓕᕆᐊᖑᔪᓂᑦ. 

ᐃᖅᑲᓇᐃᔭᖅᑎ ᐃᓅᓕᓴᐅᑎᑐᕆᐊᖃᕈᓂ ᖃᐅᔨᒪᔭᐅᓪᓗᓂ ᓱᓐᓂᐅᒪᓕᕐᓇᖅᑐᖅ, 

ᖃᐅᔨᒃᑲᐃᒋᐊᓖᑦ ᐃᖅᑲᓇᐃᔭᖅᑎᖁᑎᓕᖏᓐᓂ. ᐃᓛᓐᓂᒃᑯᑦ, ᒪᓕᒐᖅᑎᒍᑦ 

ᑕᐃᒪᐃᒋᐊᖃᑐᐃᓐᓇᕆᐊᖃᕐᒥᔪᑦ. ᐃᓅᓕᓴᐅᑎᑦ ᐃᓚᖃᖅᑐᑦ ᐄᔭᒐᖅᑖᕐᕕᖕᒥ 

ᐃᓅᓕᓴᐅᑎᓂ ᐅᕝᕙᓘᓐᓃᑦ ᓘᒃᑖᑯᑎᒍᑦ ᐱᔪᓐᓇᐅᑎᑎᒍᑦ ᐄᔭᒐᕐᓂᒃ ᐃᓚᒋᓪᓗᓂᐅᒃ 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐊᑐᖅᑕᐅᓂᖓ ᒪᒥᓴᓐᓂᕐᒧᑦ ᐱᔾᔪᑕᐅᔪᓄᑦ. ᐃᖅᑲᓇᐃᔭᖅᑎ 

ᐅᖃᐅᓯᖃᕆᐊᖃᙱᑦᑐᖅ ᓱᖅᑯᐃᖅᑕᐅᓯᒪᔾᔪᑎᖓᓂ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐊᒃᑐᐃᓂᖃᖅᐸ ᐱᑎᑦᑎᑦᑕᐃᓕᒪᓂᐅᔪᒥ ᐃᖅᑲᓇᐃᔭᖅᑎᒥ ᐱᓕᕆᐊᖃᕐᓂᕐᒥ 

ᐃᖅᑲᓇᐃᔮᖓᓂ ᐊᑦᑕᓇᙱᑦᑐᒃᑯᑦ, ᐃᖅᑲᓇᐃᔭᖅᑎᖁᑎᓖᑦ ᐊᑐᐃᓐᓇᐅᑎᑦᑎᔭᕆᐊᓖᑦ 

ᓈᒻᒪᒃᑐᓂ ᐊᑲᐅᓈᖅᑎᑦᑎᓂᕐᒧᑦ. ᐃᖅᑲᓇᐃᔭᖅᑎ ᐃᒪᐃᓕᐅᕐᓗᓂ: 

 ᐊᑐᐃᓐᓇᐅᑎᑦᑎᓗᓂ ᑐᕌᖓᖃᓯᐅᑎᔪᓂ ᑎᑎᖅᑲᓂ ᐃᖅᑲᓇᐃᔭᖅᑎᖁᑎᓕᖕᒧᑦ; 

 ᒪᓕᑦᑎᐊᕐᓗᓂ ᖃᓄᐃᑦᑐᑐᐃᓐᓇᕐᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑎᓕᐅᕆᔾᔪᑎᓂ 

ᑐᕌᖓᔪᓂ ᐊᑐᖃᑦᑕᕐᓂᕐᒧᑦ ᐃᓅᓕᓴᐅᑎᒥ; ᐊᒻᒪᓗ 

 ᒪᓕᑦᑎᐊᕐᓗᓂ ᑕᒪᐃᓐᓂ ᐅᔾᔨᖅᓴᖁᔭᐅᔪᓂ ᑐᕌᖓᔪᓂ ᓱᓐᓂᐅᒪᓂᕐᒧᑦ. 
 

ᐱᓕᕆᐊᒃᓴᕆᔭᐅᔪᖅ ᐃᖅᑲᓇᐃᔭᖅᑎᐅᑉ ᐱᓕᕆᖃᑎᖃᕐᓗᓂ 

ᐋᓐᓂᐊᖃᖅᑕᐃᓕᒪᔪᓕᕆᔨᒻᒪᕆᖓᓂᒃ ᐱᔭᕇᖅᓯᓂᕐᒧᑦ ᖃᓄᐃᑦᑐᑐᐃᓐᓇᕐᓂᒃ 

ᑕᑕᑎᕆᐊᓕᖕᓂ ᐅᕝᕙᓘᓐᓃᑦ ᖃᐅᔨᓴᕐᓂᐅᔪᓂᑦ ᐃᑲᔪᖅᓱᖅᑐᓂ ᓈᖕᒪᓐᓂᕋᖅᑕᐅᖕᒪᖔᖅ 

ᐱᓕᕆᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᐊᑲᐅᓈᖅᑎᑦᑎᓂᕐᒧᑦ ᐸᕐᓇᐅᑎᓂ, ᐊᒻᒪᓗ 

ᐃᓚᐅᖃᑕᐅᓗᓂ ᐃᖅᑲᓇᐃᔭᕐᕕᖕᒧᑦ ᐅᑎᓐᓂᐊᕐᓂᕐᒧᑦ/ᐃᖅᑲᓇᐃᔭᕐᕕᖕᒦᖏᓐᓇᕐᓂᐊᕐᓂᕐᒧᑦ 

ᐸᕐᓇᐃᓂᕐᒥᑦ. ᐊᓯᔾᔨᖅᑐᖃᕐᓂᖅᐸᑦ ᐃᖅᑲᓇᐃᔭᖅᑎᐅᑉ ᐊᔪᙱᓐᓂᕆᔭᖏᓐᓂ, 

ᐃᖅᑲᓇᐃᔭᖅᑎᐅᔪᖅ ᐅᖃᖃᑎᖃᕆᐊᓕᒃ ᑕᒪᒃᑯᓄᖓ ᐊᓯᔾᔨᕈᑕᐅᔪᓂ 

ᐃᖅᑲᓇᐃᔭᖅᑎᖁᑎᓕᖓᓄᑦ. 

 

ᐃᖅᑲᓇᐃᔭᖅᑏᑦ ᐃᒪᐃᓕᖓᔭᕆᐊᓖᑦ: 

 ᐅᔾᔨᖅᓱᕐᓗᓂ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓗᓂ ᐱᓕᕆᐊᖏᓐᓂ ᐊᒻᒪᓗ 

ᑲᒪᒋᔭᕆᐊᖃᖅᑕᒥᓂᑦ ᑐᕌᖓᓪᓗᓂ ᑲᑐᔾᔨᖃᑎᒌᖑᔫᑉ ᐊᑐᐊᒐᖏᓐᓂ; 

 ᐅᔾᔨᖅᓱᕐᓗᓂ ᓱᓐᓂᐅᒪᓂᖅ ᖃᓄᖅ ᖃᐅᔨᓴᖅᑕᐅᓲᖑᒻᒪᖔᖅ (ᓲᕐᓗ 

ᐱᓕᕆᔪᓐᓇᑦᑎᐊᕐᓂᕐᒧᑦ ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ, ᓇᐅᑦᑎᖅᓱᕐᓂᕐᒥ, 

ᖃᐅᔨᓴᐃᓂᕐᒥ); 

 ᐃᓕᓐᓂᐊᖅᓯᒪᓗᓂ ᐊᒻᒪᓗ ᐱᓕᒻᒪᒃᓴᖅᓯᒪᓗᓂ ᓱᓐᓂᐅᒪᓐᓇᖅᑐᓂ ᐊᑐᕐᓂᕐᒥ, 

ᐃᓚᖃᕐᓗᓂ ᑐᑭᓯᒋᐊᕈᑎᒃᓴᓂ ᐱᒡᒐᓂᕐᒨᖓᔪᒥ ᐱᔾᔪᑎᖃᕐᓗᓂ ᓱᓐᓂᐊᒪᓐᓇᖅᑐᓂ 

ᐊᑐᐃᓐᓇᐅᔭᕆᐊᖃᕐᓂᕐᒥ ᐊᒻᒪᓗ ᐊᒃᑐᐃᓂᕆᔭᖓᓂ ᐊᑦᑕᓇᔾᔭᐃᖅᓯᒪᓂᕐᒧᑦ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᓇᖕᒥᓂᖅ ᐃᓅᓯᕐᒥᓄᑦ, ᐊᒻᒪᓗ ᐃᖅᑲᓇᐃᔮᒥ 

ᐱᓕᕆᓂᕆᔭᖓᓂ; 

 ᐅᔾᔨᖅᓱᕐᓗᓂ ᖃᓄᐃᑦᑐᓂ ᒫᓐᓇᐅᔪᖅ ᐃᑲᔪᕈᑎᒃᓴᓂᑦ ᐊᒻᒪᓗ ᐃᑲᔫᑎᒃᓴᓂ 

ᐊᑐᐃᓐᓇᖅᑕᖃᕐᒪᖔᖅ ᐃᓄᖕᒧᑦ ᐊᒻᒪᓗ ᐃᓚᒋᔭᖏᓐᓄᑦ; 

 ᐅᔾᔨᖅᓱᕐᓗᓂ ᖃᓄᐃᑦᑐᑐᐃᓐᓇᕐᓂ ᐊᑲᐅᙱᓕᐅᕈᑕᐅᔪᓂ ᐃᓂᖅᑎᕆᔾᔪᑎᓄᑦ 

ᓱᕋᐃᓂᐅᔪᖃᖅᐸᑦ ᑲᑐᔾᔨᖃᑎᒌᖑᔫᑉ ᐊᑐᐊᒐᖏᓐᓂ; 

 ᑐᓂᔭᐅᖃᓯᐅᑎᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᐊᑲᐅᓈᖅᑎᑦᑎᓂᕐᒧᑦ ᐊᑐᐊᒐᖓ ᐊᒻᒪᓗ 

ᐱᐅᓯᖏᓐᓂᑦ; 

 ᐱᓕᒻᒪᒃᓴᖅᑎᑕᐅᓯᒪᓗᓂ ᐃᓕᓴᖅᓯᓂᕐᒧᑦ ᓇᓗᓇᒃᑯᑕᓂ ᐊᒻᒪᓗ 

ᐋᓐᓂᐊᕈᑕᐅᖃᑦᑕᖅᑐᓂᑦ ᓱᓐᓂᐅᒪᓂᐅᔪᓂ ᐊᓯᖕᒥᓂ, ᐊᒻᒪᓗ ᐅᓂᒃᑳᓕᐅᕐᓂᕐᒥᑦ 

ᐃᓱᒫᓘᑕᐅᔪᓂᑦ ᑲᒪᔨᖓᓄᑦ ᐅᓂᒃᑳᓕᐊᖅ ᐃᖅᑲᓇᐃᔭᖅᑎᖁᑎᓕᖓᓄᑦ. 

 

ᓱᓐᓂᐅᒪᓐᓇᖅᑐᒧᑦ ᓴᖅᑮᓂᖅ 

ᐃᖅᑲᓇᐃᔭᖅᑏᑦ ᓇᖕᒥᓂᖅ ᓴᖅᑮᑦᑕᕆᐊᓖᑦ ᑲᒪᔨᖓᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕆᐊᙱᓪᓗᑎ ᐅᒃᐱᕈᓱᒃᐸᑕ ᓱᓐᓂᐅᒪᓐᓂᖏᓐᓂ. ᑖᓐᓇ ᒪᓕᒋᐊᓕᒃ 

ᒪᓕᑦᑎᐊᖅᐳᖅ ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖓᓂ ᑲᔪᓰᓐᓇᖅᑐᒥ 

ᐊᑦᑕᓇᔾᔭᐃᖅᓯᒪᑎᑦᑎᓂᕐᒥᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

7 ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒥ 

7.1 ᓱᓐᓂᐅᒪᓐᓇᖅᑐᒧᑦ ᖃᐅᔨᓴᕐᓂᖅ 

ᒫᓐᓇᐅᔪᖅ, ᑭᒡᓕᖃᖅᑐᓂ ᖃᐅᔨᓴᕐᓂᕐᒧᑦ 

ᐱᓕᕆᔾᔪᑎᑕᖃᖅᐳᖅ ᓇᓗᓇᐃᔭᕈᓐᓇᖅᑐᓂ 

ᓱᓐᓂᐅᒪᓂᕐᒧᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ. 

ᑲᓇᑕᒥ, ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐋᖓᔮᕐᓇᖅᑐᒧᑦ ᖃᐅᔨᓴᕐᓂᖅ ᐃᓱᒪᒋᔭᐅᒐᔪᒃᑐᖅ 

ᐃᓚᐃᓐᓈᕐᓂᐅᓪᓗᓂ ᑐᙵᕕᖃᖅᖢᑎ ᐱᒡᒐᓂᕐᒧᑦ 

ᐊᒻᒪᓗ ᐃᓱᒪᒋᔭᐅᔪᖅ ᐱᒡᒐᓂᕐᒧᑦ ᐃᓄᐃᑦ 

ᐱᔪᓐᓇᐅᑎᖏᑦ ᒪᓕᒐᓕᐊᖑᔪᒃᑯᑦ. ᓱᓐᓂᐅᒪᓐᓇᖅᑐᓄᑦ 

ᖃᐅᔨᓴᕐᓂᖅ ᐃᓱᒪᒋᔭᐅᖔᕐᓗᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᖅᑐᓄᑦ 

ᐃᖅᑲᓇᐃᔮᓄᑦ ᐊᒻᒪᓗ ᐃᓛᒃᑰᖓᔪᒥ ᑐᙵᕕᖃᕐᓗᑎ. ᐃᖅᑲᓇᐃᔭᖅᑎᖁᑎᓖᑦ 

ᐃᓕᓐᓂᐊᖅᑎᑦᑎᒋᐊᓖᑦ ᑲᒪᔨᐅᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᒃᑐᐃᓂᐅᔪᒥ 

ᓱᓐᓂᐅᒪᓂᕐᒧᑦ, ᐊᒻᒪᓗ ᖃᓄᖅ ᐃᓕᓴᖅᓯᔪᓐᓇᕐᒪᖔᑦ ᐊᒻᒪᓗ ᑲᒪᒋᔭᖃᕈᓐᓇᕐᒪᖔᑦ 

ᓇᓗᓇᐃᒃᑯᑕᐅᑐᐃᓐᓇᕆᐊᓕᖕᓂ ᓱᓐᓂᐅᒪᓂᕐᒧᑦ. 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (2017b) ᓇᓗᓇᐃᕆᕗᖅ 

“ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐋᖓᔮᕐᓇᖅᑐᒧᑦ ᖃᐅᔨᓴᕐᓂᖅ ᐱᔭᕆᐊᑐᓪᓗᓂ 

ᐊᑲᐅᙱᓕᐅᕈᑕᐅᔪᖅ ᐃᓚᖃᖅᖢᓂ ᐅᓄᖅᑐᓂ ᐱᔾᔪᑕᐅᔪᓂ, ᓲᕐᓗ: ᐃᓄᐃᑦ 

ᐱᔪᓐᓇᐅᑎᖏᑕ ᒪᓕᒐᖏᑦ; ᐊᑦᑕᓇᔾᔭᐃᖅᓯᒪᓂᖅ; ᖃᐅᔨᔭᐅᒋᐊᖃᙱᓐᓂᖅ; 

ᐃᖅᑲᓇᐃᔭᕐᕕᖕᒥ ᒪᓕᒋᐊᓖᑦ; ᐃᓗᓕᖏᑦ ᐃᖅᑲᓇᐃᔭᕐᕖᑦ ᐊᖏᕈᑎᖏᑦ; ᒪᓕᒐᑎᒍᑦ 

ᐱᔭᐅᔭᕆᐊᖃᖅᐸᒃᑐᑦ; ᐊᒻᒪᓗ ᖁᑦᑎᖕᓂᖓ ᑲᒪᔨᐅᔪᑦ ᐊᑐᐃᓐᓴᐅᔪᑦ ᐃᖅᑲᓇᐃᔭᕐᕕᖕᒥ 

ᐃᓂᒋᔭᐅᖓᓂ. ᐊᓃᖅᓵᕈᑎᒃᑯᑦ ᐃᒥᐊᓗᖕᒧᑦ ᖃᐅᔨᓴᕈᑎᑎᑑᙱᑦᑐᖅ, ᐱᑕᖃᕐᓂᕋᐃᔪᖅ 

ᐋᖓᔮᕐᓇᖅᑐᒧᑦ ᖃᐅᔨᓴᕈᑎᒧᑦ ᖃᐅᔨᔭᐅᔪᑦ ᓱᓕᓪᓚᑦᑖᕈᑕᐅᙱᓚᖅ ᑭᓇᑐᐃᓐᓇᖅ 

ᓱᓐᓂᐅᒪᔪᖅ ᑕᐃᑲᓂᔅᓴᐃᓐᓇᖅ, ᐊᒻᒪᓗ ᐊᑐᖅᑕᐅᓪᓚᕆᓪᓗᐊᙱᑦᑐᖅ ᓱᓐᓂᐅᒪᓐᓇᖅᑐᓂ 

ᐊᑐᖃᑦᑕᕐᓂᖓᓄᑦ.”  

ᑕᐃᒫᒃ ᐅᖃᖅᓯᒪᖕᒪᑕ ᒥᐊᓕᒐᕐᓂ ᓯᓚᑦᑐᖅᓴᕐᕕᒃ ᐃᖅᑲᓇᐃᔭᕐᕕᖕᒥ ᐊᒻᒪᓗ 

ᐊᕙᑎᓕᕆᓂᕐᒧᑦ ᐃᓅᓕᓴᐅᑎᓕᕆᔨᒃᑯᑦ, (ᐃᖅᑲᓇᐃᔭᖅᑏᑦ ᓱᓐᓂᐅᒪᖅᑰᔨᔪᑦ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᖃᐅᔨᓴᖅᑕᐅᖏᓐᓇᕆᐊᓖᑦ ᒪᓕᒡᓗᑎ 

ᐃᖅᑲᓇᐃᔭᖅᑎᖁᑎᓕᐅᑉ ᐊᑐᐊᒐᖏᓐᓂ. ᐃᑎᕈᒻᒦᑦᑐᑦ ᖁᑦᑎᖕᓂᖏᑦ THC-ᒧᑦ 

ᑐᕌᖓᖃᓯᐅᑎᙱᑦᑐᑦ ᓱᓐᓂᐅᒪᓂᕐᒧᑦ. ᐊᐅᖕᒦᑦᑐᑦ ᖁᑦᑎᖕᓂᖏᑦ ᑐᕌᖓᓂᖅᓴᐅᔪᑦ; ᑭᓯᐊᓂ, 

ᑕᒪᐃᓐᓂ ᖃᐅᔨᓴᕐᓂᐅᔪᓕᒫᑦ ᐃᓚᖃᕆᐊᓖᑦ ᑕᒪᐃᓐᓅᖓᔪᓕᒫᒥ ᖃᐅᔨᓴᕐᓂᐅᔪᒥᑦ 

ᓱᓐᓂᐅᒪᓂᕐᒧᑦ.” (ᐱᓕᑉᔅ, 2015) 

7.2 ᐃᓕᓴᖅᓯᓂᕐᒥᑦ ᓱᓐᓂᐅᒪᔪᒥ 

ᐃᓱᒪᒡᒍᔪᒍᑦ ᓱᓐᓂᐅᒪᓐᓇᖅᑐᒥ ᑕᐃᒫᒃ ᐅᐃᕆᓯᒪᓂᕐᒧᑦ ᐅᕝᕙᓘᓐᓃᑦ 

ᐊᑐᐃᓐᓇᐅᔭᕆᐊᖃᕐᓂᕐᒧᑦ, ᑭᓯᐊᓂ ᐊᑐᖅᑕᐅᓂᖓ ᓱᓐᓂᐅᒪᓐᓇᖅᑐᑦ 

ᓇᒥᑐᐃᓐᓈᕈᓐᓴᖅᑐᖅ ᐊᒻᒪᓗ, ᖃᖓᑐᐃᓐᓇᒃᑯᑦ, ᐊᒃᑐᐃᔪᓐᓇᖅᑐᖅ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᐱᓕᕆᔪᓐᓇᕐᓂᖓ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᖅ. (ᐃᓱᒪᓕᕆᓂᕐᒧᑦ ᑲᒥᓴᓇ 

ᑲᓇᑕᒥ, et al., ᐅᓪᓗᖁᑎᖃᙱᑦᑐᖅ) 

ᐊᒃᓱᐊᓗᒃ ᐊᑐᓕᖁᔭᐅᔪᖅ 

ᐃᖅᑲᓇᐃᔭᖅᑎᖁᑎᓖᑦ 

ᒪᓕᒐᖅᑎᒍᑦ ᖃᐅᔨᓇᓱᒡᓗᑎᑦ 

ᐊᑐᓕᖅᑎᑦᑎᓚᐅᙱᓐᓂᖏᓐ

ᓂ ᓱᓐᓂᐅᒪᓐᓇᖅᑐᒧᑦ 

ᖃᐅᔨᓴᕐᓂᕐᒧᑦ 

ᐱᓕᕆᐊᖑᔪᒥ.  

ᐃᖅᑲᓇᐃᔭᖅᑎᖁᑎᓕᒃ ᐋᖅᑭᒃᓱᐃᒋᐊᓕᒃ ᑐᑭᓯᓇᑦᑎᐊᖅᑐᒥ ᐅᖃᐅᓯᕐᒥ ᑭᓱ 

ᓱᓐᓂᐅᒪᓂᐅᓂᕋᖅᑕᐅᖕᒪᖔᖅ ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

ᐃᓱᒪᒋᖃᓯᐅᑎᓗᒍ, ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (2017) 

ᑎᒃᑯᐊᖅᐳᖅ ᑖᒃᑯᓄᖓ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕆᐊᖃᑦᑕᕐᓂᖓᓄᑦ ᐅᕝᕙᓘᓐᓃᑦ 

ᐃᓕᖅᑯᓯᖓᓄᑦ, ᓇᓗᓇᐃᒃᑯᑕᐅᑐᐃᓐᓇᕆᐊᓖᑦ ᓱᓐᓂᐅᒪᓂᕐᒧᑦ ᐅᕝᕙᓘᓐᓃᑦ 

ᓱᓐᓂᐅᒪᓐᓇᖅᑐᓂ ᐊᑐᐃᓐᓇᐅᔭᕆᐊᖃᕐᓂᕐᒧᑦ: 

 ᐃᓅᓯᖓᑕ ᐊᓯᔾᔨᕐᓂᖏᑦ ᐅᕝᕙᓘᓐᓃᑦ ᐊᔾᔨᐅᙱᑦᑐᒻᒪᕆᐊᓗᖕᓂ ᐃᓕᖅᑯᓯᖃᕐᓂᕐᒥ 

(ᓲᕐᓗ, ᐅᓄᕐᓂᖅᓴᓂ ᐃᓅᖃᑎᒥᓄᑦ ᐊᑲᐅᙱᓕᐅᕈᑎᖃᕐᓂᖅ, ᐱᓗᐊᒪᔮᕐᓂᖅ 

ᐅᖃᐅᔾᔪᖅᑕᐅᑦᑎᐊᓇᓱᒃᑎᓪᓗᒍ); 

 ᓱᓐᓂᐅᒪᖅᑰᔨᓂᖅ ᐃᖅᑲᓇᐃᔭᕐᕕᖕᒥ (ᓲᕐᓗ, ᑎᐹᕿᓂᖅ ᐃᒥᐊᓗᖕᒥ ᐅᕝᕙᓘᓐᓃᑦ 

ᐋᖓᔮᕐᓇᖅᑐᓂ, ᐃᔨᖏ ᕿᓪᓕᖅᑰᔨᔫᒃ ᐅᕝᕙᓘᓐᓃᑦ ᐊᐅᐸᖅᑑᒃ, ᐅᕐᕈᔮᕈᔪᒃᑐᖅ, 

ᐅᖃᓪᓚᑦᑎᐊᕈᓐᓇᙱᑦᑐᖅ, ᐊᐅᓚᑦᑎᐊᕈᓐᓇᙱᑦᑐᖅ); 

 ᐊᑦᑕᓇᖅᑐᒃᑯᑦ ᐃᖅᑲᓇᐃᔭᕐᓂᕐᒥᑦ ᐅᕝᕙᓘᓐᓃᑦ ᐃᓚᐅᓂᕐᒥ ᖃᓄᐃᓐᓂᐅᔪᒥ; 

 ᖄᖏᐅᑎᖏᓐᓂᖅ ᐋᖓᔮᕐᓇᖅᑐᒧᑦ ᐅᕝᕙᓘᓐᓃᑦ ᐃᒥᐊᓗᖕᒧᑦ ᖃᐅᔨᓴᕈᑎᒥ; 

 ᑕᐃᒪᐃᖏᓐᓇᐅᔭᕐᓂᖅ ᑭᖑᕙᖃᑦᑕᕐᓂᖅ, ᐅᐸᖃᑦᑕᙱᓐᓂᖅ, ᐅᕝᕙᓘᓐᓃᑦ 

ᐱᓕᕆᙱᓐᓂᖅᓴᐅᓂᕐᒥ ᐅᕝᕙᓘᓐᓃᑦ ᐃᖅᑲᓇᐃᔮᖓᑕ ᐱᐅᓂᕆᔭᖓᓂ. 

ᑕᐃᒪᐃᓇᓱᒋᑐᐃᓐᓇᖅᑕᐃᓕᒋᑦ 

ᐅᓄᖅᑐᓄᑦ ᐱᔾᔪᑎᖃᕈᓐᓇᖅᑐᖅ ᓇᓗᓇᐃᕆᔪᓂᑦ ᑖᒃᑯᓂᖓ ᖃᓄᐃᓕᖓᕈᑕᐅᔪᓂ, ᓲᕐᓗ: 

 ᐊᓯᖔᖓ ᐱᒡᒐᓂᕐᒧᑦ ᐅᕝᕙᓘᓐᓃᑦ ᑕᐃᒪᐃᓕᖓᓚᐅᑲᒃᑐᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᖓᓂᐅᔪᓂᑦ; 

 ᐊᑲᐅᙱᓕᐅᕈᑎ ᐃᖅᑲᓇᐃᔭᕐᕕᖕᒥ; 

 ᐃᖅᑲᓇᐃᔮᒥ ᓈᒻᒪᒃᓴᙱᓐᓂᖅ ᐅᕝᕙᓘᓐᓃᑦ ᐊᑦᑎᒃᑐᒥ ᓇᖕᒥᓂᖅ ᐃᓱᒪᓂᕐᒥ; 

 ᐊᒃᓱᕈᕐᓂᕆᔭᖓ ᓇᓕᒧᒌᓕᖅᑎᑦᑎᓇᓱᓐᓂᕐᒥ ᐃᖅᑲᓇᐃᔭᕐᕕᖕᒥ ᐊᒻᒪᓗ ᐸᖅᑭᐅᓂᕐᒧᑦ 

ᐊᑐᕆᐊᓕᖏᓐᓂ; 

 ᓇᖕᒥᓂᖅ ᐊᑲᐅᙱᓕᐅᕈᑕᐅᔪᓂᑦ ᑐᕌᖓᖏᑦᑐᓂ ᐃᖅᑲᓇᐃᔮᒧᑦ/ᐊᖏᕐᕋᒧᑦ. 

 

ᐃᖅᑲᓇᐃᔭᖅᑎᖁᑎᓖᑦ ᐃᓱᒪᖃᓯᐅᑎᒋᐊᓖᑦ ᐃᖅᑲᓇᐃᔭᖅᑎᐅᔪᖅ ᐊᒃᓱᕈᑐᐃᓐᓇᕆᐊᓕᒃ 

ᐱᓇᓱᐊᕈᓯᕐᒥ ᐅᕝᕙᓘᓐᓃᑦ ᑕᖅᑭᒥᑦ. ᑭᓯᐊᓂ, ᐃᓛᓐᓂᒃᑯᑦ, ᓇᐅᑦᑎᖅᓱᖅᑕᐅᔪᑦ ᐃᓕᖅᑯᓯᐊ 

ᑕᐃᒪᐃᓕᖓᓕᕈᑕᐅᔪᓐᓇᖅᑐᖅ ᓱᓐᓂᐅᒪᓐᓇᖅᑐᒥ ᐊᑐᐃᓐᓇᐅᔭᕆᐊᖃᕐᓂᖓᓄᑦ. 

ᑕᑯᒋᐊᕐᓗᒍ ᐃᓚᓕᐅᔾᔭᐅᓯᒪᔪᖅ A ᑖᒃᑯᓄᖓ ᓇᓗᒃᑯᑏᑦ ᐊᒻᒪᓗ ᐋᓐᓂᐊᕈᑕᐅᖃᑦᑕᖅᑐᑦ 

ᐊᑲᐅᙱᓕᐅᕈᑕᐅᔪᒥᑦ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ. 

ᐃᓛᓐᓂᒃᑯᑦ, ᐃᕐᖐᓐᓇᖅ ᖃᓄᐃᓕᐅᕆᐊᖅᑐᖃᕆᐊᓕᒃ 

ᐃᖅᑲᓇᐃᔭᖅᑎ ᐲᖅᑕᐅᑲᐅᑎᒋᑐᐃᓐᓇᕆᐊᓕᒃ ᑕᐃᑲᙵᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐃᒪᐃᓕᖓᑉᐸ: 

 ᐃᓚᐅᖃᑕᐅᒃᐸ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᖃᓄᐃᓐᓂᐅᔪᒥ ᐅᕝᕙᓘᓐᓃᑦ 

ᐅᓗᕆᐊᓇᖅᑐᒥ ᖃᓄᐃᓐᓂᐅᔪᒥᑦ, ᓱᓐᓂᐅᒪᓂᖅ ᑲᖐᒋᔭᐅᓗᓂ. 

 ᐃᓕᖅᑯᓯᐊ ᐅᕝᕙᓘᓐᓃᑦ ᐱᓕᕆᓂᖓ ᐊᒃᓱᕐᔪᐊᕌᓗᒃ ᐊᒃᑐᐃᓂᖃᓕᕈᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᓱᓐᓂᐅᒪᓂᖅ ᑲᖐᒋᔭᐅᓗᓂ. 

 ᐃᓕᖅᑯᓯᐊ ᓇᖕᒥᓂᖅ ᐊᑦᑕᓇᔾᔭᐃᖅᓯᒪᓂᖓᓂ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᖏᑦ 

ᐊᓯᖏᑕ ᐅᓗᕆᐊᓇᖅᑐᒦᑎᑕᐅᒃᐸᑕ. 

 



 

 
26  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᖃᐅᔨᒪᒋᑦ ᐊᑖᒍᑦ ᐃᓄᐃᑦ ᐱᔪᓐᓇᐅᑎᖏᑎᒍᑦ, ᐃᖅᑲᓇᐃᔭᖅᑎᖁᑎᓕᒃ “ᐱᔭᒃᓴᖃᖅᑐᖅ 

ᖃᐅᔨᓇᓱᖕᓂᕐᒧᑦ”. ᓲᕐᓗ, ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ 

ᓇᓗᓇᐃᖅᓯᕗᑦ “ᐃᖅᑲᓇᐃᔭᖅᑎᖁᑎᓕᒃ ᓇᐅᑦᑎᖅᓱᕈᓂ ᐊᓯᔾᔨᕐᓂᐅᔪᓂ 

ᐃᖅᑲᓇᐃᔭᖅᑎᐅᑉ ᐅᐸᖃᑦᑕᕐᓂᖓᓄᑦ, ᐱᓕᕆᓂᖓᓄᑦ, ᐅᕝᕙᓘᓐᓃᑦ ᐃᓕᖅᑯᓯᐊ 

ᓇᓗᓇᐃᖅᓯᑐᐃᓐᓇᕆᐊᓕᖕᓂ ᓱᓐᓂᐅᒪᓐᓇᖅᑐᒥ ᐊᑐᐃᓐᓇᐅᔭᕆᐊᖃᕐᓂᖓᓄᑦ, 

ᑐᕌᖓᓕᕈᑕᐅᕗᖅ ᐃᖅᑲᓇᐃᔭᖅᑎᖁᑎᓕᐅᑉ 

ᒪᓕᒐᖅᑎᒍᑦ ᐊᑐᕆᐊᖃᕐᓂᖓ ᐱᒋᐊᖅᑎᑦᑎᓂᕐᒧᑦ 

ᐅᖃᖃᑎᖃᕐᓂᕐᒥᑦ ᐃᖅᑲᓇᐃᔭᖅᑐᒧᑦ 

ᐱᔭᕆᐊᖃᕐᓂᖓᓂ ᐊᑕᐅᓈᖅᑎᑦᑎᓂᕐᒧᑦ 

ᐱᒡᒐᕈᑕᐅᔪᒧᑦ. ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᖅᑎᓪᓗᒋᑦ 

ᐃᖅᑲᓇᐃᔮᓕᖕᓂ ᐋᖓᔮᕐᓇᖅᑐᒧᑦ ᐊᒻᒪᓗ ᐃᒥᐊᓗᖕᒧᑦ 

ᖃᐅᔨᓴᕐᓂᖅᑕᖃᖅᑎᓪᓗᒍ, ᐃᖅᑲᓇᐃᔭᖅᑎᖁᑎᓕᐅᑉ 

ᐱᔭᒃᓴᕆᕚ ᖃᐅᔨᒋᐊᒃᑲᓐᓂᓂᕐᒧᑦ ᑕᐃᒪᐃᔾᔪᑕᐅᖕᒥᔪᖅ 

ᑐᓂᔭᐅᑎᓪᓗᒍ ᐱᑕᕋᕐᓂᕋᐃᔪᒥ ᖃᐅᔨᓴᕈᑎᐅᔪᕕᓂᕐᒥ.” 

ᐊᓯᐊᒍᖔᖅ ᐃᖅᑲᓇᐃᔭᖅᑎ ᓇᖕᒥᓂᖅ ᓴᖅᑮᑐᐃᓐᓇᕆᐊᓕᒃ ᐊᒻᒪᓗ ᐊᐱᕆᓗᓂ 

ᐊᑲᐅᓈᖅᑎᑕᐅᓂᕐᒧᑦ, ᐱᙱᙳᐊᕐᓂᖅ ᓇᓗᓇᐃᒃᑯᑕᐅᒡᒍᔪᖅ ᓱᓐᓂᐅᒪᓐᓇᖅᑐᓂ 

ᐊᑐᐃᓐᓇᐅᔭᕆᐊᖃᕐᓂᕐᒧᑦ. ᐃᖅᑲᓇᐃᔭᖅᑎᖁᑎᓕᒃ ᖃᐅᔨᔭᐅᔪᕕᓂᕐᓂ ᐱᑕᖃᕐᓂᕈᓂ 

ᑲᖐᒋᔭᖃᕐᓂᕐᒧᑦ ᓱᓐᓂᐅᒪᓐᓇᖅᑐᓂ ᐊᑐᐃᓐᓇᐅᔭᕆᐊᖃᕐᓂᖓᓄᑦ, 

ᐃᖅᑲᓇᐃᔭᖅᑎᖁᑎᓕᒃ ᐱᔭᒃᓴᖃᖅᐳᖅ ᖃᐅᔨᓇᓱᓐᓂᕐᒥ. ᐱᔾᔪᑎᒋᓪᓗᒍ ᖃᓄᐃᓕᖓᓂᖓ 

ᓱᓐᓂᐅᒪᓐᓇᖅᑐᒥ ᐊᑐᐃᓐᓇᐅᔭᕆᐊᖃᕐᓂᖓ, ᐃᖅᑲᓇᐃᔭᖅᑎᖁᑎᓕᒃ ᐊᑕᐅᓯᐊᑐᐊᖅ 

ᐅᖃᖃᑎᖃᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᒥ. 

ᐊᔾᔨᒌᑎᑦᑎᖃᑦᑕᕐᓂᖅ ᐊᑐᓕᖅᑎᑦᑎᓂᕐᒥᑦ ᐊᑐᐊᒐᕐᓂᒃ 

ᑲᒪᔨᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓖᑦ ᐊᑐᓕᖅᑎᑦᑎᔭᕆᐊᓖᑦ ᐊᑐᐊᒐᕐᓂᒃ ᐊᒻᒪᓗ 

ᐱᓕᕆᐊᖑᔪᓂᑦ ᓈᒻᒪᒃᑐᒥ ᐊᒻᒪᓗ ᐊᔾᔨᒌᑦᑐᒃᑯᑦ ᐱᓕᕆᓂᒃᑯᑦ. ᑲᒪᔨᐅᔪᑦ 

ᐃᓕᓐᓂᐊᖅᓯᒪᒋᐊᓖᑦ ᐊᒻᒪᓗ ᐱᓕᒻᒪᒃᓴᖅᓯᒪᓗᑎ ᖃᓄᖅ ᐃᓕᓴᖅᓯᒋᐊᖃᕐᒪᖔᑦ 

ᓱᓐᓂᐅᒪᓂᕐᒥ. ᑕᐃᒪᐃᒐᔪᓲᖅ, ᖃᐅᔨᓴᕐᓂᕐᒥ ᐃᓄᖕᒥ ᓱᓐᓂᐅᒪᓂᕐᒧᑦ, ᐊᑐᖁᔭᐅᕗᖅ 

ᐊᐃᑉᐸᖃᕐᓗᓂ ᐱᓕᒻᒪᒃᓴᖅᓯᒪᔪᒥ ᐃᓄᖕᒥ ᑕᐃᑲᓃᖃᑕᐅᓗᓂ ᐃᖅᑲᖅᑐᐃᑐᐃᓐᓇᖏᑦᑐᒃᑯᑦ 

ᖃᐅᔨᓴᐃᓂᕐᒧᑦ. 

ᐱᓕᕆᐊᒃᓴᕆᖏᑦᑕᖓ ᑲᒪᔨᐅᔫᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᐅᑉ ᓱᖅᑯᐃᖅᓯᓂᕐᒧᑦ 

ᓱᓐᓂᐅᒪᓐᓇᖅᑐᒥ ᐊᑐᖃᑦᑕᓂᕐᒧᑦ ᐅᕝᕙᓘᓐᓃᑦ ᐊᑐᐃᓐᓇᐅᔭᕆᐊᖃᕐᓂᕐᒧᑦ 

ᐊᑲᐅᙱᓕᐅᕈᑕᐅᔪᒥᑦ. ᐱᓕᕆᐊᒃᓴᕆᔭᖓ ᓇᓗᓇᐃᖅᓯᓂᕐᒥ ᐃᖅᑲᓇᐃᔭᖅᑎᐅᑉ 

ᓱᓐᓂᐅᒪᓂᕆᑐᐃᓐᓇᕆᐊᖃᕐᓂᖓᓂ ᐊᒻᒪᓗ ᐊᑐᕐᓂᒥ ᒪᓕᒋᐊᓕᖕᓂ ᑕᐃᒫᒃ 

ᓇᓗᓇᐃᔭᖅᓯᒪᔪᓂ ᐊᑐᐊᒐᖓᓂ. 

ᐃᖅᑲᓇᐃᔭᖅᑎᖁᑎᓕᒃ ᑲᖐᒋᔭᖃᕈᓂ ᐃᖅᑲᓇᐃᔭᖅᑎᐅᔪᖅ ᓱᓐᓂᐅᒪᓂᖓᓂ, 

ᓇᐅᑦᑎᖅᓱᕆᐊᓖᑦ ᐃᖅᑲᓇᐃᔭᖅᑎᐅᑉ ᐱᓕᕆᓂᕆᔭᖓᓂ ᑕᐃᑲᓂ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᐊᒻᒪᓗ ᐊᔪᙱᓐᓂᕆᔭᖓᓂ ᐱᓕᕆᓂᕐᒧᑦ ᐃᖅᑲᓇᐃᔮᒧᑦ ᑐᕌᖓᔪᓂᑦ 

ᐱᔭᒃᓴᕆᔭᖏᑦ ᐊᑲᐅᙱᓕᐅᕈᑕᐅᒃᐸᑕ.  

ᐃᓱᒪᓂᐊᕐᓂᕐᒥ ᐃᖅᑲᓇᐃᔭᖅᑎ ᓱᓐᓂᐅᒪᒻᒪᖔᖅ, ᑲᒪᔨᐅᔪᖅ ᐃᖅᑲᓇᐃᔭᖅᑎᒧᑦ 

ᑭᐅᔪᓐᓇᓪᓗᐊᖅᑐᖅ ᐊᑲᐅᙱᓕᐅᕈᑕᐅᔪᓄᑦ ᓇᓗᓇᐃᖅᑕᐅᔪᓂ ᑕᒡᕙᓂ ᓇᓗᓇᐃᒃᑯᑕᕐᒥ. 

 

ᑖᓐᓇ ᐱᔭᒃᓴᕆᔭᐅᔪᖅ 

ᖃᐅᔨᒋᐊᕐᓂᕐᒧᑦ ᐃᓚᖃᖅᑐᖅ 

ᒪᓕᒐᖅᑎᒍᑦ ᐱᔪᓐᓇᐅᑎᓂ. 

ᖃᐅᔨᒋᐊᕐᕕᐅᔪᓐᓇᖅᑐᑦ ᑲᓇᑕᒥ 

ᐃᓅᖃᑎᒌᑦ ᐱᔪᓐᓇᐅᑎᖏᑕ 

ᓇᐅᑦᑎᖅᓱᖅᑏᑦ 

ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᖃᐅᔨᔭᐅᔪᕕᓂᕐᓂ ᐱᑕᖃᕐᓂᖓ ᓱᓐᓂᐅᒪᓂᕐᒧᑦ: ᑕᓪᓕᒪᑦ ᐱᔾᔪᑕᐅᔪᑦ ᐃᓱᒪᒋᔭᕆᐊᓖᑦ 

 

1  

ᓱᓐᓂᐅᒪᓂᖅ 

 ᓱᓕᔪᓂᑦ ᓇᓗᓇᐃᖅᓯᔪᖃᕈᓐᓇᖅᐹ ᐃᖅᑲᓇᐃᔭᖅᑎᐅᔪᖅ 

ᓴᖅᑭᔮᖅᑎᑦᑎᓂᖓᓂ ᓱᓐᓂᐅᒪᓂᕐᒥ?  

 ᐊᓯᔾᔨᖅᑐᖃᖅᐹ ᑎᒥᖓᑕ ᖃᓄᐃᓕᖓᓂᖓᓂ, ᐃᓕᖅᑯᓯᖓᓂ, 

ᖃᓄᐃᓕᐅᕐᓂᕆᔭᖏᓐᓂ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥ 

ᐱᓕᕆᓂᕆᔭᖓᓂ?  

 ᓇᐅᑦᑎᖅᓱᕐᓃᑦ ᐃᓚᖃᑐᐃᓐᓇᕆᐊᓖᑦ: ᑐᑭᓯᓇᑦᑎᐊᙱᑦᑐᒥ ᐅᖃᓪᓚᖕᓂᕐᒥ, 

ᐱᔮᕆᓂᖅ, ᐅᕐᕈᔭᑦᑐᖅ, ᖃᐃᒐᓛᖅᑐᖅ, ᑎᐹᕿᔪᖅ, ᐅᕝᕙᓘᓐᓃᑦ ᐅᖃᖅᑐᖅ 

ᐊᑐᖅᓯᒪᓂᖓᓄᑦ.  

2 

ᐊᑐᕈᓐᓇᖅᑐ ᓱᓕᔪᑦ 

 ᓱᓕᔪᑦ ᐊᑐᖅᑕᐅᔪᓐᓇᖅᐹ?  

 ᑕᐅᑐᓚᐅᖅᐲ ᖃᓄᐃᓕᖓᓂᐅᔪᒥ ᓇᖕᒥᓂᖅ, ᐅᕝᕙᓘᓐᓃᑦ ᖃᐅᔨᒪᓪᓚᕆᒃᐲ 

ᑕᐅᑐᒃᑐᕕᓂᖅ(ᓃᑦ) ᓱᓕᔪᓐᓇᕐᓂᖏᓐᓂ ᐊᒻᒪᓗ ᐅᖃᐅᓯᖃᖅᑐᑦ ᓇᖕᒥᓂᖅ 

ᑐᑭᓯᓯᒪᔭᖏᓐᓂ ᐊᓯᖕᓂᐅᖏᑦᑐᖅ?  

3  

ᓈᒻᒪᒃᑐᑦ ᓱᓕᔪᑦ 

 ᓱᓕᔪᑦ ᓇᓗᓇᐃᔭᕈᓐᓇᖅᐱᒌ?  

 ᓇᓗᓇᐃᔭᕈᓐᓇᕋᔭᖅᐱᒌ ᖃᐅᔨᓴᖅᑕᐅᔾᔪᑎᕕᓃᑦ ᐃᓄᖕᒧᑦ ᐊᓯᐊᓄᑦ ᐃᓄᖕᓂᑦ 

ᖃᐅᔨᒪᙱᑦᑐᒥ ᐃᓚᐅᖃᑕᐅᔪᓂ?  

4 

ᑎᑎᕋᕐᓂᖅ 

 ᓱᓕᔪᑦ ᑎᑎᕋᖅᑕᐅᔪᓐᓇᖅᐹ?  

 ᐅᓪᓗᖏᑦ, ᐃᑲᕐᕋᖏᑦ, ᐊᑎᖏᑦ, ᐊᒻᒪᓗ ᐃᓂᖏᑦ ᑎᑎᕋᖅᑕᐅᔪᓐᓇᖅᐹ?  

5  

ᖃᖓᐅᓂᖓ 

 ᓱᓐᓂᐅᒪᓂᕐᒧᑦ ᖃᓄᐃᓕᖓᓂᐅᔪᖅ ᒫᓐᓇᐅᕙ, ᐅᓪᓗᒥ, ᐃᖅᑲᓇᐃᔭᕐᓂᖓᓂ 

ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔫᑉ ᐱᖁᑎᖓᓂ?  

 ᑕᒪᓐᓇ ᑕᐃᒪᐃᒍᑕᐅᖏᓐᓇᐅᔭᖅᐹ ᐅᕝᕙᓘᓐᓃᑦ ᑲᔪᓰᓐᓇᖅᐸ 

ᖃᓄᐃᓕᖓᓕᕈᑕᐅᔪᖅ?  

7.3 ᑲᒪᒋᔭᖃᕐᓂᕐᒥ ᑲᖐᒋᔭᐅᔪᒥ ᓱᓐᓂᐅᒪᓂᕐᒧᑦ 

ᐃᖅᑲᓇᐃᔭᖅᑎᖁᑎᓖᑦ ᐊᒻᒪᓗ ᑲᒪᔨᐅᔪᑦ ᓇᓗᓇᐃᖅᓯᔪᓐᓇᓪᓗᐊᖅᑐᑦ ᓇᓗᓇᐃᒃᑲᑕᐅᔪᓂ 

ᓱᓐᓂᐅᒪᓂᕐᒧᑦ, ᐊᒻᒪᓗ ᖃᐅᔨᒪᓗᑎ ᖃᓄᖅ ᑲᒪᒋᐊᖃᕐᒪᖔᑦ ᖃᓄᐃᓕᖓᓂᐅᔪᓄᑦ 

ᐃᓚᖃᖅᑐᓂ ᐊᑐᓂᕐᒧᑦ ᓴᓐᓂᐅᒪᓐᓇᖅᑐᓂ ᐃᓱᒪᖅᓲᑕᐅᒃᐸᑦ ᐊᑐᕐᓂᕐᒧᑦ, 

ᐊᑐᐃᓐᓇᐅᔭᕆᐊᖃᕐᓂᕐᒧᑦ, ᐅᕝᕙᓘᓐᓃᑦ ᒪᒥᓴᓐᓂᕐᒧᑦ ᐊᑐᖅᑕᐅᒻᒪᖔᖅ. ᖃᐅᔨᒪᓪᓗᐊᖅᑐᑦ 

ᐊᑐᐃᓐᓇᐅᔪᓂ ᐃᑲᔪᕈᑎᒃᓴᓂᑦ ᐊᒻᒪᓗ ᐃᑲᔪᖅᑕᐅᔾᔪᑎᓂ (ᓲᕐᓗ ᐃᖅᑲᓇᐃᔭᖅᑎᓄᑦ 

ᐃᑲᔪᕐᓂᕐᒧᑦ ᐱᓕᕆᐊᖑᔪᓂᑦ, ᐅᕝᕙᓘᓐᓃᑦ ᐱᓕᕆᕝᕕᐅᔪᓂ ᓄᓇᓕᐅᔪᒥ), ᐊᒻᒪᓗ 

ᐃᑲᔪᕐᓗᑎ ᐃᖅᑲᓇᐃᔭᖅᑎᓂ ᒪᒥᓴᖅᑕᐅᓂᕐᒧᑦ ᑕᐃᒪᐃᒋᐊᖃᖅᑎᓪᓗᒋᑦ. 

ᑲᒪᔨᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒋᔭᐅᔪᖅ ᐅᔾᔨᕈᓱᓕᕈᓂ ᐃᖅᑲᓇᐃᔭᖅᑎᒥ 

ᑕᑯᒃᓴᐅᑎᑦᑎᔪᒥ ᓇᓗᓇᐃᒃᑯᑕᕐᓂ ᓱᓐᓂᐅᒪᓂᕐᒧᑦ (ᐱᔾᔪᑕᐅᔪᖅ ᖃᓄᐃᑦᑐᒐᓗᐊᕈᓂ), 

ᖃᓄᐃᓕᐅᕆᐊᕆᐊᖃᖅᑐᑦ. ᖃᓄᐃᓕᐅᕈᑕᐅᔪᓕᒫᑦ ᑲᒪᒋᔭᐅᔭᕆᐊᓖᑦ ᐃᓅᖃᑎᒥᑦ 

ᐃᒃᐱᒍᓱᑦᑎᐊᕐᓂᒃᑯᑦ ᐊᒻᒪᓗ ᐃᖅᑲᖅᑐᐃᖏᓪᓗᓂ. ᐆᒃᑑᑎᐅᔪᑦ ᐋᖅᑭᒍᑎᒃᓴᐅᔪᓄᑦ 

ᐱᓕᕆᓂᐅᔪᓂᑦ ᒪᑯᐊᖑᔪᑦ ᑭᓯᐊᓂ ᑖᒃᑯᐊᑐᐊᖑᖏᑦᑐᑦ: 

 ᐃᖅᑲᓇᐃᔭᖅᑎ ᐅᖃᖃᑎᒋᓗᒍ ᐅᐸᒃᑕᐅᔪᓐᓇᙱᑦᑐᒥ ᐃᓂᒥ ᐅᖃᐅᓯᖃᕐᓂᕐᒧᑦ 

ᐃᓕᖅᑯᓯᐊᓂ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 ᐃᓄᒃ ᐅᐃᒪᓇᖅᑐᒦᒃᑯᓂ ᐊᒻᒪᓗ ᐃᕐᖐᓐᓇᖅ ᐃᑲᔪᖅᑕᐅᒋᐊᖃᕈᓂ, 

ᑐᐊᕕᕐᓇᖅᑐᒃᑯᕕᖕᒧᐊᕐᓗᑎ ᖃᓂᓛᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᕝᕕᖕᒧᑦ/ᐋᓐᓂᐊᕕᖕᒧᑦ ᐅᕝᕙᓘᓐᓃᑦ ᐅᖄᓚᓗᑎᑦ ᑐᐊᕕᕐᓇᖅᑐᓕᕆᔨᒃᑯᓐᓄ. 

 ᐊᐱᕆᓗᑎᑦ ᑲᒪᔨᐅᔪᒥᑦ ᐊᓯᖔᖓᓂ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥ ᐃᓄᖕᒥ 

ᑕᐃᑲᓃᖃᑕᐅᓗᓂ ᑕᐅᑐᖃᑕᐅᓗᓂ. 

 ᐱᔭᕐᓗᒋᑦ ᖃᓄᐃᑦᑐᑐᐃᓐᓇᕐᓂᒃ ᑲᙳᓵᕆᓂᕐᒨᖓᔪᑦ ᓱᓐᓂᐅᒪᓐᓇᖅᑐᓂ ᐊᑐᕐᓂᕐᒧᑦ. 

ᓇᓗᓇᐃᕐᓗᒍ ᐃᓱᒫᓗᑕᐅᔪᖅ ᐊᑦᑕᓇᔾᔭᐃᖅᓯᒪᓂᖅ ᐊᓯᖕᓄᑦ ᐊᒻᒪᓗ ᑕᐃᔅᓱᒧᖓ. 

 ᓇᓗᓇᐃᕐᓗᒋᑦ ᐃᓱᒫᓘᑎᒋᔭᑎᑦ ᐃᖅᑲᓇᐃᔭᖅᑎᒧᑦ ᐊᒻᒪᓗ ᑐᒃᓯᕋᕐᓗᑎ 

ᓇᓗᓇᐃᔭᕐᓗᑎ ᖃᓄᐃᓕᐅᖅᑕᖃᕐᒪᖔᖅ. 

 ᑐᙵᕕᒋᓗᒋᑦ ᐃᖅᑲᓇᐃᔭᖅᑎᐅᑉ ᑭᐅᔾᔪᑎᖏᑦ, ᓇᓖᕌᕈᑎᒃᓴᑦ ᐅᖃᐅᓯᕆᓗᒋᑦ, 

ᑕᐃᒪᐃᒍᓐᓇᖅᐸ ᐊᒻᒪᓗ ᐊᑐᐃᓐᓇᐅᑉᐸᑕ. 

 ᒪᓕᒋᐊᓖᑦ ᒪᓕᒡᓗᒋᑦ ᓇᓗᓇᐃᔭᖅᓯᒪᔪᑦ ᑲᑐᔾᔨᖃᑎᒌᒃᐱᑦ ᐱᓕᕆᐊᖓᓂ. ᐃᓛᓐᓂᒃᑯᑦ, 

ᑕᐃᒪᐃᑐᐃᓐᓇᕆᐊᓖᑦ ᑎᓕᐅᕆᓗᑎ ᐊᑦᑕᓇᙱᑦᑐᒥ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ 

ᐱᓕᕆᐊᒃᓴᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐊᐱᕆᓗᒍ ᓄᖅᑲᖁᓗᒍ 

ᐱᓕᕆᐊᕆᔭᒥᓂᒃ. 

 ᑕᐃᒪᐃᒋᐊᖃᖅᐸ, ᑐᓴᖅᑎᒡᓗᒍ ᖁᑦᑎᓂᖅᓴᒥ ᐊᐅᓚᑦᑎᔨᓂᒃ ᐊᒻᒪᓗ/ᐅᕝᕙᓘᓐᓃᑦ 

ᔫᓂᐊᓐᑯᓐᓂᒃ ᑭᒡᒐᖅᑐᐃᔨᐅᔪᖅ. 

 ᐊᑐᐃᓐᓇᐅᑎᑦᑎᓗᑎ ᑐᑭᓯᒋᐊᕈᑎᓂ ᐃᖅᑲᓇᐃᔭᖅᑎᓄᑦ ᐃᑲᔪᕐᓂᕐᒧᑦ ᐱᓕᕆᐊᖑᔪᒥ, 

ᑕᐃᒪᐃᑦᑐᒥ ᐊᑐᐃᓐᓇᖅᑕᖃᕈᓂ. ᑲᔪᖏᖅᓴᕐᓗᒍ ᐊᑐᐃᓐᓇᖃᕐᕕᐅᓂᖓᓂ ᐊᒻᒪᓗ 

ᐊᑐᕈᓐᓇᕐᓂᕐᒥ, ᐊᒻᒪᓗ ᖃᐅᔨᒪᑎᒋᐊᕐᓗᒍ ᐱᔨᑦᑎᕋᐅᑏᑦ ᐃᓱᒪᖅᓱᕐᓇᖅᑐᑦ ᐊᒻᒪᓗ 

ᖃᐅᔨᒪᔭᐅᔭᕆᐊᖃᙱᑦᑐᑦ. 

 ᑕᐃᒪᐃᒋᐊᖃᖅᐸ, ᐃᖅᑲᓇᐃᔭᖅᑎ ᐊᖏᕐᕋᐅᔾᔭᐅᓗᓂ; ᐊᖁᑎᑦᑕᐃᓕᒍᒃ ᑲᖐᒋᒍᕕᐅᒃ 

ᓱᓐᓂᐅᒪᓂᕐᒧᑦ. 

 ᑕᐃᒪᐃᒋᐊᖃᖅᑎᓪᓗᒍ, ᒪᓕᒡᓗᒋᑦ ᐱᐅᓯᖏᓐᓂᑦ ᐊᑲᐅᓈᖅᑎᑦᑎᓂᕐᒧᑦ. 

 ᐃᓂᖅᑎᕆᔭᐅᔪᖃᕆᐊᖃᕈᓂ, ᒪᓕᒡᓗᒍ ᑲᑐᔾᔨᖃᑎᒌᒃᐱᑦ ᐊᑐᐊᒐᖏᓐᓂᒃ 

ᐱᕙᓪᓕᐊᑐᐃᓐᓇᓂᕐᒧᑦ ᐃᓂᖅᑎᕆᔾᔪᑎᒥ. 

ᐅᖃᓪᓚᖕᓂᐅᔪᑦ ᑲᖐᒋᔭᖃᕐᓂᕐᒧᑦ ᓱᓐᓂᐅᒪᓂᕐᒧᑦ ᐅᓂᒃᑳᓕᐊᓃᑎᑕᐅᓗᑎ ᖃᓄᐃᓐᓂᐅᔫᑉ 

ᐅᓂᒃᑳᓕᐊᖓᓂ. (ᑕᑯᒋᐊᕐᓗᒍ ᐃᓚᓕᐅᔾᔭᐅᓯᒪᔪᖅ C ᐆᒃᑑᑎᒧᑦ ᖃᓄᐃᓐᓂᐅᔪᒧᑦ 

ᐅᓂᒃᑳᓕᐅᕐᓂᕐᒧᑦ.) ᑖᓐᓇ ᐅᓂᒃᑳᓕᐊᖅ ᐃᓚᖃᓪᓗᐊᖅᑐᖅ ᖃᓄᐃᓕᐅᕈᑕᐅᔪᓂ 

ᖃᓄᐃᓐᓂᐅᔪᖅ ᑕᐃᒪᐃᓚᐅᙱᑎᓪᓗᒍ, ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔭᖅᑎᐅᑉ 

ᐊᑦᑕᓇᖅᑐᒃᑯᑦ ᐃᖅᑲᓇᐃᔭᕐᓂᕐᒧᑦ ᐱᐅᓯᖏᓐᓂ, ᑭᓱᑦ ᐅᖃᐅᓯᐅᓂᕐᒪᖔᑦ 

ᐃᖅᑲᓇᐃᔭᖅᑎᒧᑦ, ᐊᐅᓚᑦᑎᔨᐅᔪᑦ ᐊᒻᒪᓗ ᔫᓂᐊᓐ ᑭᒡᒐᖅᑐᐃᔨᖏᑦ 

ᖃᐅᔨᒃᑲᖅᑕᐅᓚᐅᖅᑐᑦ, ᑎᑎᕋᖅᓯᒪᔪᓂᑦ ᑕᒪᐃᓐᓂ ᖃᓄᐃᓕᐅᕈᑕᐅᔪᓕᒫᓂ ᐊᑐᖅᑕᐅᔪᓂ, 

ᐊᒻᒪᓗ ᖃᓄᐃᑦᑐᑐᐃᓐᓇᕐᓂ ᐊᑐᓕᖁᔭᐅᔪᓂᑦ ᐃᖅᑲᓇᐃᔭᖅᑎᒧᑦ. (ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᐊᑦᑕᓇᔾᔭᐃᖅᓯᒪᓂᖅ ᐅᑭᐅᖅᑕᖅᑐᒥ, 2017) 

7.4 ᐃᑲᔪᖅᓱᖅᑐᑦ ᐃᓅᓕᓴᖅᑕᐅᓂᕐᒧᑦ ᐅᖃᐅᓯᒃᓴᑦ ᐊᑲᐅᓈᖅᑎᑦᑎᓂᕐᒧᑦ 

ᓈᒻᒪᒃᑐᒃᑯᑦ ᐊᑲᐅᓈᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᒥ, ᐃᖅᑲᓇᐃᔭᖅᑎᖁᑎᓕᒃ ᓈᒻᒪᒃᑐᓂ 

ᑐᑭᓯᒋᐊᕈᑎᒃᓴᖃᕆᐊᓕᒃ ᓘᒃᑖᒥ ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᔨᒻᒪᕆᖕᒥ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᑖᓐᓇ ᑐᑭᓯᒋᐊᕈᑎᒃᓴᖅ ᓇᓕᒧᒃᑎᑦᑎᔪᖅ ᐃᖅᑲᓇᐃᔭᖅᑎᖁᑎᓕᐅᑉ ᐱᒋᐊᖃᕐᓂᖓ 

ᑲᔪᓯᑎᑦᑎᓂᕐᒧᑦ ᐊᑦᑕᓇᔾᔭᐃᖅᓯᒪᔪᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐃᑉᐱᒍᓱᑦᑎᐊᖅᓯᓐᓈᕐᓗᓂ ᐃᖅᑲᓇᐃᔭᖅᑎᐅᑉ ᐱᔪᓐᓇᐅᑎᖓ ᖃᐅᔨᔭᐅᙱᓐᓂᕐᒧᑦ. 

ᑐᑭᓯᒋᐊᓐᓂᕐᒧᑦ ᑐᒃᓯᕋᐅᑏᑦ ᐅᖃᐅᓯᖃᕆᐊᓖᑦ ᐱᒻᒪᕆᐅᔪᓂ ᐱᔭᒃᓴᕆᔭᐅᔪᓂ ᐊᒻᒪᓗ 

ᐊᑲᐅᓈᖅᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂ ᑭᓯᐊᓂ. ᐃᖅᑲᓇᐃᔭᖅᑎᖁᑎᓕᒃ 

ᑐᓂᔭᐅᔭᕆᐊᖃᙱᑦᑐᖅ ᓱᖅᑯᐃᔾᔪᑕᐅᔪᒥ, ᐅᕝᕙᓘᓐᓃᑦ ᑐᓂᔭᐅᔭᕆᐊᖃᙱᑦᑐᑦ 

ᓇᓗᓇᐃᔭᕈᑎᖏᓐᓂᒃ ᒪᒥᓴᕐᓂᕐᒧᑦ ᐸᕐᓇᐅᑎᒧᑦ. ᑐᒃᓯᕋᐅᑎᑕᖃᖅᐸ ᐃᓛᒃᑰᖓᔪᒥ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᐅᑎᒥ ᐊᑐᕆᐊᖃᕈᓂ, ᑖᓐᓇ ᑲᓇᑕᒥ ᐃᓅᖃᑎᒌᑦ 

ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (2017a) ᐊᑐᓕᖁᔨᔪᖅ ᐃᖅᑲᓇᐃᔭᖅᑎᖁᑎᓕᒃ 

ᒪᓕᒐᖅᑎᒍᑦ ᑐᓴᕋᓱᒡᓗᓂ ᑖᓐᓇ ᑐᒃᓯᕋᐅᑎ ᐊᑲᐅᒍᓐᓃᕈᑕᐅᑐᐃᓐᓇᕆᐊᓕᒃ 

ᐃᖅᑲᓇᐃᔭᖅᑎᐅᑉ ᖃᐅᔨᔭᐅᔭᕆᐊᖃᙱᓐᓂᕐᒧᑦ ᐱᔪᓐᓇᐅᑎᖏᓐᓂ. 

ᐃᖅᑲᓇᐃᔭᖅᑎᖁᑎᓕᒃ ᐊᒻᒪᓗ ᐃᖅᑲᓇᐃᔭᖅᑎ ᐊᑐᐃᓐᓇᐅᑎᑦᑎᓪᓗᐊᖅᑐᑦ ᓘᒃᑖᒧᑦ 

ᐃᓗᐃᑦᑑᖓᔪᒥ ᓇᓗᓇᐃᔭᕈᑎᒥ ᐃᖅᑲᓇᐃᔮᒧᑦ ᑐᕌᖓᖃᓯᐅᑎᔪᓪᓗ ᐱᔭᒃᓴᕆᔭᐅᔪᑦ, 

ᑲᒪᒋᔭᐅᔭᕆᐊᓕᖕᓂᒃ, ᐃᖅᑲᓇᐃᔭᕐᓂᕐᒧᑦ ᐃᑲᕐᕋᖏᑦ, ᐃᖅᑲᓇᐃᔮᖑᔪᖅ 

ᓇᓗᓇᐃᖅᑕᐅᓯᒪᒃᐸ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕐᓂᖓᓄᑦ, ᐊᒻᒪᓗ 

ᖃᓄᐃᑦᑐᑐᐃᓐᓇᕐᓂ ᑐᑭᓯᒋᐊᕈᑎᓂ ᓇᓗᓇᐃᕆᔪᓂ ᐱᓕᕆᐊᖑᕙᒃᑯᖅ ᖃᓄᖅ 

ᑲᒪᒋᔭᐅᕙᖕᒪᖔᖅ.  

ᓘᒃᑖᖅ ᐊᑐᐃᓐᓇᐅᑎᑦᑎᓪᓗᐊᖅᑐᖅ ᓇᓗᓇᐃᔭᑦᑎᐊᖅᓯᒪᔪᓂᑦ ᑕᒪᒃᑯᓄᖓ: 

 ᐃᖅᑲᓇᐃᔭᖅᑎᐅᔪᖅ ᐊᑦᑕᓇᔾᔭᐃᖅᓯᒪᓗᓂ ᐱᓕᕆᐊᖃᕈᓐᓇᕐᒪᖔᖅ ᐱᔭᒃᓴᒥᓂ, 

ᐱᓗᐊᖅᑐᒥ ᐃᖅᑲᓇᐃᔭᖅᑎᐅᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ 

ᐃᖅᑲᓇᐃᔮᖃᕈᓂ; 

 ᑐᕌᖓᓪᓚᕆᒃᑐᓂ ᐊᑲᐅᓈᖅᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂ; 

 ᖃᓄᐃᑦᑐᑐᐃᓐᓇᐃᑦ ᓄᖅᑲᖓᕈᑕᐅᔪᑦ ᐅᕝᕙᓘᓐᓃᑦ ᑭᒡᓕᒋᔭᐅᔪᑦ; 

 ᖃᓄᐃᑦᑐᑐᐃᓐᓇᐃᑦ ᐊᑲᐅᙱᓕᐅᕈᑕᐅᔪᑦ ᒪᒥᓴᕐᓂᕐᒧᑦ ᐸᕐᓇᐅᑎᒧᑦ ᑐᕌᖓᔪᓂ 

ᐃᓕᖅᑯᓯᖓᓄᑦ, ᐅᐸᖃᑦᑕᕐᓂᖓᓄᑦ, ᐅᕝᕙᓘᓐᓃᑦ ᐱᕙᓪᓕᐊᓂᕆᔭᖓᓄᑦ; 

 ᐸᕐᓇᐅᑎᖓ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐃᖅᑲᓇᐃᔭᖅᑎ 

ᐃᖅᑲᓇᐃᔭᙱᑲᐃᓐᓇᕐᓂᐊᕈᓂ; ᐊᒻᒪᓗ 

 ᓂᕆᐅᒋᔭᖅ ᓴᓇᕝᕕᖕᒧᑦ ᐅᑎᕐᓂᐊᕐᓂᕐᒧᑦ ᐅᓪᓗᖓ ᓄᖅᑲᖓᕈᓂ. 

ᐊᑕᐅᓯᖅ ᓇᓖᕌᕈᑎᒃᓴᖅ ᐊᑐᖅᑕᐅᔪᓐᓇᖅᑐᖅ “ᐱᓕᕆᔪᓐᓇᑦᑎᐊᕐᓂᖅ” ᖃᐅᔨᓴᐅᑎᒥ. 

“ᐱᓕᕆᔪᓐᓇᑦᑎᐊᕐᓂᖅ” ᐅᕝᕙᓘᓐᓃᑦ “ᓈᖕᒪᓐᓂᕋᖅᑕᐅᓗᑎ ᐱᓕᕆᔪᓐᓇᕐᓂᕐᒧᑦ” 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᕈᑕᐅᓲᖅ ᐃᖅᑲᓇᐃᔭᖅᑎᖁᑎᓕᒃ 

ᖃᐅᔨᒪᑦᑎᐊᕈᒪᔭᕌᖓᑦ ᐃᖅᑲᓇᐃᔭᖅᑎᐅᔪᖅ ᐊᑦᑕᓈᕿᖏᓪᓗᓂ ᐱᓕᕆᑦᑎᐊᕈᓐᓇᕐᒪᖔᖅ 

ᐃᖅᑲᓇᐃᔮᒥᑦ ᐅᕝᕙᓘᓐᓃᑦ ᐱᓕᕆᐊᒃᓴᒥᑦ. ᐱᔾᔪᑕᐅᔪᖅ ᓇᓗᓇᐃᖅᓯᓇᓱᓐᓂᕐᒥ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᖅ ᐱᓕᕆᔪᓐᓇᕐᒪᖔᖅ ᐃᖅᑲᓇᐃᔮᖓᓂ 

ᐅᕝᕙᓘᓐᓃᑦ ᐱᓕᕆᐊᒃᓴᖓᓂ ᐃᖅᑲᓇᐃᔮᖓᓄᑦ ᖃᓄᓕᖓᓂᐅᔪᓄᑦ.  

ᑕᐃᒪᐃᒐᔪᒃᐳᖅ, ᐃᖅᑲᓇᐃᔭᖅᑎ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᔨᒻᒪᕆᖕᒧᐊᕐᓂᐊᖅᑐᖅ ᓇᓗᓇᐃᔭᕐᓂᐊᖅᑐᒥ ᐃᓄᒃ ᐱᓕᕆᐊᖃᕈᓐᓇᕐᒪᖔᖅ 

ᐃᖅᑲᓇᐃᔮᖑᔪᒥ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᒃ ᐃᓱᒪᒋᔭᖃᑐᐃᓐᓇᕆᐊᓕᒃ 

ᑎᒥᒧᑦ ᐅᕝᕙᓘᓐᓃᑦ ᐃᓱᒪᒧᑦ ᐊᔪᙱᓐᓂᐅᔪᓂ, ᐃᒃᐱᒍᓱᒍᓐᓇᕐᓂᖓ, ᑭᒡᓕᖓ 

ᐊᔪᙱᓐᓂᕐᒧᑦ, ᐱᓕᕆᔪᓐᓇᕐᓂᕐᒧᑦ ᑭᒡᓕᒋᔭᐅᔪᑦ, ᐊᓯᖏᓪᓗ.  

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᒃ ᐅᓂᒃᑳᓕᐅᕐᓂᐊᖅᑐᖅ ᐊᑐᐊᓯᑕᐊᒥ 

ᐱᖓᓱᓂ ᖃᐅᔨᔭᐅᔪᓂ ᐃᖅᑲᓇᐃᔭᖅᑎᖁᑎᓕᖕᒧᑦ: 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 ᓈᒻᒪᖕᓂᖏᑦ; 

 ᓈᒻᒪᙱᓐᓂᖓ; ᐅᕝᕙᓘᓐᓃᑦ 

 ᓈᒻᒪᖕᓂᖏᑦ ᐃᖅᑲᓇᐃᔭᕐᕕᖕᒥ ᐋᖅᑭᒋᐊᕈᑎᖃᕐᓗᓂ. 

ᓇᓗᓇᐃᖅᑕᐅᓯᒪᓕᖅᐸ ᐃᓱᒫᓘᑕᐅᔪᓂᑦ ᐱᑕᖃᕐᓂᖓᓂ ᐅᕝᕙᓘᓐᓃᑦ ᑭᒡᓕᒋᔭᐅᔪᓂ, 

ᐃᖅᑲᓇᐃᔭᖅᑎᖁᑎᓕᒃ, ᐃᖅᑲᓇᐃᔭᖅᑎ, ᐊᒻᒪᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᓕᕆᔨᒻᒪᕆᒃ ᐋᖅᑭᒃᓱᐃᔪᓐᓇᖅᑐᑦ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐸᕐᓇᐅᑎᒥ 

ᐊᑐᓕᖅᑎᑦᑎᔪᒥ ᐊᑲᐅᓈᖅᑎᑦᑎᓂᕐᒧᑦ. 

7.5 ᖃᓄᐃᓕᐅᕆᐊᕈᑏᑦ ᐊᑲᐅᓈᖅᑎᑦᑎᓂᕐᒧᑦ  

ᖃᐅᔨᒪᒋᑦ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᖅ ᓇᒥᑐᐃᓐᓈᕈᓐᓇᖅᑐᖅ ᐊᒻᒪᓗ 

ᑐᑭᖃᖅᑎᑦᑎᖏᑦᑐᖅ ᐊᑐᐃᓐᓇᐅᔭᕆᐊᖃᕐᓂᕐᒥ. ᐱᔭᐅᔭᕆᐊᓕᖓ ᐊᑲᐅᓈᖅᑎᑦᑎᓂᕐᒧᑦ 

ᑕᐃᒪᐃᑐᐃᓐᓇᕆᐊᓕᒃ ᒪᒥᓴᓐᓂᕐᒧᑦ/ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑕᐃᒪᐃᒋᐊᖃᕈᓂ, 

ᐃᓱᒪᒥᒍᑦ ᐊᑲᐅᙱᓕᐅᕈᑕᐅᔪᒥ, ᐅᕝᕙᓘᓐᓃᑦ ᓱᖅᑯᐃᖅᑕᐅᓯᒪᒃᐸ ᓱᓐᓂᐅᒪᓐᓇᖅᑐᒥ 

ᐊᑐᐃᓐᓇᐅᔭᕆᐊᖃᕐᓂᖓᓂ ᐊᒃᑐᐃᓂᖃᑕᐅᓐᓇᕆᐊᓕᖕᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐱᓕᕆᓂᐅᔪᓂ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

ᐃᖅᑲᓇᐃᔭᖅᑎᖁᑎᓕᒃ ᐅᔾᔨᕈᓱᒃᑯᓂ ᐊᑲᐅᓈᖅᑎᑦᑎᓂᖅ ᐊᑐᖅᑕᐅᒋᐊᖃᕈᓂ, 

ᐊᑲᐅᓈᖅᑎᑦᑎᓂᖅ ᐃᓚᖃᕋᔭᖅᑐᖅ ᒪᓕᑦᑎᐊᕐᓂᕐᒥ ᐋᖅᑭᒃᓱᖅᓯᒪᔪᓂ ᐊᑐᐊᒐᕐᓂ 

ᑲᒪᒋᔭᖃᖅᑐᓂ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᖃᑦᑕᓂᕐᒥ ᑐᕌᖓᓗᓂ ᒪᒥᓴᓐᓂᕐᒧᑦ 

ᐱᔭᐅᔭᕆᐊᓕᖕᓂ, ᐊᒻᒪᓗ ᐱᒡᒐᓂᕐᒧᑦ ᐱᔾᔪᑎᒋᓪᓗᒍ ᓱᓐᓂᐅᒪᓐᓇᖅᑐᓂ 

ᐊᑐᐃᓐᓇᐅᔭᕆᐊᖃᕐᓂᕐᒧᑦ. ᐊᑲᐅᓈᖅᑎᑦᑎᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᔪᓐᓇᖅᑐᑦ ᐊᑐᓂ 

ᐃᖅᑲᓇᐃᔭᖅᑎᒧᑦ ᐃᓛᒃᑰᖓᔪᒥ ᑐᙵᕕᖃᕐᓗᑎ. ᑕᒪᒃᑮ ᐃᓚᐅᔪᓕᒫᑦ 

ᐱᓕᕆᖃᑎᒌᓪᓗᐊᖅᑐᑦ ᐊᒻᒪᓗ ᐊᖏᖃᑎᒌᓗᑎ ᐊᑲᐅᓈᕈᑕᐅᔪᓄᑦ. 

ᖃᐅᔨᓴᑦᑎᐊᕐᓂᕐᒥ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ ᑲᒪᒋᔭᕆᐊᓕᖏᓐᓂᒃ ᐊᒻᒪᓗ 

ᐱᔭᒃᓴᕆᔭᖏᓐᓂ ᑕᐃᒪᐃᑕᐅᓪᓗᐊᖅᑐᖅ. ᐃᓄᐃᑦ ᐱᔪᓐᓇᐅᑎᖏᑕ ᒪᓕᒐᖏᑦ ᐱᖁᔨᕗᑦ 

ᐊᑲᐅᓈᖅᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔭᕆᐊᓕᖕᓂ 

ᐅᕝᕙᓘᓐᓃᑦ ᐱᒡᒐᓂᕐᒧᑦ ᐱᔾᔪᑎᖃᕐᓗᓂ ᓱᓐᓂᐅᒪᓐᓇᖅᑐᓂ ᐊᑐᐃᓐᓇᐅᔭᕆᐊᖃᕐᓂᕐᒧᑦ, 

ᐱᔭᒃᓴᕆᔭᐅᖕᒥᔪᖅ ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᒋᐊᑦᑎᐊᕐᓗᑎ ᐊᑦᑕᓇᔾᔭᐃᖅᓯᒪᓗᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. ᑕᒡᕘᓇ, ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᒋᐊᑦᑎᐊᕐᓗᑎ 

ᐃᖅᑲᓇᐃᔭᖅᑎᐅᔪᖅ ᓱᓐᓂᐅᒪᒃᐸ ᐱᔾᔪᑎᖃᕐᓗᓂ ᐊᑐᖁᔭᐅᓐᓂᖓᓄᑦ ᐃᓅᓕᓴᐅᑎᒥ 

ᐅᕝᕙᓘᓐᓃᑦ ᓱᓐᓂᐅᒪᓐᓇᖅᑐᒥ ᐊᑐᖃᑦᑕᕐᓂᖓᓄᑦ, ᑕᐃᖕᓇ ᐃᖅᑲᓇᐃᔭᖅᑎ 

ᐱᓕᕆᒋᐊᖃᙱᓪᓗᓂ ᓇᖕᒥᓂᖅ ᐊᓯᖕᒥᓂᓘᓐᓃᑦ ᐅᓗᕆᐊᓇᖅᑐᒦᑎᑦᓯᓂᐊᕈᓂ. 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (2017a) ᐊᑐᓕᖁᔨᔪᑦ ᑕᒪᒃᑯᓂᖓ 

ᐃᓗᓕᖏᓐᓂ ᐃᓚᓕᐅᑎᓯᒪᓗᑎ ᐊᑲᐅᓈᖅᑎᑦᑎᓂᕐᒧᑦ ᐸᕐᓇᐅᑎᒥ: 

 ᑎᑎᕋᕐᓗᒋᑦ ᐱᓕᕆᐊᖏᑦ, ᑲᒪᒋᔭᕆᐊᓕᖏᑦ, ᐊᒻᒪᓗ ᓂᕆᐅᒋᔭᐅᔪᑦ. 

 ᓴᖅᑭᑎᑕᐅᔪᖅ ᐊᖏᕈᑎ ᐊᑎᓕᐅᖅᑕᐅᔭᕆᐊᓕᒃ ᑕᒪᐃᓐᓄᑦ ᐃᓚᐅᔪᓕᒫᓄᑦ. 

 ᓇᓗᓇᐃᕐᓗᒋᑦ ᐊᑲᐅᓈᖅᑎᑦᑎᓂᕐᒧᑦ ᐃᓗᓕᖏᓐᓂ ᑐᙵᕕᖃᕐᓗᑎ ᐃᖅᑲᓇᐃᔭᖅᑎᐅᑉ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᑭᓯᒋᐊᕈᑎᒃᓴᖏᓐᓂ. 

 ᑎᓕᓯᓗᓯ “ᐅᐸᒃᑕᐅᔪᓐᓇᖅᑐᒥ” ᐃᓄᖕᒥ ᐃᖅᑲᓇᐃᔭᖅᑎᐅᑉ ᐅᐸᒍᓐᓇᖅᑕᖓᓂ 

ᐃᓱᒫᓘᑕᐅᔪᓄᑦ ᐅᕝᕙᓘᓐᓃᑦ ᐊᐱᖅᑯᑎᒃᓴᓄᑦ ᐊᑲᐅᓈᖅᑎᑦᑎᓂᕐᒧᑦ ᐸᕐᓇᐅᑎᓄᑦ. 



 

 
31  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 ᓇᓗᓇᐃᔭᕐᓗᒋᑦ ᖃᓄᐃᑦᑐᓂ ᐊᓯᔾᔨᖅᑐᖃᕐᒪᖔᖅ ᐃᖅᑲᓇᐃᔭᖅᑎᐅᑉ ᐃᓕᖅᑯᓯᖓᓂ 

ᐅᕝᕙᓘᓐᓃᑦ ᐱᓕᕆᓂᐅᕆᔭᖓᓂ ᐱᕐᔪᐊᖑᒐᔭᖅᑐᑦ ᐱᔭᕆᐊᖃᓕᕐᓂᕈᑎ 

ᓄᑖᙳᖅᑎᑕᐅᓯᒪᔪᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᑭᓯᒋᐊᕈᑎᓂ. 
 

ᖃᐅᔨᒪᒋᑦ ᐃᖅᑲᓇᐃᔭᖅᑎᖁᑎᓕᒃ ᐱᔭᒃᓴᖃᕋᓗᐊᖅᑎᓪᓗᒍ ᐊᑲᐅᓈᖅᑎᑦᑎᓂᕐᒧᑦ, 

ᐊᔪᕐᓇᑐᐃᓐᓇᕆᐊᓕᒃ ᐊᓯᔾᔩᓂᕐᒧᑦ ᑕᒪᐃᓐᓂ ᐃᖅᑲᓇᐃᔮᕆᔭᐅᔪᓂ ᐅᕝᕙᓘᓐᓃᑦ 

ᐃᓂᒋᔭᐅᔪᓂ ᐃᖅᑲᓇᐃᔭᖅᑎᐅᑉ ᓈᒻᒪᒋᔭᖓᓄᑦ ᐅᕝᕙᓘᓐᓃᑦ ᐊᑐᕈᒪᒐᔭᖅᑕᒥᓄᑦ. ᑲᓇᑕᒥ 

ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ (2017a) ᐊᑐᓕᖁᔨᔪᑦ 

“ᖃᓄᖅᑑᑦᑎᐊᕈᓐᓇᕐᓂᖅ, ᐊᓯᔾᔨᕈᓐᓇᕐᓂᖅ ᐊᒻᒪᓗ ᒪᑉᐱᖓᑦᑎᐊᕐᓂᖅ ᐆᒃᑐᕋᕐᓂᕐᒧᑦ 

ᐊᔾᔨᒌᙱᑦᑐᓂ ᐸᕐᓇᐅᑎᓂᒃ ᐱᓪᓗᐊᑕᐅᓂᐊᖅᑐᑦ ᑲᔪᓯᓂᖃᑦᑎᐊᕐᓂᕐᒧᑦ. 

ᑐᕌᒐᕆᔭᐅᓪᓗᐊᖅᑐᖅ ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒦᑎᑕᐅᓗᓂ ᑕᐃᒪᐃᒍᓐᓇᕈᓂ 

ᐅᕝᕙᓘᓐᓃᑦ ᐃᑲᔪᖅᓱᕐᓗᒍ ᐃᖅᑲᓇᐃᔭᖅᑎ ᐅᑎᕈᓐᓇᕐᓂᐊᕐᒪ ᐃᖅᑲᓇᐃᔭᕐᕕᖕᒧᑦ 

ᕿᓚᒻᒥᐅᓂᖅᐹᒃᑯᑦ.” ᖃᐅᔨᒋᐊᒃᑲᓐᓂᓂᕐᒧᑦ ᑲᑎᒪᓂᖃᕐᓗᓂ ᐋᖅᑭᒃᓱᖅᓯᒪᔪᒃᑯᑦ 

ᐃᑲᔪᕈᓐᓇᖅᑐᑦ ᖃᐅᔨᓴᕐᓂᕐᒧᑦ ᑲᔪᓯᓂᕆᔭᖓᓂ ᐊᑲᐅᓈᕈᑕᐅᔪᒥ ᐊᒻᒪᓗ 

ᖃᓄᐃᑦᑐᑐᐃᓐᓇᕐᓂ ᐋᖅᑭᒋᐊᕈᑎᓂ ᑕᐃᒪᐃᑎᑦᑎᒍᓐᓇᖅᑐᑦ. 

ᐃᓗᓕᖃᐅᑦᑎᐊᖅᑐᒥ ᑎᑎᕋᖅᓯᒪᔪᖅᑕᖃᙱᓚᖅ ᐊᑲᐅᓈᖅᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᓄᑦ. 

ᑲᑐᔾᔨᖃᑎᒌᓂᒃᑯᑦ ᐱᓕᕆᓂᐅᔪᖅ ᑕᒪᒃᑮᓐᓄᑦ ᐃᖅᑲᓇᐃᔭᖅᑐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᖁᑎᓕᖕᒧᑦ, ᑐᓴᕐᕕᖃᕐᓗᑎ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᔨᒻᒪᕆᖕᒥ 

ᓇᓂᓯᓂᕐᒧᑦ ᓈᒻᒪᒃᑐᓂ ᐋᖅᑭᒋᐊᕈᑎᒃᓴᓂ.  
 

ᐆᒃᑑᑎᐅᔪᑦ ᐊᑲᐅᓈᖅᑎᑦᑎᓂᕐᒧᑦ ᒪᑯᐊᖑᔪᑦ: 

 ᐋᖅᑭᒋᐊᖅᓯᓂᕐᒥᑦ ᐃᖅᑲᓇᐃᔭᖅᑎᐅᑉ ᐃᑲᕐᕋᖏᓐᓂ ᐊᑲᐅᓈᖅᑎᑦᑎᓂᕐᒧᑦ 

ᒪᒥᓴᕐᓂᖓᓂ, ᐃᓂᒃᓴᖏᓐᓂ, ᐊᓯᖏᓪᓗ. 

 ᐋᖅᑭᒋᐊᖅᓯᓂᕐᒥᑦ ᐊᒻᒪᓗ ᐊᓯᔾᔩᓂᕐᒥᑦ ᐃᑲᕐᕋᕆᔭᐅᔪᓂ ᐅᕝᕙᓘᓐᓃᑦ ᐱᓕᕆᓂᕐᒧᑦ 

ᒪᓕᒋᐊᓖᑦ  ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᐃᓂᒃᑯᑦ/ᓈᖕᒪᓐᓂᕋᖅᑕᐅᓗᑎ 

ᐱᓕᕆᔪᓐᓇᕐᓂᕐᒧᑦ ᖃᐅᔨᓴᕐᓃᑦ/ᐊᐅᓚᒍᓐᓇᕐᓂᕐᒧᑦ ᐊᔪᙱᓐᓂᕐᒧᑦ ᑕᑕᑎᕆᐊᓖᑦ. 

 ᐋᖅᑭᒋᐊᖅᓯᓂᕐᒥ ᐃᖅᑲᓇᐃᔭᕐᕕᐅᑉ ᐊᕙᑎᖓᓂ (ᓲᕐᓗ ᐃᑲᔫᑎᒃᓴᑦ ᓱᓇᒃᑯᑖᑦ, 

ᐊᓯᖏᓪᓗ). 

 ᓇᓗᓇᐃᔭᐅᑎ ᓂᕆᐅᒋᔭᐅᔪᓂᑦ ᐱᔾᔪᑎᒋᓪᓗᒍ ᐱᓕᕆᓂᕆᔭᖓ ᐊᒻᒪᓗ ᐃᓕᖅᑯᓯᐊ. 

 ᐊᓯᖔᖏᓐᓂ ᐱᔭᒃᓴᖃᖅᑎᑕᐅᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᐅᔪᖅ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔮᖃᕈᓂ. 

 ᕿᓚᒻᒥᐅᔪᒃᑯᑦ ᐅᕝᕙᓘᓐᓃᑦ ᐊᑯᓂᐅᔪᒃᑯᑦ ᕿᑲᓐᓂᖅ. 
 

ᐃᓚᓕᐅᔾᔨᑦᑎᐊᕐᓗᑎᑦ ᐱᓕᕆᐊᕆᔭᐅᔭᕆᐊᓕᖕᓂ ᑲᒪᒋᔭᖃᖅᑐᓂ ᓴᓇᕕᖕᒧᑦ ᐅᑎᕐᓂᕐᒧᑦ 

ᑲᔪᓯᓂᕆᔭᖓ ᐃᓚᖃᕐᓗᓂ ᖃᐅᔨᒋᐊᕐᕕᐅᔪᓐᓇᖅᑐᑦ ᐃᑲᕐᕋᖏᑦ/ᖃᖓᒃᑯᑦ, ᐊᒻᒪᓗ ᖃᓄᖅ 

ᐃᖅᑲᓇᐃᔭᖅᑎ ᐃᓚᓕᐅᑎᒃᑲᓐᓂᕐᓂᐊᕐᒪᖔᖅ ᐱᓕᕆᔨᐅᖃᑎᖏᓐᓄᑦ. ᑖᒃᑯᐊ 

ᐊᑐᖅᑕᐅᔭᕆᐊᓖᑦ ᐱᒻᒪᕆᐅᔪᑦ ᐃᑲᔪᓲᖑᒻᒪᑕ ᑕᑎᖃᓕᒃᑲᓐᓂᕈᓐᓇᕐᓂᕐᒥ, ᓴᖅᑮᓲᑦ 

ᖃᓄᐃᙱᑦᑎᐊᖅᑐᓂ ᑭᒡᓕᐅᔪᓂ, ᐊᒻᒪᓗ ᒥᒃᖠᒋᐊᖅᑎᑦᑎᓲᑦ ᑲᙳᓵᕆᓂᐅᔪᓂ. 

ᐊᑲᐅᓈᖅᑎᑦᑎᓂᖅ ᑲᑐᔾᔨᖃᑎᒋᔭᐅᓪᓗᐊᖅᑐᖅ; ᑐᕌᒐᖃᕐᓗᑎ ᐃᖅᑲᓇᐃᔭᖅᑎᐅᔪᖅ 

ᐱᓕᕆᑦᑎᐊᕈᓐᓇᕐᓗᓂ ᐃᖅᑲᓇᐃᔭᕐᕕᖕᒥ. ᑕᒪᕐᒥᑦᑎᐊᑦ ᐊᑲᐅᓈᖅᑎᑦᑎᓂᕐᒧᑦ ᑐᒃᓯᕋᐅᑏᑦ 

ᐃᓱᒪᒋᔭᐅᑦᑎᐊᕆᐊᓖᑦ. ᐱᒻᒪᕆᐅᔪᖅ ᐱᑕᖃᐃᓐᓇᕐᓗᓂ ᖃᐅᔨᒪᔭᐅᔭᕆᐊᖃᙱᓐᓂᕐᒥ 

ᐃᖅᑲᓇᐃᔭᖅᑎᒧᑦ, ᐊᒻᒪᓗ ᖄᒃᑲᓐᓂᐊᒍᑦ ᑎᑎᖅᑲᑦ ᑐᒃᓯᕋᕈᑕᐅᓗᑎ ᑕᐃᒪᐃᒋᐊᖃᖅᐸ 

ᑭᓯᐊᓂ. 

ᑐᑭᓯᒋᐊᕈᑎᒃᑲᓐᓂᕐᓄᑦ ᑖᔅᓱᒧᖓ ᐊᑲᐅᓈᖅᑎᑦᑎᓂᕐᒧᑦ, ᑕᑯᒋᐊᕐᓗᒍ ᐊᑦᓛᓐᑎᒃᒥ ᑲᓇᑕᒥ 

ᑲᑎᒪᔨᐅᔪᑦ ᐅᐃᕆᓯᒪᓂᐅᔪᓄᑦ ᒪᓕᒋᐊᓕᒃ ᐃᑲᔫᑎᒃᓴᖅ ᑲᒪᓂᕐᒧᑦ 

ᐊᑲᐅᙱᓕᐅᕈᑕᐅᕙᒃᑐᓄᑦ ᐋᖓᔮᕐᓇᖅᑐᓂ ᐊᑐᕐᓂᕐᒧᑦ ᐊᒃᑐᐃᓂᖃᖅᑐᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᒻᒪᓗ ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ 

ᓇᐅᑦᑎᖅᓱᖅᑏᑦ ᒪᓕᒐᒃᓴᖓ ᓱᓐᓂᐅᒪᓂᖅ ᐃᖅᑲᓇᐃᔭᕐᕕᖕᒥ: ᒪᓕᒐᒃᓴᖅ 

ᐊᑲᐅᓈᖅᑎᑦᑎᓂᕐᒧᑦ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ. ᐃᑭᐊᖅᑭᕖᑦ ᑐᕌᕈᑎᖏᑦ 

ᐃᓚᓕᐅᑎᓯᒪᔪᑦ ᖃᐅᔨᒋᐊᕐᕕᐅᑉ ᐃᓚᖓᓂ ᑖᔅᓱᒧᖓ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᒥ. 

8 ᐋᖅᑭᒃᓱᐃᓂᕐᒥ ᐊᑐᐊᒐᕐᓂᒃ 

8.1 ᒪᓂᑐᐃᓐᓇᔾᔮᙱᓐᓂᕐᒧᑦ ᐊᑐᐊᒐᐃᑦ 

ᒪᓂᑐᐃᓐᓇᔾᔮᙱᓐᓂᕐᒧᑦ ᐊᑐᐊᒐᕐᒥ ᓱᓐᓂᐅᒪᓐᓇᖅᑐᒥ ᐊᑐᕐᓂᕐᒧᑦ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐃᓚᐃᓐᓈᕐᓂᐅᔪᓐᓇᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑐᖁᔭᐅᔪᓂ ᑕᐃᔅᓱᒥᖓ ᓱᓐᓂᐅᒪᓐᓇᖅᑐᒥ. ᐃᓄᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᓘᒃᑖᑯᑎᒍᑦ ᐱᔪᓐᓇᐅᑎᓕᖕᒥ ᓱᓐᓂᐅᒪᓐᓇᖅᑐᒧᑦ, ᐃᓚᒋᓪᓗᓂᐅᒃ ᐋᖓᔮᕐᓇᖅᑐᖅ 

ᐱᕈᖅᑐᕕᓂᖅ, ᐱᔪᓐᓇᕐᓂᖃᖅᑐᖅ ᐊᑐᕈᓐᓇᕐᓂᕐᒥᑦ ᑕᐃᔅᓱᒥᖓ ᓱᓐᓂᐅᒪᓐᓇᖅᑐᒥ 

ᓘᒃᑖᑯᑎᒍᑦ ᐱᔪᓐᓇᐅᑎᖓ ᒪᓕᒡᓗᓂᐅᒃ. ᒪᓕᒐᙳᖅᑎᑕᐅᔪᖅ ᐋᖓᔮᕐᓇᖅᑐᖅ 

ᐱᕈᖅᑐᕕᓂᖅ ᐃᓱᒪᖅᓱᓂᕐᒧᑦ ᐊᑐᖃᑦᑕᓂᕐᒧᑦ ᑖᔅᓱᒥᖓ ᐊᓯᔾᔩᖏᑦᑐᖅ.  

ᒪᓂᑐᐃᓐᓇᔾᔮᙱᓐᓂᖅ: ᐃᒥᐊᓗᒃ ᑕᐅᑐᖃᓯᐅᑎᓗᒍ ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

ᑕᐃᒪᐃᒐᔪᓲᖅ, ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ ᐊᑐᖅᑕᐅᓂᖓ ᐋᖓᔮᕐᓇᖅᑐᖅ 

ᐱᕈᖅᑐᕕᓂᖅ ᐊᒻᒪᓗ ᐃᒥᐊᓗᒃ ᑲᒪᒋᔭᐅᑦᑎᐊᕈᓐᓴᖅᑐᖅ ᑕᐃᒫᔅᓴᐃᓐᓇᖅ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. ᑭᓯᐊᓂ, ᐊᑐᖅᑕᐅᖃᑦᑕᖅᑐᑐᖃᖅ ᐋᖓᔮᕐᓇᖅᑐᖅ 

ᐱᕈᖅᑐᕕᓂᖅ ᐃᓅᓕᓴᖅᑕᐅᓂᕐᒧᑦ ᐊᑐᖁᔭᐅᓂᖓ ᓱᓐᓂᐅᒪᓐᓇᖅᑐᖅ ᐊᑐᐃᓐᓇᐅᑎᑦᑎᕗᖅ 

ᐃᓗᓕᒃᓴᖏᓐᓂ ᖃᓄᐃᒻᒪ ᐊᑐᓕᖅᑎᑦᑎᓂᕐᒥᑦ ᒪᓂᑐᐃᓐᓇᔾᔮᙱᓐᓂᕐᒧᑦ ᐊᑐᐊᒐᕐᒥ 

ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᐱᔭᕆᐊᑭᙱᑦᑐᖅ ᑕᐃᒫᔅᓴᐃᓐᓇᐸᓗᒃ 

ᐱᑕᖃᕆᐊᖃᙱᓐᓂᖓᓄᑦ ᐃᒥᐊᓘᑉ.  

ᐱᕙᓪᓕᐊᑎᑦᑎᓂᕐᒥ ᒪᓕᒃᑕᐅᓂᐊᖅᑐᒥ ᐋᖅᑭᒃᑕᐅᓯᒪᓂᖏᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᒧᑦ ᐊᑐᕐᓂᕐᒥ ᐃᒥᐊᓗᖕᒥ, ᒪᒥᓴᔾᔪᑎᖓ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔭᐅᔭᕆᐊᓕᖓ ᐃᒃᐱᒋᔭᐅᙱᓐᓂᖅᓴᐅᓯᒪᔪᖅ 

ᐋᖓᔮᕐᓇᖅᑐᖅ ᐱᕈᖅᑐᕕᓂᑎᑐᑦ. ᒪᓕᒃᑕᐅᔭᕆᐊᓕᖕᓂᑦ ᐃᒥᐊᓗᖕᒧᑦ 

ᐋᖅᑭᒃᓱᖅᑕᐅᓯᒪᓂᖅᓴᐅᓯᒪᔪᑦ ᐃᓱᒪᓪᓗᑎ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᒧᑦ 

ᓱᓐᓂᐅᒪᓐᓇᕆᔭᐅᓂᖓᓂ. ᐃᒥᐊᓗᖕᒧᑦ ᒪᓕᒃᑕᐅᔭᕆᐊᓖᑦ ᑕᐃᒪᐃᓕᖓᑎᑕᐅᕗᑦ 

ᐅᖃᐅᓯᕆᔭᐅᓯᒪᓇᓂᓕ ᐱᔪᓐᓇᕐᓂᖃᕐᓂᕐᒥ ᐊᑐᐃᓐᓇᕋᕐᕕᐅᓂᕐᒧᑦ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑎᓕᖕᓄᑦ, ᐅᕝᕙᓘᓐᓃᑦ ᑕᑯᓇᒃᑕᐅᖃᓯᐅᑎᒍᓐᓇᖅᑐᒥ 

ᒪᓕᒐᕐᒥ ᐱᔪᓐᓇᖅᑎᑦᑎᔪᒥ ᑕᐃᒫᒃ ᐊᑐᐃᓐᓇᖃᕐᕕᐅᑎᑦᑎᓂᕐᒥ.  

ᐃᒥᐊᓗᒃ ᐊᑐᖅᑕᐅᓕᖅᑎᓪᓗᒍ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖏᑦᑐᖅ ᐊᑐᖅᑕᐅᓂᕐᒧᑦ, 

ᓴᖅᑭᔮᕐᓂᖓ ᐱᔪᓐᓇᕐᓂᖃᕐᓂᖅ ᐊᑐᐃᓐᓇᖃᕐᕕᐅᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐱᔾᔪᑕᐅᔪᓄᑦ ᑐᑭᓯᓇᓗᐊᓚᐅᙱᑦᑐᖅ, ᐅᓄᙱᓐᓂᖅᓴᓂ ᐃᓄᖕᓂᑦ 

ᐊᑐᖁᔭᐅᔪᖃᓚᐅᙱᑦᑐᖅ ᐃᒥᐊᓗᖕᒥᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑕᐅᔪᓂ 

ᓯᕗᓪᓕᕐᒥ.  

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐃᓚᖃᖅᑐᑦ ᐃᒥᐊᓗᖕᒥ 

ᐊᑐᕆᐊᖃᙱᓐᓂᕐᒧᑦ ᐅᖃᐅᓯᐅᕐᔪᐊᖅᓯᒪᔪᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒪᒋᔭᐅᕙᒃᑐᓄᑦ. ᑕᐃᒫᒃ 

ᓇᓗᓇᐃᔭᖅᓯᒪᖕᒪ ᐊᑖᓂ, ᐊᑐᐊᒐᐅᔪᖅ 

ᑕᑯᕐᖓᐅᑎᓂᖅ ᐃᓚᐃᓐᓈᕐᓂᕐᒧᑦ ᓇᓗᓇᐃᔭᖅᑕᐅᑐᐃᓐᓇᕆᐊᓖᑦ ᓱᒻᒪ ᐱᓕᕆᑦᑎᐊᕐᓂᒃᑯᑦ 

ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᐅᖕᒪᖔᖅ (BFOR).  

ᑕᑯᕐᖓᐅᑎᓂᖅ: 

ᑐᙵᕕᖃᖅᑐᖅ 

ᓯᕗᓪᓕᖅᐹᒃᑯᑦ ᐃᓱᒪᒋᔭᐅᔪᒥ; 

ᓈᒻᒪᖕᓂᕋᖅᑕᐅᔪᖅ ᓱᓕᓂᖓ 

ᐊᓯᐊᒍᖔᖅ ᖃᐅᔨᔭᐅᒃᐸᑦ 

ᑭᓯᐊᓂ.  

ᐊᑦᑕᓇᔾᔭᐃᖅᓯᒪᓂᕐᒧᑦ ᐅᓗᕆᐊᓇᖅᑐᖅ ᓱᓐᓂᐅᒪᓂᕐᒧᑦ ᓱᓐᓂᐅᒪᓐᓇᖅᑐᒧᑦ 

ᓇᓗᓇᐃᔭᕐᓗᓂ ᓱᒻᒪ ᐊᑐᕆᐊᖃᙱᓐᓂᕐᒥ ᑕᐃᔅᓱᒥᖓ ᓱᓐᓂᐅᒪᓐᓇᖅᑐᒥ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. ᐃᒥᐊᓗᖕᒧᑦ, ᐊᖏᖅᑕᐅᓯᒪᔪᒃᑯᑦ ᐱᓕᕆᔾᔪᓯᖅᑕᖃᖅᑐᖅ 

ᐊᒻᒪᓗ ᒪᓕᒋᐊᓖᑦ – ᓲᕐᓗ ᐊᐅᖕᒥ ᐃᒥᐊᓗᖃᕐᓂᖓ ᐊᒻᒪᓗ ᐴ ᓰ ᑭᒡᓕᒋᔭᐅᔪᖅ – 

ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒧᑦ ᑭᒡᓕᒋᔭᐅᔪᒥ. ᓈᒻᒪᒋᔭᐅᔪᒥ ᑲᓲᒪᓂᖅᑕᖃᕐᒪ ᐃᒥᐊᓘᑉ 

ᐊᑐᖅᑕᐅᓂᖓᓄᑦ ᐊᒻᒪᓗ ᓱᓐᓂᐅᒪᓂᕐᒧᑦ, ᓇᓗᓇᐃᒃᑯᑕᕐᓂᒡᓗ ᓇᓗᓇᐃᖅᓯᓂᕐᒧᑦ 

ᓱᓐᓂᐅᒪᓂᐅᔪᒥ, ᐊᑐᕆᐊᖃᙱᓐᓂᕐᒥ ᐃᒥᐊᓗᖕᒥ ᑕᐃᑲᓂ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᐃᓱᒪᒋᔭᐅᑐᐃᓐᓇᕆᐊᓕᒃ ᐱᔾᔪᑎᖃᕐᓗᓂ ᑕᐃᑯᓂᖓ ᐊᑐᕐᒃᑕᐅᕙᒃᑐᓂᒃ 

ᐊᒻᒪᓗ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓱᒪᒋᔭᐅᔭᕆᐊᓕᖕᓄᑦ.  

ᐆᒃᑐᕋᕈᑕᐅᔪᓐᓇᖅᑐᖅ ᐱᓕᕆᔾᔪᓰᑦ ᐅᕝᕙᓘᓐᓃᑦ ᑕᐃᒪᐃᒐᔪᒃᑐᑦ ᓇᓗᓇᐃᖅᓯᓂᕐᒧᑦ 

ᓱᓐᓂᐅᒪᓂᕐᒧᑦ ᓴᖅᑭᔮᙱᑦᑐᑦ ᓱᓕ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ. ᓈᖕᒪᒋᔭᐅᒐᒧᒃᑐᖅ 

ᐊᒃᑐᐃᓂᐅᔪᑦ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᖃᑦᑕᕐᓂᕐᒥ ᐊᔾᔨᒋᔭᐅᕙᙱᑦᑐᑦ ᐃᓄᖕᒥᑦ 

ᐃᓄᖕᒧᑦ. ᐃᓅᒃ ᒪᕐᕉᒃ ᐊᔾᔨᒌᒃᑐᒥ ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐊᑐᕐᓂᖅᐸᑕ 

ᑕᐃᑲᓂᔅᓴᐃᓐᓇᖅ, ᑕᐃᒪᐃᑐᐃᓐᓇᕆᐊᖃᕋᔭᖅᐳᖅ ᐃᓄᒃ ᐱᖃᑖ ᓱᓐᓂᐅᒪᖏᓪᓗᓂ ᐊᒻᒪᓗ 

ᐱᖃᑖ ᐊᒃᓱᐊᓗᒃ ᓱᓐᓂᐅᒪᓗᓂ. ᐃᖅᑲᓇᐃᔭᖅᑎᖁᑎᓖᑦ ᓇᐅᑦᑎᖅᓱᕐᓂᕐᒧᑦ 

ᑐᙵᕕᖃᕆᐊᓖᑦ ᓇᓗᓇᐃᖅᓯᓂᕐᒥ ᓱᓐᓂᐅᒪᓂᕐᒥ.  

ᑲᒪᒋᔭᖃᕐᓂᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔮᓂᑦ 

ᐊᑐᕐᓗᓂ ᐃᖅᑲᓇᐃᔮᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐅᔨᓴᕐᓂᕐᒥ ᐊᑕᐅᓯᐅᓪᓗᓂ 

ᐱᓕᕆᔾᔪᑎᐅᕗᖅ ᓇᓗᓇᐃᖅᓯᓂᕐᒥ ᐅᓗᕆᐊᓇᕐᓂᖓᓂ ᑐᕌᖓᖃᓯᐅᑎᔪᖅ ᐊᑐᓂ 

ᐃᖅᑲᓇᐃᔮᖅ ᐃᓂᖓᓄᑦ ᐊᒻᒪᓗ ᖃᓄᖅ ᑕᐃᖕᓇ ᐃᖅᑲᓇᐃᔮᖅ ᐊᒃᑐᖅᑕᐅᔪᓐᓇᕐᒪᖔᖅ 

ᐅᓗᕆᐊᓇᕐᓂᕐᒧᑦ ᓱᓐᓂᐅᒪᓂᕐᒧᑦ. ᓇᓗᓇᐃᖅᓯᓇᓱᓪᓗᓂ ᐃᖅᑲᓇᐃᔮᕆᔭᐅᔪᖅ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᖃᕈᓂ, ᐃᓱᒪᒋᔭᐅᖃᓯᐅᔾᔭᐅᓪᓗᐊᖅᑐᖅ 

ᐱᔭᕆᐊᑐᓂᖓ ᓴᓇᔨᕐᔪᐊᓄᑦ, ᖃᓄᐃᑦᑑᓂᖓ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐊᒻᒪᓗ 

ᐃᖅᑲᓇᐃᔭᖅᑎᐅᑉ ᐃᓚᐅᓂᕆᓪᓚᕆᒃᑕᖓ ᐅᓗᕆᐊᓇᖅᑐᒻᒪᕆᖕᒥ ᐊᐅᓚᑦᑎᖃᑕᐅᓂᕐᒥ 

ᐅᕝᕙᓘᓐᓃᑦ ᐅᓗᕆᐊᓇᖅᑐᒻᒪᕆᖕᒥ ᐃᓱᒪᓕᐅᕆᒋᐊᖃᕐᓂᕐᒧᑦ. 

ᑎᓴᒪᑦ ᐊᑦᑎᓂᖅᐹᒥ ᐱᓕᕆᐊᖑᔪᑦ ᐱᔭᕇᖅᓯᓂᕐᒧᑦ ᐃᖅᑲᓇᐃᔮᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᖃᐅᔨᓴᐅᑎᒥ ᒪᑯᐊᖑᔪᑦ: 

 ᓂᕈᐊᕐᓗᒍ ᐃᖅᑲᓇᐃᔮᖅ ᖃᐅᔨᓴᖅᑕᐅᓂᐊᖅᑐᖅ. 

 ᐃᖅᑲᓇᐃᔮᖅ ᐊᕕᒃᑐᕐᓗᒍ ᐱᓕᕆᐊᖑᔭᕆᐊᖃᕐᓂᖓᓄᑦ. 

 ᐅᓗᕆᐊᓇᑐᐃᓐᓇᕆᐊᓖᑦ ᓇᓗᓇᐃᔭᕐᓗᒋᑦ. 

 ᓇᓗᓇᐃᕐᓗᒋᑦ ᐱᑎᑦᑎᑦᑕᐃᓕᒪᓂᐅᔪᒥ ᐆᒃᑐᕋᕐᓂᐅᔪᑦ ᐊᓂᒍᐃᓂᕐᒧᑦ ᑖᒃᑯᓂᖓ 

ᐅᓗᕆᐊᓇᖅᑐᓂᑦ. 

 

ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓖᑦ (BFOR) 

ᒪᓂᑐᐃᓐᓇᔾᔮᙱᓐᓂᕐᒧᑦ ᐊᑐᐊᒐᕐᒥ ᑐᕌᖓᑦᑎᐊᑐᐃᓐᓇᕆᐊᓕᒃ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᐃᖅᑲᓇᐃᔭᖅᑎᖁᑎᓕᒃ ᓇᓗᓇᐃᔭᑦᑎᐊᕈᓐᓇᕈᓂ ᓱᓐᓂᐅᒪᙱᓐᓂᖅ 

ᑖᓐᓇᐅᔪᖅ ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ (BFOR). ᐱᓕᕆᑦᑎᐊᕐᓂᒃᑯᑦ 

ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ (BFOR) ᒪᓕᒋᐊᖃᖅᑐᖅ ᐱᒻᒪᕆᐅᓪᓗᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ ᐱᓕᕆᑦᑎᐊᕐᓂᕐᒧᑦ ᐃᖅᑲᓇᐃᔮᒥᑦ.  

ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ ᐊᑐᖅᑕᐅᖕᒪᑦ 

ᐱᑕᖃᕆᐊᖃᙱᓐᓂᖓᓄᑦ ᐃᓚᐃᓐᓈᕐᓂᕐᒧᑦ, ᐊᑐᐊᒐᐅᔪᖅ ᑎᑭᐅᒪᒃᐸ 

ᐊᑐᖅᑕᐅᔭᕆᐊᓕᖕᒧᑦ ᑖᔅᓱᒧᖓ ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᖕᒧᑦ 



 

 
35  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐊᒃᓱᐊᓗᒃ ᐃᓱᒪᒋᔭᐅᓂᐊᖅᑐᖅ ᐃᖅᑲᑐᐃᕕᓄᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᓈᓚᒃᑏᑦ, 

ᐊᒻᒪᓗ ᐃᖅᑲᓇᐃᔭᖅᑐᓂ ᐱᓕᕆᔨᐅᕙᒃᑐᓂ. ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ 

ᒪᓕᒋᐊᓕᒃ (BFOR) ᐊᑐᕈᓐᓇᖅᑐᖅ ᑭᓯᐊᓂ ᐃᖅᑲᓇᐃᔭᖅᑎᖁᑎᓕᒃ 

ᓇᓗᓇᐃᔭᑦᑎᐊᕈᓐᓇᕈᓂ ᐱᓯᒪᔭᐅᔭᕆᐊᓕᒃ ᑎᑭᐅᒪᑉᐸ ᐱᖓᓱᓂᑦ ᖃᓄᐃᓕᖓᓂᐅᔪᓂᑦ:  

 ᐊᑐᓕᖅᑎᑕᐅᓚᐅᖅᑐᖅ ᐱᔾᔪᑕᐅᔪᖅ ᑲᓲᒪᓂᕋᖅᑕᐅᓪᓗᓂ ᐱᓕᕆᓂᐅᔪᒧᑦ 

ᐃᖅᑲᓇᐃᔮᒧᑦ.  

 ᐊᑐᓕᖅᑎᑕᐅᓚᐅᖅᑐᖅ ᓱᓕᔪᒃᑯᑦ ᐊᒻᒪᓗ ᐱᐅᓂᖅᐹᒃᑯᑦ ᐅᒃᐱᕆᔭᐅᓪᓗᓂ 

ᑕᐃᒪᐃᒋᐊᖃᕐᓂᖓᓄᑦ ᑕᒪᐃᓐᓂ ᖃᓄᐃᓕᐅᕈᑕᐅᔪᒥ ᐃᖅᑲᓇᐃᔮᒧᑦ ᑐᕌᖓᓪᓗᓂ 

ᐱᔾᔪᑕᐅᔪᒧᑦ.  

 ᓈᒻᒪᒃᑐᒃᑯᑦ ᑲᔪᓯᓂᖃᕐᓂᐊᕐᓂᖓᓄᑦ ᐃᖅᑲᓇᐃᔮᒧᑦ ᑐᕌᖓᓪᓗᓂ ᐱᔾᔪᑕᐅᔪᖅ, 

ᐃᓱᒪᒋᓗᒍ ᐃᖅᑲᓇᐃᔭᖅᑎᖁᑎᓕᒃ ᐊᑲᐅᓈᖅᑎᑦᑎᔪᓐᓇᙱᑉᐸ ᐊᒃᑐᖅᑕᐅᓯᒪᔪᒥ 

ᐃᖅᑲᓇᐃᔭᖅᑐᒥ ᐊᒃᓱᕈᑎᑦᑎᖏᓪᓗᓂ.  

 

ᐱᓕᕆᑦᑎᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ (BFOR) ᑐᕌᖓᑦᑎᐊᕆᐊᓕᒃ 

ᐱᔭᐅᔭᕆᐊᓕᖕᓄᑦ ᐊᒻᒪᓗ ᐱᓕᕆᑦᑎᐊᕐᓂᕐᒧᑦ ᐃᖅᑲᓇᐃᔮᒥᑦ. ᐱᑕᖃᕆᐊᖃᕐᓂᖓ 

ᑭᕕᓯᔪᓐᓇᕐᓂᕐᒥ ᖃᓄᑎᒋ ᐅᖃᒪᐃᑎᒋᔪᒥ ᐃᓚᐃᓐᓈᑐᐃᓐᓇᕆᐊᓕᒃ ᐃᓄᖕᓂᒃ ᑎᒥᒥᒍᑦ 

ᐱᒡᒐᕈᑎᓕᖕᓄᑦ, ᑭᓯᐊᓂ ᐊᑐᕈᓐᓇᙱᑦᑐᐃᓐᓇᕆᐊᓕᒃ ᐱᓕᕆᑦᑎᐊᕐᓂᒃᑯᑦ 

ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᖕᒧᑦ ᐸᖅᑭᓂᕐᒧᑦ ᐊᖏᕐᕋᕆᔭᐅᔪᒥ ᐃᖅᑲᓇᐃᔭᖅᑏᑦ 

ᐃᑲᔪᕆᐊᖃᖅᐸᑕ ᐃᓄᖕᓂ ᐊᐅᓚᔾᔭᒡᒐᖅᑐᓂ. ᑕᐃᒫᔅᓱᐃᓐᓇᐸᓗᒃ, ᑕᐅᑐᑦᑎᐊᙱᓐᓂᕐᒧᑦ 

ᐊᒻᒪᓗ ᑐᓵᑦᑎᐊᙱᓐᓂᕐᒧᑦ ᐊᑐᖅᑕᐅᔭᕆᐊᓖᑦ ᐃᓚᐃᓐᓈᕈᓐᓇᖅᑐᖅ ᑐᙵᕕᒋᓗᒍ 

ᑎᒥᒥᒍᑦ ᐱᒡᒐᕈᑎᒧᑦ ᑭᓯᐊᓂ ᐊᑐᕈᓐᓇᑐᐃᓐᓇᕆᐊᓕᒃ ᐱᓕᕆᑦᑎᐊᕐᓂᒃᑯᑦ 

ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ ᐃᓂᒋᔭᐅᔪᒧᑦ ᓄᓇᓯᐅᑎᒥ ᐊᖁᑎᐅᔪᒧᑦ.  

ᐋᖅᑭᒃᓯᓗᓂ ᐃᖅᑲᓇᐃᔮᒧᑦ ᒪᓕᒋᐊᓕᖕᒥ ᐃᒪᐃᑦᑑᓗᓂ ᐱᓕᕆᑦᑎᐊᕐᓂᒃᑯᑦ 

ᐃᖅᑲᓇᐃᔭᕐᕕᖕᒥᑦ ᒪᓕᒋᐊᓕᒃ, ᐃᖅᑲᓇᐃᔭᖅᑎᖁᑎᓕᒃ ᓇᓗᓇᐃᔭᑦᑎᐊᕈᓐᓇᓪᓗᐊᖅᑐᖅ, 

ᓈᒻᒪᒃᑐᒥ ᓴᖅᑭᔮᖅᑐᖃᑦᑎᐊᕐᓗᓂ, ᐃᓱᒪᓯᒪᓂᖏᓐᓂ ᐊᑐᖅᑕᐅᔭᕆᐊᓕᖕᓂ ᐃᖅᑲᓇᐃᔮᒧᑦ, 

ᐊᒻᒪᓗ ᖃᐅᔨᓇᓱᒃᓯᒪᔪᑦ ᐊᓯᐊᒎᖔᕈᑎᓂ ᑎᑭᐅᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂ 

ᑕᐃᒪᐃᒍᑕᐅᖏᓪᓗᑎ ᐃᓚᐃᓐᓈᕐᓂᕐᒧᑦ ᐊᒃᑐᐃᓂᐅᔪᒥ. 

8.2 ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᖅ ᐊᒻᒪᓗ ᓱᓐᓂᐅᒪᓂᕐᒧᑦ ᐊᑐᐊᒐᐃᑦ 

ᐃᖅᑲᓇᐃᔭᖅᑎᖁᑎᓖᑦ ᓄᑖᙳᖅᑎᕆᔭᕆᐊᓖᑦ 

ᓱᓐᓂᐅᒪᓐᓇᖅᑐᓂ ᐊᑐᖃᑦᑕᓂᕐᒧᑦ ᐊᑐᐊᒐᖏᓐᓂ 

ᑲᒪᒋᔭᖃᕐᓂᕐᒧᑦ ᖃᓄᐃᑦᑐᑐᐃᓐᓇᕐᓂ ᐊᓯᔾᔨᕐᓂᐅᔪᓂ 

ᒪᓕᒐᖅᑎᒍᑦ ᖃᓄᐃᓕᖓᓂᖓᓄᑦ ᐋᖓᔮᕐᓇᖅᑐᒥ 

ᐱᕈᖅᑐᕕᓂᕐᒥ ᐱᓯᒪᑦᑎᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ. 

ᖃᓄᐃᑦᑐᑐᐃᓐᓇᖅ ᓱᓐᓂᐅᒪᓐᓇᖅᑐᒥ ᐊᑐᕐᓂᕐᒧᑦ 

ᐊᑐᐊᒐᖅ ᑐᕌᖓᕆᐊᓕᒃ ᓱᓐᓂᐅᒪᓂᕐᒧᑦ, ᐊᒻᒪᓗ ᖃᓄᖅ 

ᑐᑭᖃᕐᒪᖔᖅ ᓈᒻᒪᓐᓂᕋᖅᑕᐅᓪᓗᓂ ᐱᓕᕆᔪᓐᓇᕐᓂᕐᒧᑦ.  

ᐱᓕᕆᐊᖑᔪᖅ ᐱᒋᐊᕈᑎᖃᓪᓗᐊᖅᑐᖅ ᐊᑦᑕᕆᔭᐅᔪᒥ 

ᖃᐅᔨᓴᕐᓂᕐᒥ ᐃᑲᔪᕐᓂᕐᒧᑦ ᓇᓗᓇᐃᖅᓯᓂᕐᒥᑦ ᐱᔭᕆᐊᑐᑎᖓᓂ ᐊᑲᐅᙱᓕᐅᕈᑕᐅᔪᖅ, 

ᖃᓄᐃᑦᑐᑐᐃᓐᓇᐃᑦ ᐃᓱᒫᓘᑕᐅᔪᑦ ᑲᒪᒋᔭᐅᓪᓗᐊᖅᑐᑦ, ᐊᒻᒪᓗ ᓇᓗᓇᐃᖅᓯᓗᑎ 

ᖃᓄᐃᑦᑐᓂ ᐃᑲᔪᕈᑎᒃᓴᓂ, ᐊᑐᐊᒐᕐᓂ, ᐅᕝᕙᓘᓐᓃᑦ ᐱᓕᕆᔾᔪᓯᐅᔪᓂ ᐃᓕᓯᓯᒪᕙᒌᕐᒪᖔᑦ. 

ᐊᑐᐊᒐᐃᑦ 

ᐋᖅᑭᒃᓱᖅᓯᒪᓪᓗᐊᖅᑐᖅ 

ᑐᙵᕕᖃᕐᓗᑎ 

ᐅᓗᕆᐊᓇᖅᑐᑦ ᐊᒻᒪ 

ᐊᑦᑕᓇᖅᑐᒥ ᖃᐅᔨᓴᕐᓂᕐᒧᑦ 

ᓱᓐᓂᐅᒪᓂᕐᒧᑦ ᑕᐃᑲᓂ 

ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᖅᐸ, ᐊᑐᐊᒐᖅ ᑎᑎᕋᖅᑕᐅᕐᖓᕈᓐᓇᖅᑐᖅ ᐊᒻᒪᓗ 

ᐊᑐᓕᖅᑎᑕᐅᓗᓂ. ᐊᑐᐊᒐᖅ ᐃᓚᖃᓪᓗᐊᖅᑐᖅ ᑕᒪᒃᑯᓂᖓ ᐊᕕᒃᑐᖅᓯᒪᔪᓂ 

ᐊᑦᑎᖕᓂᖅᐹᒃᑯᑦ: 

 ᑭᒃᑯᓐᓄᑦ ᑐᕌᖓᓂᖓ 

 ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 

 ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 

 ᐃᖅᑲᓇᐃᔭᖅᑎᐅᔫᑉ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ 

 ᐊᐅᓚᑦᑎᔨᓂᒃ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ ᐊᒻᒪᓗ ᐱᐅᓯᖏᓐᓂᑦ 

ᑲᒪᒋᔭᖃᕐᓂᕐᒧᑦ ᓱᓐᓂᐅᒪᓂᕐᒥ 

 ᑕᐃᒪᐃᑎᑦᑎᑦᑕᐃᓕᒪᓂᖅ 

 ᖃᐅᔨᒪᔭᐅᔭᕆᐊᖃᙱᓐᓂᖅ ᐊᒻᒪᓗ ᐃᒻᒥᒃᑰᖓᓂᖓ 

 ᐊᑐᐊᒐᕐᒥ ᓱᕋᐃᔪᑦ ᐊᒻᒪᓗ ᖃᓄᐃᓕᖓᓕᕈᑕᐅᔪᓐᓇᖅᑐᑦ 

 ᐊᑐᐊᒐᕐᒥ ᐊᒻᒪᓗ ᐱᓕᕆᐊᖑᔪᒥ ᖃᐅᔨᓴᖅᑕᐅᓂᖓ 

 

ᐊᑐᐊᒐᐅᔪᖅ ᐊᒻᒪᓗ ᐱᓕᕆᐊᖑᔪᖅ ᐱᔭᕇᖅᓯᒪᓕᖅᐸ, ᐃᖅᑲᓇᐃᔭᖅᑎᖁᑎᓕᒃ 

ᐃᓕᓐᓂᐊᖅᑎᑦᑎᔭᕆᐊᓕᒃ ᐊᒻᒪᓗ ᐱᓕᒻᒪᒃᓴᐃᑎᑦᑎᓗᓂ ᐃᖅᑲᓇᐃᔭᖅᑎᓂ ᐊᒻᒪᓗ 

ᑲᒪᔨᐅᔪᓂᑦ.  

ᐃᖅᑲᓇᐃᔭᖅᑎᐅᔫᑉ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᒪᓕᒋᐊᖃᖅᑐᖅ ᐃᖅᑲᓇᐃᔭᖅᑎᐅᔪᑦ ᓴᖅᑭᑉᐸᒡᓗᑎᑦ 

ᐱᓕᕆᔪᓐᓇᑦᑎᐊᕐᓂᕐᒧᑦ ᓈᒻᒪᒋᔭᐅᔪᖅ. ᑕᐃᒫᔅᓱᐃᓐᓇᖅ ᐃᒥᐊᓗᖕᒧᑦ ᐅᕝᕙᓘᓐᓃᑦ 

ᓱᐴᖅᑐᕐᓂᕐᒧᑦ, ᐃᖅᑲᓇᐃᔭᖅᑎᖁᑎᓖᑦ ᐱᑕᖃᕆᐊᖃᙱᓐᓂᕋᐃᑐᐃᓐᓇᕆᐊᓕᒃ 

ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᒥ ᐱᔾᔪᑕᐅᔪᓂ 

ᐱᓕᕆᐊᖃᕐᓂᖓᓂ ᐃᓅᑉ ᐃᖅᑲᓇᐃᔮᖓᓄᑦ ᐱᓕᕆᐊᒃᓴᕆᔭᖏᓐᓂ ᐅᕝᕙᓘᓐᓃᑦ ᑕᐃᑲᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ.  

ᐃᖅᑲᓇᐃᔭᖅᑎᖁᑎᓖᑦ ᐊᓯᔾᔩᔪᓐᓇᖅᑐᑦ ᐊᑐᐊᒐᕐᓂ ᐱᑕᖃᕆᐊᖃᙱᓐᓂᖓᓂ ᐃᒥᐊᓗᖕᒥ 

ᐊᑐᕐᓂᕐᒥ ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᒻᒪᓗ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂ ᐃᓚᓕᐅᑎᓯᒪᓗᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒨᖓᖏᑦᑐᖅ ᐋᖓᔮᕐᓇᖅᑐᖅ 

ᐱᕈᖅᑐᕕᓂᖅ ᐊᑐᖅᑕᐅᓂᖓ. ᓱᐴᖅᑐᕐᓂᖅ ᒪᓕᒐᑦ ᑐᕌᖓᖃᓯᐅᑎᓂᐊᖅᑐᒃᓴᐅᕗᑦ 

ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᑕᐃᒫᒃ ᑕᕝᕚᑭᒧᑦ, ᓱᐴᖅᑐᕐᓂᖅ ᒪᑐᓯᒪᔪᓂ 

ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᓂ ᑕᐃᒪᐃᑎᑕᐅᔾᔮᔪᒃᓴᐅᙱᓚᖅ.  

ᓱᓐᓂᐅᒪᓐᓇᖅᑐᒥ ᐊᑐᕐᓂᕐᒧᑦ ᐊᑐᐊᒐᖅ ᓇᓗᓇᐃᖅᓯᓪᓗᐊᖅᑐᖅ ᖃᓄᐃᓕᖓᔾᔪᑕᐅᔪᓂ 

ᐃᖅᑲᓇᐃᔭᖅᑎ ᐅᓂᒃᑳᕆᐊᖃᕐᒪᖔᖅ ᐊᑐᖃᑦᑕᕐᓂᖓᓂ ᓱᓐᓂᐅᒪᓐᓇᖅᑐᓂᒃ 

ᓱᓐᓂᐅᒪᒍᑕᐅᑐᐃᓐᓇᕆᐊᓕᖕᓂᒃ. ᓇᓗᓇᐃᔭᓪᓗᐊᕐᒥᔪᖅ ᖃᓄᐃᑦᑐᑐᐃᓐᓇᕐᓂ 

ᒪᓕᒋᐊᓕᖕᓂ ᐊᑐᐃᓐᓇᐅᑎᑦᑎᓂᕐᒧᑦ ᓈᒻᒪᒃᑐᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᑐᑭᓯᒋᐊᕈᑎᓂ. 

ᑲᒪᔨᐅᔪᖅ ᐊᒻᒪᓗ ᐊᐅᓚᑦᑎᔩᑦ − ᑲᒪᒋᔭᖃᕐᓂᕐᒥ ᓱᓐᓂᐅᒪᓂᕐᒥ 

ᐊᑐᐊᒐᖅ ᐃᓚᖃᓪᓗᐊᕐᒥᔪᖅ ᒪᓕᒐᒃᓴᖏᓐᓂᑦ ᖃᓄᖅ ᑲᒪᔨᐅᔪᑦ ᐊᒻᒪ ᐊᐅᓚᑦᑎᔨᐅᔪᑦ 

ᖃᐅᔨᓴᕆᐊᖃᕐᒪᖔᑦ ᐃᖅᑲᓇᐃᔭᖅᑎ ᓱᓐᓂᐅᒪᖕᒪᖔᖅ ᑕᐃᑲᓂ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ. ᐃᖅᑲᓇᐃᔭᖅᑎᖁᑎᓖᑦ ᐋᖅᑭᒃᓱᐃᔪᒪᑐᐃᓐᓇᕆᐊᓖᑦ ᑎᑎᕋᕐᓂᕐᒧᑦ 

ᐅᕝᕙᓘᓐᓃᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓯᐅᔪᖅ, ᓲᕐᓗ ᐱᓕᕆᐊᖑᔪᓄᑦ 

ᑎᑎᖅᑕᐅᕙᓪᓕᐊᓂᐅᔪᑦ, ᐃᑲᔪᕐᓂᕐᒧᑦ ᓇᓗᓇᐃᖅᓯᓂᕐᒥ ᖃᓄᐃᓕᖓᕈᑕᐅᔪᑦ 

ᓱᓐᓂᐅᒪᓂᕐᒧᑦ ᐃᓕᖅᑯᓯᐅᔪᖅ ᑕᐃᑲᓃᒻᒪᖔᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐃᖅᑲᓇᐃᔭᖅᑎᖁᑎᓕᒃ ᖃᐅᔨᔭᐅᔪᕕᓂᕐᓂ ᐱᑕᖃᕈᓂ 

ᐅᒃᐱᕈᓱᓐᓂᕐᒧᑦ ᐃᖅᑲᓇᐃᔭᖅᑎᐅᔪᖅ ᓱᓐᓂᐅᒪᓂᖓᓂ 

ᑕᐃᑲᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᖄᒃᑲᓐᓂᐊᒍᑦ 

ᑐᒃᓯᕋᑐᐃᓐᓇᕆᐊᓖᑦ ᑐᑭᓯᒋᐊᕈᑎᓂ ᑕᐃᔅᓱᒥᖓ 

ᐃᖅᑲᓇᐃᔭᖅᑎᒥ. ᖁᑦᑎᖕᓂᖓ ᑐᑭᓯᒋᐊᕈᑎᒃᓴᑦ 

ᐃᖅᑲᓇᐃᔭᖅᑎᖁᑎᓖᑦ ᑐᒃᓯᕋᕈᓐᓇᖅᑕᖏᑦ, 

ᐃᓚᒋᓪᓗᓂᐅᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑎᑎᖅᑲᑦ 

ᑕᐃᒪᐃᒋᐊᖃᖅᑐᒃᑯᑦ, ᐱᔾᔪᑎᖃᕐᓂᐊᖅᑐᖅ 

ᖃᓄᐃᓕᖓᓂᐅᔪᓂ ᐊᒻᒪᓗ ᖃᐅᔨᓴᕈᑕᐅᔭᕆᐊᓖᑦ 

ᐃᓛᒃᑰᖓᔪᒃᑯᑦ ᑐᙵᕕᖃᕐᓗᑎ.  

ᐃᖅᑲᓇᐃᔭᖅᑎᖁᑎᓖᑦ ᐊᑲᐅᓈᖅᑎᑦᑎᒋᐊᖃᕐᒥᔪᑦ ᐃᖅᑲᓇᐃᔭᖅᑎᓂ ᐱᒡᒐᕈᑎᓕᖕᓂ. 

ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ ᐊᑐᐊᒐᐃᑦ ᐊᑐᐃᓐᓇᐅᑎᑦᑎᓪᓗᐊᖅᑐᑦ 

ᐊᐅᓚᑦᑎᔨᐅᔪᓂᑦ ᐊᒻᒪᓗ ᑲᒪᔨᐅᔪᓂᑦ ᒪᓕᒐᒃᓴᖏᓐᓂᑦ ᖃᓄᐃᓕᖓᓂᐅᔪᓄᑦ 

ᐃᖅᑲᓇᐃᔭᖅᑎᐅᔪᖅ ᐊᑐᕐᓂᕐᓗᑐᐃᓐᓇᕆᐊᖃᕐᓂᖓᓂ ᓱᓐᓂᐅᒪᓐᓇᖅᑐᒥ 

ᑲᓲᒪᓂᕆᔭᖓᓄᑦ ᓱᓐᓂᐅᒪᓐᓇᖅᑐᒥ ᐊᑐᐃᓐᓇᐅᔭᕆᐊᖃᕐᓂᕐᒥ.  

ᐊᑐᐊᒐᐅᔪᖅ ᓇᓗᓇᐃᕆᓪᓗᐊᖅᑐᖅ ᖃᓄᐃᓕᖓᓕᕈᑕᐅᔪᓐᓇᖅᑐᓂ ᐊᑐᐊᒐᕐᒥ ᓱᕋᐃᓂᕐᒥ, 

ᐃᓚᖃᕐᓗᓂ ᐃᓂᖅᑎᕆᔾᔪᑕᐅᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᐊᒻᒪᓗ 

ᐊᑐᕈᓐᓃᖅᑎᑕᐅᕙᓪᓕᐊᓂᕐᒧᑦ ᐊᑐᖅᑕᐅᒐᔭᖅᑐᓂ. ᔫᓂᐊᓐ−ᖃᖅᑐᓄᑦ ᐃᖅᑲᓇᐃᔭᕐᕕᖕᒥ 

ᐃᓂᒋᔭᐅᔪᓂ, ᐅᖃᖃᑎᖃᕐᓂᖅ ᔫᓂᐊᓐᑯᓐᓂ ᐱᔾᔪᑎᒋᓪᓗᒋ ᑐᒃᓯᕋᐅᑕᐅᓯᒪᔪᓂ 

ᐊᓯᔾᔨᕐᓂᐅᔪᓂ ᒫᓐᓇᐅᔪᖅ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᓂᕐᒧᑦ ᐊᑐᐊᒐᕐᓂᑦ 

ᐊᑐᓕᖁᔭᐅᔪᖅ. 

  

ᐊᑐᐊᒐᐅᔪᑦ 

ᐊᑐᓕᖃᓯᐅᑎᒋᐊᖃᕐᓂᐊᖅᑐᑦ 

ᐊᓯᔾᔨᕈᓐᓇᕐᓂᕐᒥ ᐊᒻᒪᓗ 

ᑐᕌᖓᓗᑎ ᓱᓐᓂᐅᒪᓂᕐᒥ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒥ, 

ᐊᑐᕐᓂᕐᒨᖏᑦᑐᖅ 

ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ 

ᐅᕝᕙᓘᓐᓃᑦ ᐊᓯᖏᓐᓂ 

ᓱᓐᓂᐅᒪᓐᓇᖅᑐᓂ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

9 ᐃᑲᔪᕈᑎᒃᓴᐃᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖁᔭᓐᓇᒦᖅᑐᑦ ᑲᓇᑕᒥ 

ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

(CCOHS) ᐊᒻᒪᓗ ᑲᑐᔾᔨᖃᑎᒌᖑᔪᑦ ᑲᓇᑕᒥ ᕼᐋᒻᒪᓚᓄᑦ (FCM) ᐊᖏᖅᓯᒪᓂᕐᒧᑦ 

ᐊᓯᔾᔩᔪᓐᓇᕐᓂᕐᒧᑦ ᑎᑎᖅᑲᖁᑎᖏᓐᓂ: Municipal Guide to Cannabis Legalization: A 

roadmap for Canadian local governments (ᐃᖅᑲᓇᐃᔭᕐᕕᖕᒥ ᐸᕐᓇᒍᑏᑦ: ᐊᑦᑕᓇᖅᑐᖅ 

ᓱᓐᓂᐅᒪᓂᕐᒧᑦ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ) (ᑲᓇᑕᒥ ᐋᓐᓂᐊᖅᑖᖅᑕᐃᓕᒪᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᕝᕕᖕᒥ 2018) ᐊᒻᒪᓗ ᑖᓐᓇ Municipal Guide to Cannabis 

Legalization: A roadmap for Canadian local governments (ᕼᐋᒻᒪᓚᓂ ᒪᓕᒐᒃᓴᖅ 

ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᒪᓕᒐᙳᖅᑎᑕᐅᔪᖅ: ᐊᖅᑯᑎᒃᓴᖅ ᑲᓇᑕᒥ ᓄᓇᓕᖕᓂ 

ᒐᕙᒪᒋᔭᐅᔪᓄᑦ) (ᑲᑐᔾᔨᖃᑎᒌᖑᔪᑦ ᑲᓇᑕᒥ ᕼᐋᒻᒪᓚᓄᑦ 2018). 

 

ᐊᑦᓛᓐᑎᒃᒥ ᑲᓇᑕᒥ ᑲᑎᒪᔨᐅᔪᑦ ᐅᐃᕆᓯᒪᓂᐅᔪᓄᑦ (ACCA). (ᐅᓪᓗᖁᑎᖃᙱᑦᑐᖅ). A Toolkit 

to Address Problematic Substance Use that Impacts the Workplace (ᐃᑲᔫᑎᒃᓴᖅ 

ᑲᒪᓂᕐᒧᑦ ᐊᑲᐅᙱᓕᐅᕈᑕᐅᕙᒃᑐᓄᑦ ᐋᖓᔮᕐᓇᖅᑐᓂ ᐊᑐᕐᓂᕐᒧᑦ ᐊᒃᑐᐃᓂᖃᖅᑐᓂ 

ᐃᖅᑲᓇᐃᔭᕐᕕᖕᒥ). ᑕᒡᕙᙵ ᐱᔭᐅᔪᖅ: http://www.health.gov.nl.ca/health/ 

publications/addiction_substance_abuse_workplace_toolkit.pdf 

 

Burton, J. (2010). WHO Healthy Workplace Framework and Model: Background 

and Supporting Literature and Practices (ᐴᑕᓐ, ᔭ. ᓄᓇᕐᔪᐊᒥ 

ᐋᓐᓂᐊᖃᕐᓇᙱᑦᑐᓕᕆᓂᖅ ᑲᑐᔾᔨᖃᑎᒌᖏᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᖅᑲᓇᐃᔭᕐᕕᖕᒧᑦ 

ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐆᒃᑑᑎ: ᖃᓄᐃᓕᖓᓂᖓ ᐊᒻᒪᓗ ᐃᑲᔪᖅᓱᖅᑐᑦ ᑎᑎᕋᖅᓯᒪᔪᑦ ᐊᒻᒪᓗ 

ᐱᐅᓯᖏᑦ). ᓄᓇᕐᔪᐊᒥ ᐋᓐᓂᐊᖃᕐᓇᙱᑦᑐᓕᕆᓂᖅ ᑲᑐᔾᔨᖃᑎᒌᖑᔪᑦ. ᑕᒡᕙᙵ ᐱᔭᐅᔪᖅ: 

http://www.who.int/occupational_ health/healthy_workplace_framework.pdf 

 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᒪᓕᒐᖓ. (1985).  

http://laws-lois.justice.gc.ca/eng/acts/h-6/  

 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ. (2013). What is Discrimination? 

(ᐃᓚᐃᓐᓈᕐᓂᖅ ᑭᓲᖕᒪ?) 

ᑕᒡᕙᙵ ᐱᔭᐅᔪᖅ: http://www.chrc-ccdp.gc.ca/eng/content/what-discrimination 

 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ. (2017a). Impaired at Work: A Guide 

to Accommodating Substance Dependence (ᓱᓐᓂᐅᒪᓂᖅ ᐃᖅᑲᓇᐃᔭᕐᕕᖕᒥ: ᒪᓕᒐᒃᓴᖅ 

ᐊᑲᐅᓈᖅᑎᑦᑎᓂᕐᒧᑦ ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ). ᑕᒡᕙᙵ ᐱᔭᐅᔪᖅ: 

http://www.chrc-ccdp.gc.ca/sites/default/files/impaired_at_ work.pdf 

 

 

 

 

 

https://www.ccohs.ca/products/publications/cannabis/?url=/products/publications/cannabis/
https://www.ccohs.ca/products/publications/cannabis/?url=/products/publications/cannabis/
https://fcm.ca/home/issues/emergency-preparedness-and-response/cannabis-legalization/a-municipal-guide-to-cannabis-legalization.htm
https://fcm.ca/home/issues/emergency-preparedness-and-response/cannabis-legalization/a-municipal-guide-to-cannabis-legalization.htm
http://www.health.gov.nl.ca/health/publications/addiction_substance_abuse_workplace_toolkit.pdf
http://www.health.gov.nl.ca/health/publications/addiction_substance_abuse_workplace_toolkit.pdf
http://www.health.gov.nl.ca/health/publications/addiction_substance_abuse_workplace_toolkit.pdf
http://www.who.int/occupational_health/healthy_workplace_framework.pdf
http://www.who.int/occupational_health/healthy_workplace_framework.pdf
http://laws-lois.justice.gc.ca/eng/acts/h-6/
http://www.chrc-ccdp.gc.ca/eng/content/what-discrimination
http://www.chrc-ccdp.gc.ca/sites/default/files/impaired_at_work.pdf
http://www.chrc-ccdp.gc.ca/sites/default/files/impaired_at_work.pdf


 

 
39  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑏᑦ. (2017b). Impaired at Work: a guide 

to accommodating substance dependence - Frequently Asked Questions 

(ᓱᓐᓂᐅᒪᓂᖅ ᐃᖅᑲᓇᐃᔭᕐᕕᖕᒥ: ᒪᓕᒐᒃᓴᖅ ᐊᑲᐅᓈᖅᑎᑦᑎᓂᕐᒧᑦ ᓱᓐᓂᐅᒪᓐᓇᖅᑐᓂ 

ᐊᑐᖃᑦᑕᕐᓂᕐᒧᑦ − ᐊᐱᖅᑯᑕᐅᒐᔪᒃᑐᑦ). ᑕᒡᕙᙵ ᐱᔭᐅᔪᖅ: http://www.chrc-ccdp.gc.ca/ 

eng/content/impaired-work-guide-accommodating-substance-dependence-

frequently-asked-questions 

 

Goldsmith, R.S. et al. (2015, ᒪᐃ). Medical marijuana in the workplace: challenges 

and management options for occupational physicians. Journal of Occupational 

and Environmental Medicine (ᒎᓕᓯᒥᑦ, ᕋ.ᓴ. et al. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᓱᐴᖅᑐᕐᓗᒐᖅ ᐃᖅᑲᓇᐃᔭᕐᕕᖕᒥ: ᐊᒃᓱᕈᕈᑕᐅᔪᑦ ᐊᒻᒪᓗ ᐊᐅᓚᑦᑎᔨᓄᑦ ᓇᓖᕌᕈᑎᒃᓴᑦ 

ᐃᖅᑲᓇᐃᔭᕐᕕᖕᒧᑦ ᓘᒃᑖᓄᑦ. ᑎᑎᕋᖅᓯᒪᔪᑦ ᐃᖅᑲᓇᐃᔭᕐᕕᖕᒥᑦ ᐊᒻᒪᓗ ᐊᕙᑎᓕᕆᓂᕐᒧᑦ 

ᐃᓅᓕᓴᐅᑏᑦ). ᑎᑎᕋᖅᑕᐅᓯᒪᔪᖅ 57, ᓈᓴᐅᑖ 5, ᐊᔾᔨᙳᐊᑦ 518-525. 

ᑕᒡᕙᙵ ᐱᔭᐅᔪᖅ: https://www.ncbi.nlm.nih.gov/pubmed/25951421 

 

ᑲᓇᑕᒥ ᒐᕙᒪᒃᑯᑦ. (2015). Toward The Legalization, Regulation and Restriction of 

Access to Marijuana: Discussion Paper (ᑐᕌᖅᐸᓪᓕᐊᓂᖅ ᒪᓕᒐᙳᖅᑎᑕᐅᔪᒧᑦ, 

ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᐱᑕᖃᕆᐊᖃᙱᓐᓂᖓᓂ ᐊᑐᐃᓐᓇᖃᕐᕕᐅᓂᕐᒥ ᓱᐴᖅᑐᕐᓗᒐᕐᒥ: 

ᐅᖃᐅᓯᐅᔪᓐᓇᖅᑐᑦ). ᑕᒡᕙᙵ ᐱᔭᐅᔪᖅ: http://healthycanadians.gc.ca/health-system-

systeme- sante/consultations/legalization-marijuana-legalisation/alt/legalization-

marijuana-legalisation-eng.pdf 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ. (2016a). Consumer Information – Cannabis 

(Marihuana, marijuana) (ᐊᑐᖃᑦᑕᖅᑐᓄᑦ ᑐᑭᓯᒋᐊᕈᑎᑦ − ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

[ᒪᕆᕼᐅᐊᓇ, ᓱᐴᖅᑐᕐᓗᒐᖅ]). ᑕᒡᕙᙵ ᐱᔭᐅᔪᖅ: https://www.canada.ca/en/health-

canada/services/drugs-health-products/medical- use-marijuana/licensed-

producers/consumer-information-cannabis-marihuana-marijuana.html 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ. (2016b). Access to Cannabis for Medical 

Purposes Regulations - Daily Amount Fact Sheet (Dosage) (ᐊᑐᐃᓐᓇᖃᕐᕕᐅᖕᓂᖅ 

ᐋᖓᔮᕐᓇᖅᑐᒥ ᐱᕈᖅᑐᕕᓂᕐᒥ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔾᔪᑎᐅᔪᓄᑦ ᒪᓕᒃᑕᐅᔭᕆᐊᓖᑦ − 

ᖃᐅᑕᒫᑦ ᐊᖏᓂᖓᓄᑦ ᓱᓕᔪᑦ ᑎᑎᕋᖅᓯᒪᔪᑦ [ᐊᑐᖃᑦᑕᓂᕐᒧᑦ]). ᑕᒡᕙᙵ ᐱᔭᐅᔪᖅ: 

https://www.canada.ca/en/health-canada/services/drugs-health- 

products/medical-use-marijuana/information-medical-practitioners/marihuana-

medical-purposes- regulations-daily-amount-fact-sheet-dosage.html 

 

ᐃᓱᒪᓕᕆᓂᕐᒧᑦ ᑲᒥᓴᓇ ᑲᓇᑕᒥ. et al. (ᐅᓪᓗᖁᑎᖃᙱᑦᑐᖅ). Start the Conversation: 

Problematic Substance Use and the Workplace (ᐅᖃᖃᑎᖃᕐᓂᖅ ᐱᒋᐊᖅᑎᓪᓗᒍ: 

ᐊᑲᐅᙱᓕᐅᕈᑕᐅᕙᒃᑐᓄᑦ ᓱᓐᓂᐅᒪᓐᓇᖅᑐᓂ ᐊᑐᕐᓂᕐᒧᑦ ᐃᖅᑲᓇᐃᔭᕐᕕᖕᒥ). ᑕᒡᕙᙵ ᐱᔭᐅᔪᖅ: 

http://www.ceapaonline.com/PSUW%20Brochure.pdf 

 

 

http://www.chrc-ccdp.gc.ca/eng/content/impaired-work-guide-accommodating-substance-dependence-frequently-asked-questions
http://www.chrc-ccdp.gc.ca/eng/content/impaired-work-guide-accommodating-substance-dependence-frequently-asked-questions
http://www.chrc-ccdp.gc.ca/eng/content/impaired-work-guide-accommodating-substance-dependence-frequently-asked-questions
http://www.chrc-ccdp.gc.ca/eng/content/impaired-work-guide-accommodating-substance-dependence-frequently-asked-questions
https://www.ncbi.nlm.nih.gov/pubmed/25951421
http://healthycanadians.gc.ca/health-system-systeme-sante/consultations/legalization-marijuana-legalisation/alt/legalization-marijuana-legalisation-eng.pdf
http://healthycanadians.gc.ca/health-system-systeme-sante/consultations/legalization-marijuana-legalisation/alt/legalization-marijuana-legalisation-eng.pdf
http://healthycanadians.gc.ca/health-system-systeme-sante/consultations/legalization-marijuana-legalisation/alt/legalization-marijuana-legalisation-eng.pdf
http://healthycanadians.gc.ca/health-system-systeme-sante/consultations/legalization-marijuana-legalisation/alt/legalization-marijuana-legalisation-eng.pdf
https://www.canada.ca/en/health-canada/services/drugs-health-products/medical-use-marijuana/licensed-producers/consumer-information-cannabis-marihuana-marijuana.html
https://www.canada.ca/en/health-canada/services/drugs-health-products/medical-use-marijuana/licensed-producers/consumer-information-cannabis-marihuana-marijuana.html
https://www.canada.ca/en/health-canada/services/drugs-health-products/medical-use-marijuana/licensed-producers/consumer-information-cannabis-marihuana-marijuana.html
https://www.canada.ca/en/health-canada/services/drugs-health-products/medical-use-marijuana/licensed-producers/consumer-information-cannabis-marihuana-marijuana.html
https://www.canada.ca/en/health-canada/services/drugs-health-products/medical-use-marijuana/information-medical-practitioners/marihuana-medical-purposes-regulations-daily-amount-fact-sheet-dosage.html
https://www.canada.ca/en/health-canada/services/drugs-health-products/medical-use-marijuana/information-medical-practitioners/marihuana-medical-purposes-regulations-daily-amount-fact-sheet-dosage.html
https://www.canada.ca/en/health-canada/services/drugs-health-products/medical-use-marijuana/information-medical-practitioners/marihuana-medical-purposes-regulations-daily-amount-fact-sheet-dosage.html
https://www.canada.ca/en/health-canada/services/drugs-health-products/medical-use-marijuana/information-medical-practitioners/marihuana-medical-purposes-regulations-daily-amount-fact-sheet-dosage.html
https://www.canada.ca/en/health-canada/services/drugs-health-products/medical-use-marijuana/information-medical-practitioners/marihuana-medical-purposes-regulations-daily-amount-fact-sheet-dosage.html
http://www.ceapaonline.com/PSUW%20Brochure.pdf


 

 
40  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

Phillips, J.A. et al. (2015, ᐊᐃᕐᕆᓕ). Marijuana in the Workplace: Guidance for 

Occupational Health Professionals and Employers. Joint Guidance Statement of 

the American Association of Occupational Health Nurses and the American 

College of Occupational and Environmental Medicine. Journal of Occupational 

and Environmental Medicine (ᐱᓕᑉᔅ, J.A. et al. ᓱᐴᖅᑐᕐᓗᒐᖅ ᐃᖅᑲᓇᐃᔭᕐᕕᖕᒥ: 

ᐃᑲᔪᕈᑎᒃᓴᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕆᖕᓄᑦ ᐊᒻᒪᓗ 

ᐃᖅᑲᓇᐃᔭᖅᑎᖁᑎᓕᖕᓄᑦ. ᑲᑎᙵᔪᓂᒃ ᐃᑲᔪᕈᑎᒃᓴᑦ ᑎᑎᕋᖅᓯᒪᔪᖅ ᒥᐊᓕᒐᓂ 

ᑲᑐᔾᔨᖃᑎᒌᖑᔪᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᓐᓂᐊᓯᐅᖅᑎᓂ ᐊᒻᒪᓗ 

ᒥᐊᓕᒐᓂ ᓯᓚᑦᑐᖅᓴᕐᕕᒃ ᐃᖅᑲᓇᐃᔭᕐᕕᖕᒥᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐃᓅᓕᓴᐅᑎᓄᑦ. 

ᑎᑎᕋᖅᓯᒪᔪᑦ ᐃᖅᑲᓇᐃᔭᕐᕕᖕᒥᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐃᓅᓕᓴᐅᑏᑦ), ᑎᑎᕋᖅᑕᐅᓯᒪᔪᖅ 57, 

ᓈᓴᐅᑖ 4, ᐊᔾᔨᙳᐊᑦ 459-475. ᑕᒡᕙᙵ ᐱᔭᐅᔪᖅ: 

https://www.acoem.org/uploadedFiles/Public_Affairs/Policies_ 

And_Position_Statements/Guidelines/Guidelines/Marijuana%20JointGuidance%2020

15.pdf 

 

ᐃᓄᓕᒫᓄᑦ ᐱᔨᑦᑎᕋᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑲᑐᔾᔨᖃᑎᒌᑦ (PSHSA). (2016). Medical Marijuana in the Workplace 

(ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᓱᐴᖅᑐᕐᓗᒐᖅ ᐃᖅᑲᓇᐃᔭᕐᕕᖕᒥ). ᑕᒡᕙᙵ ᐱᔭᐅᔪᖅ: 

https://www.pshsa.ca/wp-content/uploads/2016/01/PSHSA-Medical- Marijuana-

Sheet-OMDFCAEN1115.pdf 

 

ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᖅ ᐅᑭᐅᖅᑕᖅᑐᒥ. (2107). Is Your Drug and Alcohol 

Policy Up To Date? (ᐋᖓᔮᕐᓇᖅᑐᒧᑦ ᐊᒻᒪᓗ ᐃᒥᐊᓗᖕᒧᑦ ᐊᑐᐊᒐᕆᔭᐃ ᐅᓪᓗᒥᒨᖓᕙ?) 

ᑕᒡᕙᙵ ᐱᔭᐅᔪᖅ: https://www.workplacesafetynorth.ca/news/news-post/your-drug-

and-alcohol-policy- date-0 

ᐃᓚᓕᐅᔾᔭᐅᓯᒪᔪᖅ A – ᓇᓗᒃᑯᑏᑦ ᐊᒻᒪᓗ 

ᐋᓐᓂᐊᕈᑕᐅᖃᑦᑕᖅᑐᑦ ᐊᑲᐅᙱᓕᐅᕈᑕᐅᔪᒥᑦ 

ᓱᓐᓂᐅᒪᓐᓇᖅᑐᓂ ᐊᑐᖃᑦᑕᕐᓂᕐᒧᑦ  

ᑖᓐᓇ ᑎᑎᕋᖅᓯᒪᔪᓂ ᑕᐃᑲᙶᖅᑐᖅ ᐃᑲᔫᑎᒃᓴᖅ ᑲᒪᓂᕐᒧᑦ ᐊᑲᐅᙱᓕᐅᕈᑕᐅᕙᒃᑐᓄᑦ 

ᐋᖓᔮᕐᓇᖅᑐᓂ ᐊᑐᕐᓂᕐᒧᑦ ᐊᒃᑐᐃᓂᖃᖅᑐᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᑕᐃᒫᒃ 

ᑎᑎᕋᖅᑕᐅᓯᒪᔪᖅ ᑖᒃᑯᓄᖓ ᐊᑦᓛᓐᑎᒃᒥ ᑲᓇᑕᒥ ᑲᑎᒪᔨᐅᔪᑦ ᐅᐃᕆᓯᒪᓂᐅᔪᓄᑦ (ACCA) 

(ᐅᓪᓗᖁᑎᖃᙱᑦᑐᖅ). ᐊᑦᓛᓐᑎᒃᒥ ᑲᓇᑕᒥ ᑲᑎᒪᔨᐅᔪᑦ ᐅᐃᕆᓯᒪᓂᐅᔪᓄᑦ ᐅᖃᐅᓯᒃᓴᓖᑦ 

ᑕᒪᒃᑯᓄᖓ ᓇᓗᓇᐃᒃᑯᑎᓂ ᐊᒻᒪᓗ ᐋᓐᓂᐊᕈᑕᐅᖃᑦᑕᖅᑐᓂᑦ: 

 ᐊᔾᔨᒌᙱᑐᐃᓐᓇᕆᐊᓖᑦ ᐃᓄᖕᒥᑦ ᐃᓄᖕᒧᑦ. 

 ᐃᖕᒥᒃᑯᑦ ᐊᑐᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᐊᑕᐅᑦᑎᒃᑯᑦ, ᑐᑭᖃᑎᑦᑎᖏᑦᑐᖅ ᐃᓄᒃ 

ᓱᓐᓂᐅᒪᓐᓇᖅᑐᒥ ᐊᑐᖃᑦᑕᓂᕐᒧᑦ ᐊᑲᐅᙱᓕᐅᕈᑎᖃᕐᓂᖓᓂ. ᑭᓯᐊᓂ, 

ᓇᓗᓇᐃᒃᑯᑕᐅᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᒋᔭᐃ ᐊᒃᓱᕈᓗᐊᕐᓂᖓᓂ ᐅᕝᕙᓘᓐᓃᑦ 

ᐃᑲᔪᖅᑕᐅᒋᐊᖃᕐᓂᖓᓂ (ᐱᔾᔪᑕᐅᔪᖅ ᐊᑲᐅᙱᓕᐅᕈᑎ ᑕᐃᑲᙶᕋᓗᐊᕈᓂ 

ᐊᑲᐅᙱᓕᐅᕈᑕᐅᔪᒃᑯᑦ ᓱᓐᓂᐅᒪᓐᓇᖅᑐᒥ ᐊᑐᖃᑦᑕᓂᕐᒥ ᐅᕝᕙᓘᓐᓃᑦ ᐊᓯᖓᓂ 

ᑕᐃᒪᐃᑎᑦᑎᔪᒥ). 

 

ᑎᒥᒧᑦ 

 
ᓇᓗᓇᐃᕈᑎ 

 
 ᑕᑯᔅᓱᓇᓕᖅᐸᓪᓕᐊᔪᖅ ᐊᒻᒪᓗ/ᐅᕝᕙᓘᓐᓃᑦ ᐃᖕᒥᓂ 

ᓴᓗᒪᑎᑦᑎᓗᐊᙱᑦᑐᖅ 

 ᓇᓗᓇᖅᑐᖅ ᖃᓄᐃᒻᒪ ᓱᙴᔭᓕᕐᒪᖔᖅ 

 ᐊᐅᒪᔮᖅᑐᖅ 

 ᐅᓐᓂᕐᓗᖃᑦᑕᖅᑐᑦ ᓂᐊᖁᙳᖃᑦᑕᓂᕐᒧᑦ 

 ᓴᔪᑲᑕᖕᓂᖅ 

 ᐊᓇᓚᒃᑐᖅ ᐊᒻᒪᓗ ᒥᕆᐊᖃᑦᑕᖅᑐᖅ 

 ᓈᒃᑯᑦ/ᓄᑭᒃᑯᑦ ᕿᓗᔨᓂᖅ 

 ᓄᖅᑲᖓᑦᑎᐊᕈᓐᓇᐃᓕᓂᖅ 

 ᐊᑐᒐᔪᖃᑦᑕᕐᓂᖓ ᖃᓂᕐᒧᑦ ᐅᖁᒻᒥᐊᒐᕋᓛᓂ/ᑕᒧᐊᔭᒐᕐᒥ 

ᐅᕝᕙᓘᓐᓃᑦ ᖃᓂᕐᒧᑦ ᐃᕐᕈᖅᑑᑎᒥ 

 ᖃᓂᖓ ᐃᒥᐊᓗᒃᓱᓐᓂᐅᔪᖅ 

 ᑐᑭᓯᒐᒃᓴᐅᑦᑎᐊᙱᑦᑐᖅ ᐅᖃᓪᓚᖕᓂᖓ 

 ᐊᓪᓗᕆᐊᖃᑦᑕᑦᑕᕐᓂᖓ 

ᐃᓱᒪᒧᑦ ᐃᓅᓯᕐᒧᓪᓗ 

ᐊᒃᑐᐃᓂᐅᔪᑦ 

 
 ᐃᓚᒌᓂᑦ ᐱᑦᑎᐊᖃᑦᑕᐅᑎᖏᓐᓂᖅ (ᓲᕐᓗ ᐃᓄᐃᑦ ᖃᓄᖅ 

ᐅᖃᐅᓯᖃᖅᐸᖕᒪᖔᑦ ᐃᓚᒋᔭᖏᑕ ᒥᒃᓵᓄᑦ) 

 ᑎᒥᐊᑕ ᐊᓯᔾᔨᖅᑕᕐᓂᖓ (ᓲᕐᓗ ᑕᖃᓯᒪᕐᔪᐊᓚᐅᖅᖢᓂ 

“ᐆᒪᑦᑎᐊᕆᓕᕐᓗᓂ” ᕿᓚᒥᑯᓗᒃ) 

 ᓈᒻᒪᙱᑦᑐᓂ ᐅᖃᐅᓯᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ ᑭᐅᖃᑦᑕᕐᓂᖓ 

 ᐸᕝᕕᓴᕋᐃᓪᓗᓂ 

 ᓇᓗᓕᖅᓯᒪᓂᖅ ᐅᕝᕙᓘᓐᓃᑦ ᐃᖅᑲᐅᒪᓂᖃᑦᑎᐊᕈᓐᓇᙱᓐᓂᖅ 

 ᓈᒻᒪᙱᑦᑐᓂ ᑭᐅᔾᔪᑎᖃᕐᓂᖅ/ᐃᓕᖅᑯᓯᖃᕐᓂᖅ 

 ᐃᓄᖕᓃᙱᓐᓂᖅ ᐃᖅᑲᓇᐃᔭᖅᑎᖃᑎᖏᓐᓂ 

 ᑐᕌᒐᖃᑦᑎᐊᙱᓐᓂᖅ/ᐃᓱᒪᑦᑎᐊᕈᓐᓇᐃᓕᓂᖅ ᐊᒻᒪᓗ 

ᐳᐃᒍᑐᓕᓂᖅ 

 ᓴᒡᓗᖃᑦᑕᕐᓂᖅ ᐊᒻᒪᓗ/ᐅᕝᕙᓘᓐᓃᑦ ᐱᔾᔪᑎᖃᑦᑎᐊᖏᓪᓗᓂ 

ᐃᓕᖅᑯᓯᐊᓄᑦ 

ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ 

ᐱᓕᕆᐊᖃᕐᓂᖓ ᐊᒻᒪᓗ 

ᐱᓕᕆᔨᒻᒪᕆᐅᓂᖓᓄᑦ 

ᑕᐅᑐᒃᑕᐅᓂᖓ 

 

 ᐅᖄᓚᕙᒡᓗᓂ ᖃᓂᒪᓂᕋᐃᓐᓇᐅᔭᕐᓗᓂ (ᐃᑲᕐᕋᕆᔭᑦ ᐅᖓᑖᒍᑦ 

ᐱᓕᕆᖔᑐᐃᓐᓇᕆᐊᓕᒃ) 

 ᓄᑦᑎᕐᓂᖅ ᐃᓂᒧᑦ ᐊᓯᐊᓄᑦ ᑕᑯᒃᓴᐅᙱᓐᓂᖅᓴᐅᓗᓂ ᐅᕝᕙᓘᓐᓃᑦ 

ᑲᒪᔨᖃᙱᓐᓂᖅᓴᐅᓗᓂ 

 ᑭᖑᕙᖃᑦᑕᕐᓂᖅ ᐃᖅᑲᓇᐃᔭᕐᕕᖕᒧᑦ ᐊᒻᒪᓗ ᐊᓂᓵᓕᖃᑦᑕᕐᓂᖅ 

 ᓄᖅᑲᖓᑦᑕᕐᕖᑦ ᐊᑯᓂᐊᓂᖅᓴᐅᓗᓂ; ᐃᓛᓐᓂᒃᑯᑦ 

ᐃᖅᑲᓇᐃᔭᖃᑎᒥᓄᑦ ᐅᖃᖃᑦᑕᖏᓪᓗᓂ ᐊᓂᓂᐊᕐᓂᕋᕐᓗᓂ 

 ᐳᐃᒍᑐᓕᕐᓂᖅ 

 ᑕᒻᒪᖅᓯᒪᓂᖅ ᐃᓱᒪᑦᑎᐊᕈᓐᓇᕐᓂᕐᒧᑦ 

 ᐱᓕᕆᓂᖓ ᐱᐅᔪᓐᓃᕙᓪᓕᐊᓗᓂ 

 ᐅᓄᖅᑐᓂ ᖃᓄᐃᓐᓂᐅᔪᓂ ᐱᑕᖃᓕᕐᓗᓂ/ᑕᒻᒪᖃᑦᑕᕐᓂᖓ 

 ᐊᑐᐊᒐᕐᓂᒃ ᒪᓕᑦᑎᐊᕈᓐᓃᕐᓗᓂ 

 ᐱᓕᕆᑐᐃᓐᓇᕐᓗᓂ “ᐊᓂᒍᐃᒐᓛᑎᑦᑎᓂᕐᒧᑦ” 

 ᐋᖅᑭᑦᑎᐊᖅᓯᒪᙱᑦᑐᑦ, ᐱᐅᙱᑦᑐᑦ, ᐅᕝᕙᓘᓐᓃᑦ ᑕᒻᒪᖅᓯᒪᔪᑦ 

ᐱᓕᕆᐊᖏᑦ (ᓲᕐᓗ ᑎᑎᕋᕐᓂᖓ, ᐅᓂᒃᑳᓕᐊᑦ, ᐊᓯᖏᓪᓗ) 

 ᐊᓯᔾᔨᕐᓂᐅᔪᑦ ᐃᖅᑲᓇᐃᔭᕐᕕᖕᒥ ᐱᐅᑎᒋᓂᖓ 

ᐃᓚᓕᐅᔾᔭᐅᓯᒪᔪᖅ B – ᐆᒃᑑᑎ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᓱᓐᓂᐅᒪᓂᕐᒧᑦ ᐊᑐᐊᒐᖅ 

ᑐᕌᖓᖃᓯᐅᑎᔪᑦ ᒪᓕᒐᓕᐊᖑᔪᑦ: ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ, ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᒪᓕᒐᕐᒥ; ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 

ᑭᒃᑯᓐᓄᑦ ᑐᕌᖓᓂᖓ  

(ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑲᒪᒋᔭᖃᖅᐳᖅ ᓴᖅᑭᑎᑦᑎᓂᕐᒧᑦ ᐊᑦᑕᓇᙱᑦᑐᒥ 

ᐃᖅᑲᓇᐃᔭᕐᓂᕐᒧᑦ ᐊᕙᑎᐅᔪᒥ ᑕᒪᒃᑭᓄᑦ ᓴᓇᔨᓄᑦ, ᐊᐅᓚᑦᑎᔨᐅᔪᓄᑦ, ᐳᓚᕋᑦᑐᓄᑦ, 

ᑳᓐᑐᕌᒃᑎᐅᔪᓄᑦ, ᐊᒻᒪ ᐃᓚᒋᔭᐅᔪᓄᑦ ᐃᓄᓕᒫᓄᑦ. ᑕᒪᓐᓇ ᐃᓚᖃᖅᐳᖅ ᑭᐅᓂᕐᓂ 

ᐊᑲᐅᙱᓕᐅᕈᑕᐅᔪᓂ ᓱᓐᓂᐅᑎᔪᓐᓇᖅᑐᒥ ᓴᓇᔨᐅᔫᑉ ᐱᔪᓐᓇᕐᓂᖓᓂ ᐊᑦᑕᓇᙱᑦᑐᒥ 

ᐱᔭᕇᖅᓯᓂᖏᓐᓄᑦ ᐱᓕᕆᓂᖏᓐᓄᑦ ᐊᐅᓚᓂᕆᔭᖏᓐᓂᑦ. 

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 

ᑐᑭᖓ: ᓱᓐᓂᐅᒪᓂᖅ ᐃᓚᖃᖅᐳᖅ, ᑭᓯᐊᓂ ᑭᒡᓕᖃᕐᓇᓂ ᐅᑯᓄᖓ, ᐊᒃᑐᐃᓂᐅᔪᓄᑦ 

ᐃᒥᐊᓗᖕᒥ, ᐱᕋᔭᒍᑕᐅᔪᓄᑦ ᓱᐴᖅᑐᒐᕐᓂ, ᓱᓐᓂᕈᑎᑐᐃᓐᓇᐅᔪᓄᑦ, ᓘᒃᑖᒃᑯᑎᒍᑦ ᐱᔪᓐᓇᐅᑎᑦ 

ᐃᓅᓕᓴᐅᑎᑦ, ᑕᖃᒪᔪᕐᒧᑦ, ᐊᒃᓱᕉᓴᖕᓂᕐᒧᑦ, ᖃᓂᒪᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 

ᐊᑲᐅᙱᓕᐅᕈᑕᐅᔪᓂ ᓱᓐᓂᐅᑎᔪᓐᓇᖅᑐᒥ ᓴᓇᔨᐅᔫᑉ ᓇᓚᐅᑦᑖᕈᓐᓇᕐᓂᕐᒧᑦ 

ᐱᓕᕆᓂᖓᓂᓘᓐᓃᑦ. 

ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ: ᐊᐅᓚᑦᑎᔨᐅᔪᑦ ᐊᒻᒪᓗ ᑲᒪᔨᐅᔪᑦ 

ᓇᓗᓇᐃᖅᓯᔪᓐᓇᕆᐊᖃᖅᐳᑦ ᐊᒻᒪ ᐃᕐᙲᓐᓇᑲᐅᑎᒋ ᑭᐅᓗᑎᒃ ᑕᒪᒃᑭᓂ ᐃᓱᒫᓘᑕᐅᔪᓂᑦ 

ᐃᓅᑉ ᐱᔪᓐᓇᕐᓂᖓᓂ ᐱᓕᕆᑦᑎᐊᕈᓐᓇᕐᓂᕐᒧᑦ ᐱᓕᕆᐊᖓᓂ ᐊᑦᑕᓇᙱᓪᓗᓂ. 

ᓇᖕᒥᓂᖃᖅᑎᐅᔪᑦ, ᐊᐅᓚᑦᑎᔨᐅᔪᑦ, ᑲᒪᔨᐅᔪᑦ, ᐊᒻᒪ ᓴᓇᔨᐅᔪᑦ ᐱᓕᒻᒪᒃᓴᖅᑕᐅᓂᐊᖅᐳᑦ 

ᐅᓗᕆᐊᓇᖅᑐᓂ ᓇᓗᓇᐃᖅᓯᓂᐅᔪᓂ ᑐᕌᖓᔪᓄᑦ ᓱᓐᓂᐅᒪᓂᕐᒧᑦ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ, ᐊᒻᒪᓗᑦᑕᐅᖅ ᖃᓄᖅ ᒥᒃᖠᒋᐊᖅᑎᑦᑎᓂᐅᔪᒥ ᐊᒻᒪ ᐊᐅᓚᑦᑎᓂᐅᔪᒥ 

ᐅᓗᕆᐊᓇᕐᓂᐅᔪᒥ ᓱᓐᓂᐅᒪᓂᕐᒧᑦ.  

(ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᓇᓗᓇᐃᖅᓯᓂᐊᖅᐳᖅ ᐅᓗᕆᐊᓇᖅᑐᓂᒃ ᑖᔅᓱᒥᖓ 

ᐱᓕᕆᔾᔪᓯᖃᕐᓗᓂ:___________________________________________________________

___________________________________________________________________________

___________________________________________________________________________

___________________________________________________________________________ 

ᐃᖅᑲᓇᐃᔭᖅᑎᐅᔫᑉ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ ᐊᒻᒪᓗ ᐱᐅᓯᖏᓐᓂᑦ: ᑕᒪᕐᒥᒃ 

ᐃᓄᐃᑦ ᐱᓕᕆᔪᑦ (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ), ᐃᓚᖃᖅᑐᒥ ᑳᓐᑐᕌᒃᑎᐅᔪᑦ, 

ᐱᓕᕆᔪᓐᓇᑦᑎᐊᕐᓂᖅ ᐊᒻᒪ ᐱᓕᕆᔪᓐᓇᕐᓗᑎᒃ ᐱᓕᕆᐊᒃᓴᒥᓂᑦ ᐊᑦᑕᓇᙱᑦᑐᒥ 

ᑭᒡᓕᖃᖅᑎᑕᐅᓇᓂ ᐱᔾᔪᑎᓕᖕᒥ ᓱᓐᓂᐅᒪᓂᕐᒧᑦ.  

 ᓴᓇᔨᐅᔪᑦ ᐱᓂᐊᖅᐳᑦ ᐱᓕᒻᒪᒃᓴᕐᓂᐅᔪᒥ ᖃᓄᖅ ᓇᓗᓇᐃᖅᓯᓂᕐᒥ ᐊᒻᒪ ᐅᓂᒃᑳᕆᓂᕐᒧᑦ 

ᓱᓐᓂᐅᒪᓂᕐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ.  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑐᓂᓯᓂᐊᖅᐳᖅ ᑭᓇᐅᓂᖓᓂ ᐅᖃᖅᓯᒪᙱᑦᑐᒥ 

ᐅᓂᒃᑳᕆᓂᕐᒧᑦ ᐱᓕᕆᔾᔪᓯᐅᔪᒥ ᓴᓇᔨᓄᑦ ᐅᖃᐅᔾᔨᓂᖓᓐᓄᑦ ᑲᒪᔨᐅᔪᒧᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᓱᓐᓂᐅᒪᓂᕐᒥ ᐃᓄᖕᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

ᐊᐅᓚᑦᑎᔨᓂᒃ ᐱᓕᕆᓂᕆᔭᖓᓄᑦ ᐊᑐᕐᒃᑕᐅᕙᒃᑐᓂᒃ ᐊᒻᒪᓗ ᐱᐅᓯᖏᓐᓂᑦ: ᓇᓕᐊᑐᐃᓐᓇᑦ 

ᐃᖅᑲᓇᐃᔭᖅᑏᑦ ᑲᖐᒋᔭᐅᒃᐸᑕ ᓱᓐᓂᐅᒪᓇᓱᒋᔭᐅᓗᑎᒃ ᐊᖏᕐᕋᖅᑎᑕᐅᑲᐅᑎᒋᓂᐊᖅᐳᑦ 

ᐃᕐᙲᓐᓇᑲᐅᑎᒋ ᐅᓯᔭᐅᓂᖓ ᑐᓂᔭᐅᓗᓂ (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ). ᐊᐅᓚᑦᑎᔨ 

ᐅᕝᕙᓘᓐᓃᑦ ᑲᒪᔨᖓ ᑎᑎᕋᐃᔭᕆᐊᖃᖅᐳᖅ ᐊᒻᒪ ᐅᓂᒃᑳᕆᓗᓂᐅᒃ ᖃᓄᐃᓐᓂᐅᔪᒥ 

ᐊᐅᓚᑦᑎᔨᒻᒪᕆᒃ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ (ᑭᒡᒐᖅᑐᐃᔨᐅᔪᖅ). 

 ᓇᖕᒥᓂᖃᖅᑎᐅᔪᑦ, ᐊᐅᓚᑦᑎᔨᐅᔪᑦ, ᐊᒻᒪ ᑲᒪᔨᐅᔪᑦ ᐱᓂᐊᖅᐳᑦ ᐱᓕᒻᒪᒃᓴᕐᓂᐅᔪᒥ ᖃᓄᖅ 

ᓇᓗᓇᐃᖅᓯᓂᕐᒥ, ᑎᑎᕋᐃᓂᕐᒧᑦ, ᐊᒻᒪ ᐅᓂᒃᑳᕆᓂᕐᒧᑦ ᓱᓐᓂᐅᒪᓂᕐᒥ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ. ᐱᓂᐊᕆᕗᑦ ᐱᓕᒻᒪᒃᓴᕐᓂᐅᔪᒥ ᐃᖅᑲᓇᐃᔭᖅᑎᓄᑦ ᓴᐳᔾᔨᓯᒪᓂᐅᔪᓄᑦ, ᐊᒻᒪ 

ᐋᖅᑭᒍᑎᒃᓴᓄᑦ ᖃᓄᐃᓕᐅᕐᓂᐅᔪᓄᑦ ᐱᔾᔪᑎᖃᖅᑐᒥ ᐃᖅᑲᓇᐃᔭᖅᑎᐅᔪᓄᑦ ᓱᕋᐃᔪᓄᑦ 

ᐆᒥᖓ ᐊᑐᐊᒐᐅᔪᒥ.  

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑐᓂᓯᓂᐊᖅᐳᖅ ᐊᑐᐃᓐᓇᖃᕐᓂᖓᓂ ᐆᒧᖓ 

ᐊᑐᐊᒐᐅᔪᒥ ᐊᒻᒪ ᖄᒃᑲᓐᓂᐊᒍᑦ ᐃᑲᔪᕈᑎᒃᓴᓂᑦ ᑕᒪᒃᑭᓄᑦ ᓴᓇᔨᐅᔪᓄᑦ. 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖓ ᐃᒪᐃᓕᖓᔪᖅ: 

_______________________________________________________________________

_______________________________________________________________________

_______________________________________________________________________ 

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᑲᐅᓈᖅᑎᑦᑎᓂᐊᖅᑐᖅ (ᐊᑐᕆᐊᖃᓕᕌᖓᑦ) ᐊᒻᒪ 

ᐃᓱᒪᓕᐅᕆᓂᐊᕐᓗᑎᒃ ᐃᖅᑲᓇᐃᔭᖅᑎᐅᔪᖅ ᓈᖕᒪᓐᓂᕋᖅᑕᐅᓗᑎ ᐱᓕᕆᔪᓐᓇᕐᓂᕐᒧᑦ 

ᐃᖅᑲᓇᐃᔮᒧᑦ−ᑐᕌᖓᔪᒥ ᐱᐅᓯᖏᓐᓂᑦ ᑐᑭᓕᐊᖓᔪᒥ ᐱᓪᓚᕆᐅᓂᖓᓂ 

ᐃᖅᑲᓇᐃᔭᕐᕕᖕᒥᑦ ᐱᔭᕆᐊᖃᕐᓂᐅᔪᓄᑦ ᐃᓂᐅᔪᒧᑦ. 

ᑭᓇᑐᐃᓐᓇᕐᒧᑦ ᑐᓴᖅᑕᐅᔭᕆᐊᖃᙱᑦᑐᑦ: ᐃᖅᑲᓇᐃᔭᖅᑎᓕᒫᑦ ᐅᓂᒃᑳᕆᔪᑦ ᓱᓐᓂᐅᒪᓂᖏᓐᓂ 

ᖃᐅᔨᔭᐅᔾᔮᙱᑦᑐᑦ ᑕᐃᑰᓇ ᐅᓂᒃᑳᕆᔭᖃᕐᓂᕐᒧᑦ ᐱᓕᕆᔾᔪᓯᐅᔪᒥ. ᐊᑎᖏᑦ ᐊᒻᒪ 

ᑭᓇᐅᓂᖓᓄᑦ ᐅᖃᐅᓯᒃᓴᑦ ᑕᐃᒃᑯᓄᖓ ᐅᒥᒃᑳᕆᔪᒥ ᓱᓐᓂᐅᒪᓂᕐᒥ ᐊᖓᔪᖅᑳᖑᔪᓄᑦ 

ᐅᐸᒃᑐᖅᑐᓂ ᖃᐅᔨᒪᔭᐅᔭᕆᐊᖃᙱᑦᑑᑎᑕᐅᓂᐊᖅᐳᖅ. 

ᑕᐃᒪᐃᑎᑦᑎᑦᑕᐃᓕᒪᓂᖅ: (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᒻᒪ ᓴᓇᔨᖏᑦ ᐊᖏᖅᓯᒪᕗᑦ 

ᐅᑯᓂᖓ ᐱᓕᕆᓂᐅᔪᓄᑦ ᐱᑎᑦᑎᑦᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᖕᒥ ᓱᓐᓂᐅᒪᓂᐅᔪᒥ: 

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᒻᒪᓗ ᓴᓇᔨᖏᑦ ᐱᔪᓐᓇᖅᑎᑦᑎᙱᓚᑦ ᐱᑕᖃᕐᓂᖓᓂ 

ᐅᕝᕙᓘᓐᓃᑦ ᓱᓐᓂᐅᒪᓂᕐᒥ ᐱᕋᔭᒍᑕᐅᔪᓄᑦ ᓱᐴᖅᑐᒐᕐᓂ, ᓱᓐᓂᐅᒪᔾᔪᑎᑐᐃᓐᓇᓂ, 

ᐃᒥᐊᓗᖕᒥᓪᓘᓐᓃᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᖃᖓᑐᐃᓐᓇᑦᑎᐊᖅ. 

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐊᖏᖅᓯᒪᕗᑦ ᑐᓂᓯᓂᕐᒥ ᐃᓕᓐᓂᐊᕐᓂᐅᔪᒥ ᓴᓇᔨᓄᑦ 

ᐋᖓᔮᕐᓇᖅᑐᓄᑦ ᐊᑐᓕᒪᓂᐅᔪᒥ, ᐊᒃᓱᕈᕐᓂᐅᔪᒥ, ᐃᓅᓯᕐᒥ/ᐃᖅᑲᓇᔭᕐᓂᕐᒧᑦ 

ᓇᓕᒧᑎᑦᑎᓂᐅᔪᒥ, ᐃᓱᒪᓕᕆᓂᕐᒧᑦ, ᐊᒻᒪ ᐱᔭᕆᐊᖃᕐᓂᖏᓐᓂᑦ ᐅᕘᓇ ᐊᑐᐊᒐᐅᔪᒥ. 

ᐆᒃᑑᑏᑦ ᐃᓕᓐᓂᐊᕐᓂᖓᓄᑦ ᑐᓂᔭᐅᔪᓂ ᐅᑯᐊᖑᕗᑦ: 

_______________________________________________________________________

_______________________________________________________________________

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

_______________________________________________________________________

_______________________________________________________________________ 

 

 (ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᐱᔭᕆᐊᖃᖅᐳᑦ, ᓴᓂᓕᐊᓂ ᑲᑎᙵᔪᓂ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑲᑎᒪᔨᕋᓛᓂᑦ, ᕿᒥᕐᕈᓗᑎᒃ ᐃᖅᑲᓇᐃᔭᕐᓂᕐᒧᑦ ᐃᑲᕐᕋᖏᓐᓂ, ᐋᖅᑭᒃᓱᖅᑕᐅᓯᒪᓂᐅᔪᓂ, 

ᐊᒻᒪᓗ ᐅᓐᓄᐊᒃᑯᑦ ᐱᓕᕆᓂᐅᔪᒥ ᐊᕐᕌᒍᑦ ᐱᖓᓱᑦ ᐊᓂᒍᑐᐊᕌᖓᑕ ᐊᒃᓱᕈᕐᓂᕐᒧᑦ 

ᒥᒃᖠᒋᐊᖅᑎᑦᑎᓂᕐᒧᑦ ᐱᔭᕆᐊᖃᕐᓂᐅᔪᒥ ᖃᖓᑐᐃᓐᓇᒃᑯᑦ ᐃᖅᑲᓇᐃᔭᕆᐊᖃᕐᓂᐅᔪᒥ 

ᐊᒻᒪ ᐅᓐᓄᒃᑯᑦ/ᐅᓐᓄᐊᒃᑯᑦ ᓴᓇᓂᕐᒧᑦ. 

 ᖄᒃᑲᓐᓂᐊᒍᑦ ᐱᑎᑦᑎᑦᑕᐃᓕᒪᓂᐅᔪᒥ ᐆᒃᑐᕋᕐᓂᐅᔪᑦ ᐃᓚᖃᖅᐳᑦ: 

_______________________________________________________________________

_______________________________________________________________________

_______________________________________________________________________ 

 

ᓱᕋᐃᓂᖅ: ᑭᓇᑐᐃᓐᓇᖅ ᒪᓕᙱᑦᑐᒥ ᓱᓐᓂᐅᒪᓂᕐᒧᑦ ᐊᑐᐊᒐᕐᒥ 

ᐃᓂᖅᑎᖅᑕᐅᑐᐃᓐᓇᕆᐊᖃᖅᐳᖅ ᐃᓚᖃᕈᓐᓇᖅᑐᒥ ᐃᕐᙲᓐᓇᑲᐅᑎᒋᒥ ᐊᓂᑕᐅᓂᖓᓂ, 

ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓕᐅᕐᓂᖏᑦ ᐅᓂᒃᑲᐅᓯᐅᓗᑎᒃ ᐸᓖᓯᒃᑯᓐᓄᑦ. 

ᖃᐅᔨᓴᐃᓂᖅ: ᐅᓇ ᐊᑐᐊᒐᖅ ᕿᒥᕐᕈᔭᐅᖃᑦᑕᕐᓂᐊᖅᐳᖅ ᐊᑕᐅᓯᐊᕐᓗᓂ ᐊᕐᕌᒍᑕᒫᒥ ᐆᒧᖓ 

(ᐃᓕᓗᒍ ᑲᒻᐸᓂᐅᔫᑉ ᑕᐃᒎᓯᖓ) ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᖏᓐᓄᑦ 

(ᑭᒡᒐᖅᑐᐃᔨᐅᔪᖅ). ᐅᓂᒃᑳᕆᓯᒪᓂᐅᔪᑦ ᖃᐅᔨᓴᐃᓂᐅᔪᒥ ᐊᐅᓚᑕᐅᓂᖓᓂ: 

___________________________________________________________________________

___________________________________________________________________________

___________________________________________________________________________ 

 

ᐱᔪᓐᓇᖅᑎᑕᐅᔪᖅ ᐆᒧᖓ (ᑎᑎᕋᑐᐃᓇᖅᓯᒪᓗᒍ): ᐊᑐᓕᕐᓂᐊᖅᑐᖅ ᐅᕙᓂ: 

ᐊᑎᓕᐅᖅᑕᐅᔪᖅ ᕿᒥᕐᕈᔭᐅᓂᐊᖅᑐᖅ 

ᐆᒧᖓ: 

ᕿᒥᕐᕈᔭᐅᓂᐊᖅᑐᖅ 

ᐅᕙᓂ: 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐃᓚᓕᐅᔾᔭᐅᓯᒪᔪᖅ C − ᐆᒃᑑᑎ ᖃᓄᐃᓐᓂᐅᔪᒧᑦ 

ᐅᓂᒃᑳᓕᐅᕐᓂᕐᒧᑦ 

ᓴᓇᔨᐅᑉ ᐊᑎᖓ: 

ᐅᓪᓗᖓ ᖃᓄᐃᓐᓂᐅᔫᑉ: 

ᖃᓄᐃᑦᑑᓂᖓ ᖃᓄᐃᓐᓂᐅᔫᑉ: 

ᐃᓕᖅᑯᓯᐊ 

o ᑯᒃᓴᓱᐊᔪᖅ? o ᑐᓴᕈᒥᓇᙱᑦᑐᖅ? o ᐅᐃᕐᖓᖅᑐᖅ? 

o ᐱᓗᐊᒪᔮᖅᑐᒃᑯᑦ 
ᑐᙵᓇᖅᑐᖅ? 

o ᓇᓗᓕᖅᑐᖅ? o ᐅᓇᑕᕈᒪᔪᖅ? 

o ᕿᓚᓈᖅᑐᖅ? o ᐊᐃᕙᖃᑎᖃᕈᒪᔪᖅ? o ᑕᖃᓯᒪᔪᖅ? 

o 

ᐱᓕᕆᖃᑎᒋᔭᒃᓴᐅᙱᑦᑐᖅ? 

o 

ᐃᖅᑲᐅᒪᑦᑎᐊᕈᓐᓇᙱᑦᑐᖅ? 
o ᐅᖃᓪᓚᓗᐊᒪᔮᖅᑐᖅ? 

ᐊᓯᖓ (ᓇᓗᓇᐃᕐᓗᒍ): 

ᐊᔾᔨᐅᙱᑦᑐᖅ 

ᖃᓄᐃᓕᐅᕈᑕᐅᔪᑦ 

o ᐊᐅᒪᔮᖅᑐᖅ? o ᓱᒃᑲᐃᑦᑐᒥ 

ᖃᓄᐃᓕᐅᕆᐊᖅᑐᖅ? 

o ᕿᐊᕚ? 

o ᐊᐅᓚᔾᔭᓴᕋᐃᑉᐹ? o ᓴᔪᑲᑕᒃᐹ? o ᐅᓇᑕᖅᑐᖅ? 

ᐊᓯᖓ (ᓇᓗᓇᐃᕐᓗᒍ): 

ᐅᖃᓪᓚᖕᓂᖓ 

o ᑐᑭᓯᒐᒃᓴᐅᑦᑎᐊᙱᑦᑐᖅ? o ᓱᒃᑲᐃᑦᑐᖅ? o ᓇᓗᓕᖅᑐᖅ? 

o ᐅᖁᒪᐃᖅᑰᔨᔪᖅ? o ᓱᒃᑲᓕᔪᖅ? o ᐊᒃᓱᕈᖅᑎᑕᐅᖅᑰᔨᕚ? 

ᐊᓯᖓ (ᓇᓗᓇᐃᕐᓗᒍ): 

ᑎᒥᐊᑕ ᐅᕐᕈᔾᔭᐃᖅᓯᒪᓂᖓ 

o ᑲᑕᔭᑉᐹ? o ᐅᕐᕈᔮᖅᐹ 
ᐅᕝᕙᓘᓐᓃᑦ 
ᐊᔾᔨᐅᙱᑦᑐᒥ 
ᐊᓪᓗᕆᐊᖃᑦᑕᖅᐹ? 

o ᓇᓗᖅᑰᔨᕚ? 

o ᐃᑲᔪᖅᑕᐅᔭᕆᐊᓕᒃ? o ᐸᓪᓚᓕᒑᖅᑯᔨᕚ? o ᖃᓄᐃᙱᑦᑐᖅ? 

ᐊᓯᖓ (ᓇᓗᓇᐃᕐᓗᒍ): 

ᑕᐅᑐᒃᑐᕕᓂᖅ/ 

ᐊᓯᖏᑦ ᐃᖅᑲᓇᐃᔭᖅᑏᑦ 

ᐃᓚᐅᖃᑕᐅᔪᑦ: 

 

ᑲᒪᔨᒧᑦ ᖃᓄᐃᓕᐅᕈᑕᐅᔪᑦ:  

ᖃᓄᐃᓕᖓᓕᕈᑕᐅᔪᓐᓇᖅᑐᖅ:  

ᐸᕐᓇᓯᒪᔪᒃᑯᑦ ᑭᖑᓂᐊᒍᑦ 

ᖃᐅᔨᒋᐊᕈᑎᒋᓗᒍ: 

 

ᐊᑎᓕᐅᕐᕕᒃ:  

ᐅᓪᓗᖅ:  

ᐋᖅᑭᒋᐊᖅᓯᒪᔪᖅ ᑕᐃᑲᙵ ᐊᑦᓛᓐᑎᒃᒥ ᑲᓇᑕᒥ ᑲᑎᒪᔨᐅᔪᑦ ᐅᐃᕆᓯᒪᓂᐅᔪᓄᑦ (ᐅᓪᓗᖁᑎᖃᙱᑦᑐᖅ) 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐃᓚᓕᐅᔾᔭᐅᓯᒪᔪᖅ D – ᐆᒃᑑᑎᐅᔪᖅ ᐊᑲᐅᓈᖅᑎᑦᑎᓂᕐᒧᑦ 

ᐊᑐᐊᒐᕐᒧᑦ ᐊᒻᒪᓗ ᐱᓕᕆᔾᔪᓯᐅᔪᒧᑦ 

ᑖᓐᓇ ᐃᓚᓕᐅᔾᔭᐅᓯᒪᔪᖅ ᐊᑐᐃᓐᓇᐅᑎᑕᐅᓚᐅᖅᑐᖅ ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ 

ᓇᐅᑦᑎᖅᓱᖅᑎᒃᑯᓐᓂ. ᑐᑭᓯᒋᐊᒃᑲᓐᓂᓂᕐᒧᑦ ᑖᔅᓱᒧᖓ ᐱᓕᕆᐊᒃᓴᖃᕐᓂᕐᒥ ᐊᑲᐅᓈᖅᑎᑦᑎᓂᕐᒧᑦ, 

ᐅᐸᒡᓗᒍ ᓇᐅᑦᑎᖅᓱᖅᑏᑦ ᐃᑭᐊᖅᑭᕕᖓ ᐅᕙᓂ www.chrc-ccdp.gc.ca 

 

ᑕᑕᑎᖅᑕᐅᒍᓐᓇᖅᑐᖅ [ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᑲᐅᓈᖅᑎᑦᑎᓂᕐᒧᑦ ᐊᑐᐊᒐᕐᒧᑦ ᐊᒻᒪᓗ 

ᐱᓕᕆᔾᔪᓯᐅᔪᓄᑦ 

 

ᒪᓕᒐᑎᒍᑦ ᐅᖃᐅᓯᒃᓴᖅ 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᖏᖅᓯᒪᔪᖅ ᐊᑐᕐᓂᕐᒥ ᐃᓚᐃᓐᓈᙱᑦᑐᒥ ᐃᖅᑲᓇᐃᔭᕐᕕᖕᒥ 

ᐃᖅᑲᓇᐃᔭᖅᑎᓕᒫᑦ ᐃᑉᐱᒋᔭᐅᑦᑎᐊᕐᓗᑎ ᐊᒻᒪᓗ ᑲᒪᒋᔭᐅᑦᑎᐊᕐᓗᑎ. 

 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐱᓕᕆᓂᐊᖅᑐᖅ ᐊᔾᔨᒌᒃᑐᒥ ᒪᓕᒋᐊᓕᖏᓐᓂ ᐊᑖᒐᑦ ᑲᓇᑕᒥ 

ᐃᓅᖃᑎᒌᑦ ᐱᔪᓐᓇᐅᑎᖏᑕ ᒪᓕᒐᖓᑎᒍᑦ  [ᐃᓕᓗᒍ “ᐊᒻᒪᓗ ᑖᓐᓇ ᐃᖅᑲᓇᐃᔭᕐᕕᖕᒥ 

ᐊᔾᔨᒌᒃᑎᑦᑎᓂᕐᒧᑦ ᐱᖁᔭᖅ, ᐊᒻᒪᓗ (ᑕᐃᒎᓯᖓ ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐃᓄᐃᑦ ᐱᔪᓐᓇᐅᑎᖏᓄᑦ ᒪᓕᒐᓕᐊᖑᔪᑦ)” ᑕᐃᒪᐃᒋᐊᖃᖅᐸ]. 

 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᑐᐃᓐᓇᐅᑎᑦᑎᓂᐊᖅᑐᖅ ᐃᖅᑲᓇᐃᔭᕐᕕᖕᒥ ᓇᓕᒧᒃᑐᒥ 

ᐱᕕᖃᖅᑎᑦᑎᓗᓂ ᐃᓚᐃᓐᓈᖅᓯᖏᓪᓗᓂ ᑐᙵᕕᖃᕐᓗᓂ ᑭᓲᓂᖓᓂ, ᑕᖅᓴᖓᓂ, 

ᓇᑭᙶᓂᖓᓂ ᐅᕝᕙᓘᓐᓃᑦ ᓄᓇᓕᓪᓚᕆᖓᓂ, ᐅᒃᐱᕐᓂᖓᓂ, ᐅᑭᐅᖏᓐᓂ, ᐊᕐᓇᐅᓂᖓ 

ᐊᖑᑕᐅᓂᖓᓘᓐᓂᑦ (ᐃᓚᖃᖅᑐᖅ ᓇᔾᔨᓂᖓ ᐅᕝᕙᓘᓐᓃᑦ ᐃᕐᓂᓯᒪᓂᖓᓂ), ᓄᓕᐊᕐᓂᒃᑯᑦ 

ᑭᓲᓂᖓ, ᐊᕐᓇᐅᓂᕋᕐᓂᖓ ᐊᖑᑕᐅᓂᕋᕐᓂᖓᓘᓐᓃᑦ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓂᖓ, 

ᐊᐃᑉᐸᖃᕐᓂᖓ, ᐃᓚᒌᖑᔪᑦ ᖃᓄᐃᓕᖓᓂᖓ, ᐆᒪᔾᔪᑎᖏᑕ ᖃᓄᐃᖅᑑᓂᖏᑦ, ᐱᒡᒐᓂᕐᒧᑦ 

(ᐃᓚᖃᖅᑐᖅ ᐃᓱᒪᒃᑯᑦ ᐅᕝᕙᓘᓐᓃᑦ ᑎᒥᒃᑯᑦ ᐱᒡᒐᓂᕐᒧᑦ, ᐋᖅᑭᑦᑎᐊᖅᓯᒪᙱᓐᓂᖅ, ᐊᒻᒪᓗ 

ᐊᑐᕆᐊᖃᕐᓂᖓ ᐃᒥᐊᓗᖏᒥ ᐅᕝᕙᓘᓐᓃᑦ ᐋᖓᔮᕐᓇᖅᑐᒥ), ᐅᕝᕙᓘᓐᓃᑦ 

ᐸᓯᔭᒃᓴᐅᓚᐅᖅᓯᒪᓂᖓᓄᑦ ᐱᕋᔭᕐᓂᕐᒧᑦ ᐲᖅᑎᑕᐅᓯᒪᓪᓗᓂ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓂᖓ 

ᓄᖅᑲᖓᑎᑕᐅᒃᐸ. 
  

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᑐᐃᓐᓇᐅᑎᑦᑎᓂᐊᖅᑐᖅ ᐃᖅᑲᓇᐃᔭᕐᕕᖕᒥ ᐊᑲᐅᓈᖅᑎᑦᑎᓂᕐᒥᑦ, 

ᑎᑭᐅᒪᓗᓂ ᐊᒃᓱᕈᖅᑎᑦᑎᖏᓪᓗᓂ. ᐱᔾᔪᑕᐅᔪᖅ ᐊᑲᐅᓈᖅᑎᑦᑎᓂᕐᒧᑦ ᖃᐅᔨᒪᒋᐊᑦᑎᐊᕐᓂᕐᒧᑦ 

ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐃᓚᐃᓐᓈᖅᑕᐅᖏᓪᓗᑎ ᑭᑭᑕᐅᓂᒃᑯᑦ ᑕᐃᒪᐃᓕᐅᕐᓂᕐᒧᑦ 

ᐃᖅᑲᓇᐃᔭᕐᓂᕐᒥᒧᑦ ᖃᓄᐃᑦᑑᓂᖓ ᐋᖅᑭᒋᐊᕈᑕᐅᔪᓐᓇᖅᑎᓪᓗᒍ ᐊᒃᓱᕈᖅᑎᑦᑎᖏᓪᓗᓂ 

ᐃᖅᑲᓇᐃᔭᖅᑎᖁᑎᓕᖕᒧᑦ. 
 

ᐊᑐᖅᑕᐅᓂᖏᑦ 

ᑖᓐᓇ ᐊᑐᐊᒐᖅ ᑐᕌᖓᔪᖅ ᑕᒪᐃᓐᓄᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᐃᖅᑲᓇᐃᔮᖅᑖᕋᓱᐊᖅᑐᓄᑦ ᑕᐃᑲᓂ [ᑲᑐᔾᔨᖃᑎᒌᖑᔫᑉ ᑕᐃᒎᓯᐊ], ᐃᓚᒋᓪᓗᓂᒋᑦ ᐅᓪᓗᓕᒫᖅᑐᑦ 

ᐊᒻᒪᓗ ᐅᓘᑉ ᓇᑉᐸᖓᓂ, ᐃᖅᑲᓇᐃᔭᓚᐅᑲᒃᑐᖅ, ᑳᓐᑐᕌᒃᒦᑦᑐᑦ, ᐃᓕᓯᒪᐃᓐᓇᖅᑐᑦ, ᐊᒻᒪᓗ 

ᐃᓕᓯᒪᑲᐃᓐᓇᖅᑐᓄᑦ ᐃᖅᑲᓇᐃᔭᖅᑎᓄᑦ. ᑖᓐᓇ ᐊᑐᐊᒐᖅ ᑐᕌᖓᖕᒥᔪᖅ ᐃᖅᑲᓇᐃᔭᖅᑎᓄᑦ 

ᐊᖏᖅᑕᐅᓯᒪᔪᒃᑯᑦ ᓄᖅᑲᖓᔪᓂ ᐃᓚᒋᓪᓗᓂᒋᑦ ᕿᒪᒻᒥᐅᔪᒃᑯᑦ ᐊᒻᒪᓗ ᐊᑯᓂᐅᔪᒃᑯᑦ ᐱᒡᒐᓂᕐᒧᑦ 

ᓄᖅᑲᖓᔪᓄᑦ. 

http://www.chrc-ccdp.gc.ca/

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 

ᑖᓐᓇ ᐊᑐᐊᒐᖅ ᑐᕌᖓᔪᖅ ᑭᓱᓕᒫᓄᑦ ᐃᖅᑲᓇᐃᔮᒧᑦ ᐃᓚᖃᖅᖢᓂ, ᑭᓯᐊᓂ ᑭᒡᓕᒋᖏᑕᖏᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ, ᓂᕈᐊᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, ᓄᑦᑎᖅᑎᓂᕐᒧᑦ, ᐃᖅᑲᓇᐃᔮᒧᑦ 

ᐋᖅᑭᒃᓱᖅᓯᒪᔪᓄᑦ, ᐊᑭᓕᖅᑕᐅᔾᔪᑎᑦ ᐊᒻᒪᓗ ᐱᕚᓪᓕᕈᑏᑦ, ᐊᒻᒪᓗ ᓄᖅᑲᓂᕐᒧᑦ ᐃᖅᑲᓇᐃᔮᒥ. 

 

ᑐᑭᖏᑦ 

ᑖᓐᓇ ᑭᑭᑦᑎᖏᑦᑐᖅ ᐃᖅᑲᓇᐃᔭᕐᕕᒃ ᑐᑭᖃᖅᑐᖅ ᐃᖅᑲᓇᐃᔭᖅᑎᓕᒫᑦ ᐱᕕᖃᖅᑎᑕᐅᔪᑦ 

ᑐᓂᓯᓂᕐᒧᑦ ᐊᒻᒪᓗ ᐃᓚᐅᓂᕐᒧᑦ ᐃᖅᑲᓇᐃᔭᕐᕕᖕᒥ ᐊᕝᕕᐊᕈᑎᑕᖃᙱᑦᑐᒥ ᐊᕙᑎᒥ. ᐱᕐᔪᐊᖑᔪᖅ 

ᐃᓚᐃᓐᓈᙱᑦᑐᒧᑦ ᐃᖅᑲᓇᐃᔭᕐᕕᖕᒧᑦ ᐱᑕᖃᑦᑎᐊᕐᓗᓂ ᐊᑲᐅᓈᖅᑎᑦᑎᓂᕐᒧᑦ ᐊᑐᐊᒐᕐᒥ. 

 

ᐊᑲᐅᓈᖅᑎᑦᑎᓂᖅ ᑐᑭᓕᒃ ᖃᓄᐃᓕᐅᕆᐊᕐᓂᕐᒥ ᐋᖅᑭᒋᐊᖅᓯᓂᕐᒧᑦ ᒪᓕᒐᓂ, ᐊᑐᐊᒐᕐᓂᒃ, 

ᐱᐅᓯᓂᑦ, ᐅᕝᕙᓘᓐᓃᑦ ᖃᓄᐃᓕᖓᕈᑕᐅᔪᓂ ᐊᒃᑐᐃᓂᕐᓗᒃᑐᓂ ᐃᓄᖕᒥᑦ ᐅᕝᕙᓘᓐᓃᑦ ᑲᑎᙵᔪᓂ, 

ᓴᐳᔾᔭᐅᓯᒪᔪᑦ ᐊᑖᒍᑦ ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᒪᓕᒐᖓᑎᒍᑦ. 

 

ᐊᒃᓱᕈᓗᐊᕐᓂᖅ ᑕᐃᒪᐃᓲᖑᕗᖅ ᐊᑲᐅᓈᖅᑎᑦᑎᓂᕐᒧᑦ ᐋᖅᑭᒋᐊᕈᑎᒃᓴᑦ ᐃᖅᑲᓇᐃᔭᕐᕕᖕᒥ 

ᐊᑭᑐᓗᐊᕐᓂᕈᑎ, ᐅᕝᕙᓘᓐᓃᑦ ᓴᖅᑮᓐᓂᕈᑎ ᐅᓗᕆᐊᓇᕈᑎᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ. ᐊᑐᓂ ᖃᓄᐃᓕᖓᓂᐅᔪᖅ ᕿᒥᕐᕈᔭᐅᓂᐊᖅᑐᖅ 

ᐊᔾᔨᐅᙱᓪᓗᓂ ᐊᒻᒪᓗ ᖃᐅᔨᓴᖅᑕᐅᓗᓂ ᐃᓛᒃᑰᖓᔪᒃᑯᑦ. ᐅᖃᐅᓯᐅᓯᒪᔪᖅ ᐊᒃᓱᕈᓗᐊᕐᓂᕐᒧᑦ 

ᐃᑲᔪᖅᓱᖅᑕᐅᔭᕆᐊᓕᒃ ᓱᓕᔪᓂ ᐊᒻᒪᓗ ᓇᓗᓇᐃᔭᖅᓯᒪᑦᑎᐊᖅᑐᒥ ᖃᐅᔨᓴᕐᓂᕐᒥ ᓇᓖᕌᕈᑎᒃᓴᓂ; 

ᑕᑯᔭᐅᔪᒪᑐᐃᓐᓇᕐᓂᖅ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᓕᖅᑎᑦᑎᔪᑦ ᐱᔾᔪᑏᑦ ᐊᑐᖅᑕᐅᔾᔮᙱᑦᑐᑦ. 

 

ᑖᒃᑯᐊ ᐆᒃᑑᑎᐅᔪᑦ ᐊᑲᐅᓈᖅᑎᑦᑎᓂᖅ ᐊᒃᓱᕈᓗᐊᕈᑕᐅᓕᕈᓐᓇᕐᓗᑎ: 

 ᐃᖅᑲᓇᐃᔭᖅᑎᖁᑎᓕᒃ ᐊᑲᐅᓈᖅᑎᑦᑎᔪᓐᓇᙱᓚᖅ ᐊᒃᓱᕐᔪᐊᕌᓗᒃ ᐊᒃᑐᐃᓂᖃᓯᓐᓈᑦ 

ᓇᖕᒥᓂᕆᔭᐅᔫᑉ ᐊᐅᓚᔾᔪᓯᖏᓐᓂ. 

 ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒧᑦ ᐅᑎᕈᓐᓇᔾᔮᙱᑦᑐᖅ ᓯᕗᓂᒃᓴᒥ ᐅᕝᕙᓘᓐᓃᑦ 

ᐅᐸᙱᓗᐊᖃᑦᑕᖅᑐᖅ ᑕᐃᒪᐃᓐᓂᖓᓄᑦ ᐊᔪᕐᓇᖅᓯᔪᖅ ᐊᑲᐅᓈᖅᑎᑦᑎᓂᕐᒥ ᑕᐃᔅᓱᒥᖓ 

ᐃᖅᑲᓇᐃᔭᖅᑎᖁᑎᓕᒃ ᐊᒃᓱᕐᔪᐊᕌᓗᒃ ᑮᓇᐅᔭᓕᕆᓂᕐᒧᑦ ᐊᒃᓱᕈᓕᕐᓗᓂ. 

 ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒃᐱᒍᓱᑦᑎᐊᕆᐊᕐᓂᕐᒧᑦ ᐊᒻᒪᓗ, 

ᑕᐃᒪᐃᓐᓂᖓᓄᑦ, ᐊᑲᐅᓈᖅᑎᑦᑎᓂᖅ ᐊᑦᑕᓇᕐᓂᕐᒧᑦ ᐅᓗᕆᐊᓇᕈᑕᐅᑐᐃᓐᓇᕆᐊᓕᒃ 

ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᔭᖅᑎᖃᑎᖏᓐᓄᑦ, ᐱᔨᑦᑎᕋᖅᑕᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓄᓕᒫᓄᑦ. 

 

ᑲᒪᒋᔭᐅᔭᕆᐊᓖᑦ ᐊᒻᒪᓗ ᓂᕆᐅᒋᔭᐅᔪᑦ 

ᐊᑲᐅᓈᖅᑎᑦᑎᓂᖅ ᐱᔭᒃᓴᕆᔭᐅᔪᖅ ᐃᖅᑲᓇᐃᔭᖅᑎᓄᑦ, ᑲᒪᔨᐅᔪᓄᑦ, ᐊᒻᒪᓗ [ᑲᑐᔾᔨᖃᑎᒌᖑᔫᑉ 

ᑕᐃᒎᓯᐊ], ᐃᖅᑲᓇᐃᔭᖅᑎᖁᑎᓕᐅᓗᓂ. 

 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᑲᒪᒋᔭᖃᖅᑐᖅ ᐅᑯᓂᖓ: 

 ᐲᖅᓯᓂᕐᒥ ᐊᕝᕕᐊᕈᑎᓂ ᓄᖅᑲᖓᕈᑕᐅᔪᓂ ᐃᓄᖕᓄᑦ ᐊᑐᐃᓐᓇᖃᕐᕕᐅᓂᕐᒧᑦ, ᐅᕝᕙᓘᓐᓃᑦ 

ᐃᓚᐅᑎᑕᐅᓂᕐᒧᑦ, ᐃᖅᑲᓇᐃᔭᕐᕕᖕᒥ; 

 ᒥᒃᖠᒋᐊᖅᑎᕆᓂᖅ ᐱᔭᐅᔭᕆᐊᖃᕐᓂᖓ ᐃᓛᒃᑯᖓᔪᒧᑦ ᐊᑲᐅᓈᖅᑎᑦᑎᓂᕐᒥᑦ 

ᕿᒥᕐᕈᐊᕋᔪᖃᑦᑕᕐᓗᑎ ᒪᓕᒐᕐᓂᒃ, ᐊᑐᐊᒐᕐᓂᒃ, ᒪᓕᒐᕋᓛᓂᑦ, ᐊᒻᒪᓗ ᐱᐅᓯᖏᓐᓂ 

ᖃᐅᔨᒪᒋᐊᑦᑎᐊᕐᓗᑎ ᐃᓚᐃᓐᓈᖅᓯᖏᒃᑲᓗᐊᕐᒪᖔᑦ; 



 

 
49  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 ᖃᐅᔨᒪᒋᐊᑦᑎᐊᕐᓗᑎ ᐃᖅᑲᓇᐃᔭᖅᑎᓕᒫᑦ ᐊᒻᒪᓗ ᐃᖅᑲᓇᐃᔮᖅᑖᕋᓱᐊᖅᑐᑦ ᑐᓴᐅᒪᑎᑕᐅᓗᑎ 

ᐱᔪᓐᓇᐅᑎᖓᓂ ᐊᑲᐅᓈᖅᑎᑕᐅᔪᓐᓇᕐᓂᕐᒧᑦ; 

 ᑲᒪᒋᔭᖃᕐᓂᕐᒥᑦ ᑐᒃᓯᕋᐅᑎᓂ ᐊᑲᐅᓈᖅᑎᑦᑎᓂᕐᒧᑦ ᑭᖑᕙᖓᖏᑦᑐᒃᑯᑦ, 

ᖃᐅᔨᒪᔭᐅᔭᕆᐊᖃᙱᑦᑐᒃᑯᑦ, ᐊᒻᒪᓗ ᐃᒃᐱᒍᓱᑦᑎᐊᕐᓂᒃᑯᑦ; 

 ᐊᑐᐃᓐᓇᐅᑎᑦᑎᓂᕐᒥᑦ ᐃᓛᒃᑰᖓᔪᒥ ᐊᑲᐅᓈᖅᑎᑦᑎᓂᕐᒥᑦ ᑎᑭᐅᒪᓗᓂ ᐊᒃᓱᕈᓗᐊᕐᓂᕐᒧᑦ; 

ᐊᒻᒪᓗ 

 ᖃᐅᔨᒪᑦᑎᐊᕆᐊᕐᓂᕐᒥᑦ ᑖᓐᓇ ᐊᑐᐊᒐᖅ ᐊᑑᑎᖃᑦᑎᐊᖅᑐᒃᑯᑦ ᐊᑐᓕᖅᑎᑕᐅᒐᓗᐊᕐᒪᖔᖅ. 

 

ᑲᒪᔨᐅᔪᑦ ᑲᒪᒋᔭᖃᖅᑐᑦ ᐅᑯᓂᖓ: 

 ᐊᑐᕐᓂᕐᒥ ᑕᒪᐃᓐᓅᖓᔪᒥ ᐃᖅᑲᓇᐃᔭᕐᕕᖕᒥ ᐊᕙᑎᒥ ᐃᖅᑲᓇᐃᔭᖅᑎᓕᒫᑦ ᐊᒻᒪᓗ 

ᐃᖅᑲᓇᐃᔮᖅᑖᕋᓱᐊᖅᑐᓕᒫᑦ ᐃᑉᐱᒋᔭᐅᑦᑎᐊᕐᓗᑎ ᐊᒻᒪᓗ ᑲᒪᒋᔭᐅᑦᑎᐊᕐᓗᑎ; 

 ᓇᓗᓇᐃᖅᓯᓂᕐᒥ ᐊᒻᒪᓗ ᐲᖅᓯᓂᕐᒥ ᐊᕝᕕᐊᕈᑎᓂ ᓄᖅᑲᖓᕈᑕᐅᔪᓂ ᐃᓄᖕᓄᑦ 

ᐊᑐᐃᓐᓇᖃᕐᕕᐅᓂᕐᒧᑦ, ᐅᕝᕙᓘᓐᓃᑦ ᐃᓚᐅᑎᑕᐅᓂᕐᒧᑦ, ᐃᖅᑲᓇᐃᔭᕐᕕᖕᒥ; 

 ᑲᒪᒋᔭᖃᕐᓂᕐᒥᑦ ᑐᒃᓯᕋᐅᑎᓂ ᐊᑲᐅᓈᖅᑎᑦᑎᓂᕐᒧᑦ ᑭᖑᕙᖓᖏᑦᑐᒃᑯᑦ, 

ᖃᐅᔨᒪᔭᐅᔭᕆᐊᖃᙱᑦᑐᒃᑯᑦ, ᐊᒻᒪᓗ ᐃᒃᐱᒍᓱᑦᑎᐊᕐᓂᒃᑯᑦ; 

 ᑐᓴᐅᒪᑎᑦᑎᓂᕐᒥ ᐃᓛᒃᑰᖓᔪᓂ ᐊᑲᐅᓈᖅᑎᑕᐅᒋᐊᓕᖕᓂ ᖃᓄᐃᑦᑐᓂ ᑐᑭᓯᒋᐊᕈᑎᓂ 

ᑐᓂᓯᒋᐊᖃᕐᒪᖔᑦ ᐊᑲᐅᓈᖅᑎᑕᐅᓂᕐᒧᑦ; 

 ᓴᓇᓂᕐᒥᑦ ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᓂᑦ ᑐᙵᕕᖃᕐᓗᓂ ᑐᑭᓯᒋᐊᕈᑎᓂ ᑐᓂᔭᐅᔪᓂ 

ᐃᓛᒃᑰᖓᔫᑉ ᐊᑲᐅᓈᖅᑎᑕᐅᓂᕐᒧᑦ ᐱᔭᕆᐊᓕᖓᓂ(ᖏᓐᓂ); 

 ᐃᓚᐅᑎᑦᑎᓂᕐᒥᑦ ᐃᓄᖕᓂ ᐊᑲᐅᓈᖅᑎᑕᐅᒋᐊᓕᖕᓂ ᕿᓂᖃᑕᐅᓂᕐᒧᑦ ᐊᑲᐅᓈᕈᑎᒥ; ᐊᒻᒪᓗ 

 ᐱᒋᐊᕈᑎᖃᕐᓂᕐᒥ ᐅᖃᓪᓚᐅᓯᖃᕐᓂᕐᒥ ᐊᑲᐅᓈᖅᑎᑦᑎᓂᕐᒧᑦ ᐅᔾᔨᕈᓱᒃᑎᓪᓗᒋᑦ ᐃᖅᑲᓇᐃᔭᖅᑎ 

ᐅᕝᕙᓘᓐᓃᑦ ᐃᖅᑲᓇᐃᔮᖅᑖᕋᓱᐊᖅᑐᖅ ᐊᑲᐅᓈᖅᑎᑕᐅᑐᐃᓐᓇᕆᐊᖃᕈᓂ, ᑭᓯᐊᓂ ᐊᔪᕈᓂ, 

ᑭᓱᑐᐃᓐᓇᕐᒥ ᐱᔾᔪᑎᖃᕐᓗᓂ, ᐅᖃᐅᓯᖃᕐᓂᕐᒥᑦ ᐱᔭᕆᐊᓕᖓᓂ. 

 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔮᖅᑖᕋᓱᐊᖅᑐᑦ ᐱᔭᒃᓴᖃᖅᑐᑦ ᒪᑯᓄᖓ: 

 ᐊᑲᐅᓈᖅᑎᑕᐅᓂᕐᒧᑦ ᐱᔭᕆᐊᓕᖏᓐᓂ ᖃᐅᔨᒪᔭᐅᓕᖅᑎᑦᑎᓂᕐᒥᑦ. ᑖᓐᓇ ᑕᐃᒪᐃᑎᑦᑎᖏᑦᑐᖅ 

ᓴᖅᑮᒋᐊᖃᕐᓂᕐᒥ ᐱᔾᔪᑕᐅᔪᒥ ᐱᒋᐊᓕᖏᓐᓄᑦ ᑭᓯᐊᓂ ᐊᒃᑐᐃᓂᐅᔪᓂᑐᐊᖅ ᓴᖅᑮᕙᒃᑐᓂ 

ᐊᑲᐅᓈᖅᑎᑕᐅᓂᕐᒧᑦ; 

 ᐃᑲᔪᕐᓂᕐᒥᑦ ᓇᓗᓇᐃᖅᓯᓂᕐᒧᑦ ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᐅᑐᐃᓐᓇᕆᐊᓕᖕᓂ; 

 ᐊᑐᐃᓐᓇᐅᑎᑦᑎᓂᕐᒥ ᑎᑎᖅᑲᓂ ᐃᑲᔪᖅᓱᖅᑐᓂ ᑐᒃᓯᕋᐅᑎᒥᓄᑦ ᐊᑲᐅᓈᖅᑎᑕᐅᓂᕐᒧᑦ, 

ᐃᓚᖃᕐᓗᓂ ᑐᑭᓯᒋᐊᕈᑎᓂ ᓄᖅᑲᖓᕈᑕᐅᔪᓂ ᐅᐸᒃᑕᐅᔭᕆᐊᖃᖏᑦᑐᓂ ᑭᒡᓕᒋᔭᐅᔪᓂ; 

ᐊᒻᒪᓗ 

 ᐊᖏᖅᓯᒪᓂᖅ ᐊᑐᕈᓐᓇᖅᑐᒥ ᐊᑲᐅᓈᖅᑎᑦᑎᓂᕐᒧᑦ ᑎᑭᐅᒪᔪᒥ ᐱᔭᕆᐊᓕᖕᓂ, 

ᐱᒍᒪᓗᐊᙱᒃᑲᓗᐊᕈᑎᓂᒃ ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᐅᓗᓂ. 

 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔮᖅᑖᕋᓱᐊᖅᑐᑦ ᒪᑯᓂᖓ ᓂᕆᐅᒍᓐᓇᖅᑐᑦ: 

 ᐃᑉᐱᒋᔭᐅᑦᑎᐊᕐᓗᑎ ᐊᒻᒪᓗ ᑲᒪᒋᔭᐅᑦᑎᐊᕐᓗᑎ; 

 ᐱᔭᕆᐊᓕᖏᑦ ᐊᑲᐅᓈᖅᑎᑕᐅᓗᑎ ᑎᑭᐅᒪᓗᓂ ᐊᒃᓱᕈᓗᐊᕐᓂᕐᒧᑦ; ᐊᒻᒪᓗ 

 ᑐᓴᐅᒪᑎᑕᐅᓗᑎ ᐱᔾᔪᑎᒃᓴᐅᔪᓂ, ᐊᑲᐅᓈᖅᑎᑕᐅᓂᕐᒧᑦ ᑐᒃᓯᕋᐅᑎᖓ ᐊᖏᖅᑕᐅᖏᒃᑯᓂ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

ᐱᓕᕆᔾᔪᓯᐅᔪᑦ ᐊᑲᐅᓈᖅᑎᑦᑎᓂᕐᒧᑦ 

 

ᐃᖅᑲᓇᐃᔮᖅᑖᕋᓱᐊᖅᑐᑦ 

ᖃᐅᔨᒃᑲᖅᑕᐅᑎᓪᓗᒋᑦ ᐊᐱᖅᓱᖅᑕᐅᔪᒪᓂᕐᒧᑦ, ᐃᖅᑲᓇᐃᔮᖅᑖᕋᓱᐊᖅᑐᑦ ᑐᓴᐅᒪᑎᑕᐅᓂᐊᖅᑐᑦ 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᑲᐅᓈᖅᑎᑦᑎᓂᕐᒧᑦ ᐊᑐᐊᒐᖃᕐᓂᖏᓐᓂ ᐊᒻᒪᓗ ᐊᐱᕆᔭᐅᓗᑎ 

ᐊᑲᐅᓈᖅᑎᑕᐅᒋᐊᖃᕐᓂᐊᕐᒪᖔᑦ ᐃᓚᐅᓂᕐᒧᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᐱᓕᕆᓂᐅᔪᒧᑦ. 

 

[ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ A] ᖃᐅᔨᓴᐃᓂᐊᖅᑐᖅ ᐃᖅᑲᓇᐃᔮᖅᑖᕋᓱᐊᖅᑑᑉ 

ᑐᒃᓯᕋᐅᑎᖓᓂ ᐊᑲᐅᓈᖅᑎᑕᐅᓂᕐᒧᑦ ᐊᒻᒪᓗ ᑐᒃᓯᕋᒃᑲᓐᓂᑐᐃᓐᓇᕆᐊᓕᒃ ᑐᑭᓯᒋᐊᕈᑎᒃᑲᓐᓂᕐᓂ 

ᐱᓇᓱᐊᖅᑐᒧᑦ ᑲᒪᒋᔭᖃᕐᓂᕐᒧᑦ ᐊᑲᐅᓈᒍᑕᐅᓇᓱᒃᑐᒥ. 

ᑐᒃᓯᕋᐅᑕᐅᔪᖅ ᐊᑲᐅᓈᖅᑎᑕᐅᓂᕐᒧᑦ ᐊᖏᖅᑕᐅᙱᒃᑯᓂ, ᐱᔾᔪᑎᒃᓴᖏᑦ ᓱᒻᒪ 

ᓇᓗᓇᐃᔭᖅᑕᐅᑦᑎᐊᕐᓂᐊᖅᑐᑦ ᐃᖅᑲᓇᐃᔮᖅᑖᕋᓱᐊᖅᑐᒧᑦ. 

 

ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎ ᑐᒃᓯᕋᑐᐃᓐᓇᕆᐊᓕᒃ ᐊᑲᐅᓈᖅᑎᑕᐃᓂᕐᒧᑦ ᑐᓴᐅᒪᑎᑦᑎᓗᓂ ᑲᒪᔨᒋᔭᖓᓂ. 

ᐊᓯᐊᒍᖔᖅ, ᐊᑲᐅᓈᖅᑎᑦᑎᓂᕐᒧᑦ ᐱᔭᐅᔭᕆᐊᓖᑦ ᓇᓗᓇᐃᖅᑕᐅᑐᐃᓐᓇᕆᐊᓖᑦ ᑲᒪᔨᐅᔪᒧᑦ 

ᐊᒻᒪᓗ ᐃᖅᑲᓇᐃᔭᖅᑎ ᑲᑐᔾᔨᖃᑎᒌᓗᑎ ᐃᓱᒫᓘᑕᐅᔪᓂᑦ ᓴᖅᑭᑕᐅᔪᓂ ᑲᒪᔨᐅᔪᒧᑦ. 

 

ᑲᒪᔨᐅᔪᖅ ᑎᑎᕋᕐᓂᐊᖅᑐᖅ ᑐᒃᓯᕋᐅᑎᒥ, ᐃᓚᖃᕐᓗᓂ: ᐃᖅᑲᓇᐃᔭᖅᑎᐅᑉ ᐊᑎᖓ ᐊᒻᒪᓗ 

ᐃᓂᖓ; ᑐᒃᓯᖃᐅᑎᐅᑉ ᐅᓪᓗᖓ; ᖃᓄᐃᑦᑐᑐᐃᓐᓇᕐᓂ ᓇᓗᓇᐃᖅᓯᔾᔪᑎᓂ ᐊᑐᐃᓐᓇᐅᑎᑕᐅᔪᓂ 

ᐃᖅᑲᓇᐃᔭᖅᑎᒧᑦ; ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᓇᓖᕌᕈᑎᒃᓴᓂ ᐊᑐᖃᔭᐅᔪᓂ 

ᐃᖅᑲᓇᐃᔭᖅᑎᖁᑎᓕᐅᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ. 

 

ᑲᒪᔨᐅᔪᖅ ᑐᒃᓯᕋᑐᐃᓐᓇᕆᐊᓕᒃ ᐃᑲᔪᖅᓱᖅᑐᓂ ᑎᑎᖅᑲᓂ ᐃᖅᑲᓇᐃᔭᖅᑎᒥ ᓇᓗᓇᐃᖅᓯᓂᕐᒧᑦ 

ᐊᑲᐅᓈᖅᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂ ᐊᒻᒪᓗ ᓇᓖᕌᕈᑎᒃᓴᓂ (ᓲᕐᓗ ᓇᓗᓇᐃᔭᖅᓯᒪᔪᓂ 

ᓄᖅᑲᖓᕈᑕᐅᔪᑦ ᐅᕝᕙᓘᓐᓃᑦ ᑭᒡᓕᒋᔭᐅᔪᑦ). 

 

ᑲᒪᔨᐅᔪᖅ ᐃᓱᒪᒋᔭᖃᕐᓗᓂ ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᓂ ᐃᓚᖃᕐᓗᓂ, ᑭᓯᐊᓂ 

ᑭᒡᓕᖃᖏᓪᓗᓂ ᑖᒃᑯᓄᖓ: ᐃᖅᑲᓇᐃᔭᕐᕕᒋᔭᖓᑕ ᐋᖅᑭᒋᐊᕈᑕᐅᔭᕆᐊᓖᑦ; ᐃᖅᑲᓇᐃᔮᒧᑦ 

ᐱᓕᕆᐊᒃᓴᖏᑦ ᐊᓯᔾᔨᖅᑕᐅᓂᖏᑦ; ᐃᑲᕐᕋᕆᔭᑦ ᓴᓇᓂᕐᒧᑦ ᐊᓯᔾᔨᖅᑕᐅᓂᖏᑦ ᐅᕝᕙᓘᓐᓃᑦ 

ᖃᖓᒃᑯᑦ ᐃᖅᑲᓇᐃᔭᖃᑦᑕᕐᓂᐊᕐᒪᖔᖅ; ᓄᖅᑲᖓᖃᑦᑕᕐᓂᖓ; ᐊᒻᒪᓗ ᑕᐃᒪᐃᓕᖓᑲᐃᓐᓇᕐᓗᓂ 

ᐅᕝᕙᓘᓐᓃᑦ ᑕᐃᒪᐃᓕᖓᐃᓐᓇᓕᕐᓗᓂ ᐊᓯᔾᔨᖅᑕᐅᓂᖏᑦ. 

 

ᑲᒪᔨᐅᔪᖅ ᐅᖃᖃᑎᖃᕐᓂᐊᖅᑐᖅ ᐊᑐᐃᓐᓇᐅᔪᓂ ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᐅᔪᓂ 

ᐃᖅᑲᓇᐃᔭᖅᑎᒧᑦ. ᐊᑲᐅᓈᖅᑎᑕᐅᓂᕐᒧᑦ ᐊᑐᖅᑕᐅᔪᒪᔪᑦ ᐃᖅᑲᓇᐃᔭᖅᑎᒧᑦ 

ᐃᓱᒪᒋᔭᐅᖃᓯᐅᑎᓂᐊᖅᑐᑦ. ᑭᓯᐊᓂ, ᑲᒪᔨᐅᔪᖅ ᑲᔪᓯᑐᐃᓐᓇᕆᐊᓕᒃ ᓇᓖᕌᕈᑎᒃᓴᒧᑦ 

ᐊᑭᑭᓐᓂᖅᓴᐅᔪᒧᑦ ᐅᕝᕙᓘᓐᓃᑦ ᐱᔭᕆᐊᑭᓐᓂᖅᓴᐅᔪᒧᑦ ᐊᑐᐃᓐᓇᐅᑎᑦᑎᓂᕐᒧᑦ, ᑎᑭᐅᒪᒃᐸᑦ 

ᐃᖅᑲᓇᐃᔭᖅᑎᐅᑉ ᐊᑲᐅᓈᖅᑎᑕᐅᓂᕐᒧᑦ ᐱᔭᕆᐊᓕᖏᓐᓂᒃ. ᑲᒪᔨᐅᔪᖅ ᑐᓴᖅᑎᑦᓯᑦᑎᐊᕐᓂᐊᖅᑐᖅ 

ᐱᔾᔪᑕᐅᔪᓂ ᐃᓱᒪᓕᐅᕈᑎᒥᓄᑦ ᐃᖅᑲᓇᐃᔭᖅᑎᒧᑦ. 

 

ᑲᒪᔨᐅᔪᖅ ᕿᒥᕐᕈᐊᖃᑦᑕᕐᓂᐊᖅᑐᖅ ᐊᑲᐅᓈᖅᑎᑦᑎᓂᕐᒧᑦ ᐊᑐᖅᑕᐅᔪᓂ ᐃᖅᑲᓇᐃᔭᖅᑎᒥ 

ᐱᖃᑎᖃᕐᓗᓂ ᑕᐃᒪᐃᒐᔪᖃᑦᑕᕐᓗᓂ ᖃᐅᔨᓇᓱᓐᓂᕐᒧᑦ ᑕᐃᒪᐃᖏᓐᓇᕆᐊᖃᕐᒪᖔᑦ ᐊᒻᒪᓗ 

ᐊᑑᑎᖃᑦᑎᐊᕋᓗᐊᕐᒪᖔᑦ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 

 

 

 

ᐊᑐᐃᓐᓇᐅᔪᑦ ᐊᑲᐅᓈᖅᑎᑕᐅᓂᕐᒧᑦ ᓇᓖᕌᕈᑎᒃᓴᑦ ᓴᖅᑮᓂᐊᕈᓂ ᐊᒃᓱᕈᓗᐊᕐᓂᕐᒥ, ᑲᒪᔨᐅᔪᖅ 

ᑐᓂᓯᓂᐊᖅᑐᖅ ᑖᔅᓱᒥᖓ ᑖᒃᑯᓄᖓ [ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ B] 

ᐃᓱᒪᓕᐅᕆᓂᕐᒧᑦ. 

 

[ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ B] ᖃᐅᔨᒪᒋᐊᑦᑎᐊᕐᓗᓂ ᑕᒪᐃᓐᓂ 

ᐊᑲᐅᓈᖅᑎᑦᑎᓂᕐᒧᑦ ᓇᓖᕌᕈᑎᒃᓴᑦ ᐊᒥᒐᕆᔭᐅᔪᑦ ᐊᒃᓱᕈᓗᐊᕐᓂᕐᒧᑦ ᐃᓱᒪᒋᔭᐅᖃᓯᐅᔾᔭᐅᓯᒪᔪᑦ 

ᐋᒃᑳᓚᐅᙱᓐᓂᖓᓂ ᐊᑲᐅᓈᖅᑎᑦᑎᓂᕐᒧᑦ. ᑐᒃᓯᕋᐅᑎ ᐊᑲᐅᓈᖅᑎᑦᑎᓂᕐᒧᑦ ᐊᖏᖅᑕᐅᙱᒃᑯᓂ, 

[ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ B] ᑐᓴᐅᒪᑎᑦᓯᑦᑎᐊᕐᓂᐊᖅᑐᖅ ᐱᔾᔪᑕᐅᔪᓂ 

ᐃᖅᑲᓇᐃᔭᖅᑎᒧᑦ. 

 

ᐱᓕᕆᐊᖑᒃᑲᓐᓂᖁᔨᔾᔪᑎᑦ 

ᐃᖅᑲᓇᐃᔭᖅᑎᐅᔪᖅ ᐅᕝᕙᓘᓐᓃᑦ ᐱᓇᔪᖃᑕᐅᔪᖅ ᐋᒃᑳᖅᑕᐅᓐᓂᕈᓂ ᐊᑲᐅᓈᖅᑎᑕᓂᕐᒧᑦ, 

ᓈᒻᒪᒃᓴᙱᒃᑯᓂ ᐊᑲᐅᓈᕈᑎᒥ ᒪᓂᒪᕝᕕᐅᓇᓱᖕᓂᖓᓂ, ᐅᕝᕙᓘᓐᓃᑦ ᐅᒃᐱᕈᓱᒃᑯᓂ ᑐᒃᓯᕋᐅᑎᖓ 

ᑲᒪᒋᔭᐅᓯᒪᙱᑦᑐᖅ ᒪᓕᑦᑎᐊᕐᓂᒃᑯᑦ ᑖᔅᓱᒥᖓ ᐊᑐᐊᒐᕐᒥ, ᑐᒃᓯᕋᑐᐃᓐᓇᕆᐊᓖᑦ ᐊᓯᖔᖓᓂ 

ᓇᓖᕌᕈᑎᒃᓴᒥ ᑖᔅᓱᒥᖓ [ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ C]. 

 

ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑐᒃᓯᕋᖅᑐᖅ ᑎᑎᕋᕈᓐᓇᕐᒥᔪᖅ ᐃᓚᐃᓐᓈᖅᑕᐅᓂᕐᒧᑦ ᐅᓐᓂᕐᓗᖕᓂᕐᒧᑦ 

ᑖᒃᑯᓄᖓ ᑲᓇᑕᒥ ᐃᓅᖃᑎᒌᑦ ᐱᔪᓐᓇᐅᑎᖏᑕ ᓇᐅᑦᑎᖅᓱᖅᑎᒃᑯᓐᓄ [ᐃᓕᓗᒍ “ᐊᒻᒪᓗ 

(ᑕᐃᒎᓯᖓ ᐊᓯᖓ ᐅᓐᓂᕐᓗᖕᓂᕐᒧᑦ ᐊᑐᖅᑕᐅᓲᖅ)” ᑕᐃᒪᐃᒋᐊᖃᕈᓂ]. 

 

ᑲᙳᓇᖅᑐᑦ ᐊᒻᒪᓗ ᖃᐅᔨᒪᔭᐅᔭᕆᐊᖃᙱᑦᑐᖅ 

ᑕᒪᕐᒥᑦᑎᐊᑦ ᑎᑎᕋᖅᓯᒪᔪᑦ ᑐᕌᖓᖃᓯᐅᑎᔪᑦ ᐊᑲᐅᓈᖅᑎᑦᑎᓂᕐᒧᑦ ᑐᒃᓯᕋᐅᑎᓄᑦ 

ᐅᐸᒃᑕᐅᔪᓐᓇᙱᑦᑐᒥ ᐃᓂᒦᑎᑕᐅᓂᐊᖅᑐᑦ, ᐃᓛᒃᑰᖓᓗᑎ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔭᖅᑐᖅᓯᐅᑎᖏᑕ ᑎᑎᖅᑲᑎᒍᑦ ᓴᓂᕐᕙᖅᓯᒪᔪᖁᑎᖏᓐᓂ ᐊᒻᒪᓗ ᑕᑯᔭᐅᓗᑎ ᑭᓯᐊᓂ 

ᐃᓄᖕᓄᑦ ᑐᑭᓯᒋᐊᕈᑎᓂ ᐱᔭᕆᐊᓕᖕᓄᑦ. 

 

[ᑲᑐᔾᔨᖃᑎᒌᖑᔫᑉ ᑕᐃᒎᓯᐊ] ᐊᒻᒪᓗ ᐃᓄᓕᒫᑦ ᐃᓚᐅᖃᑕᐅᔪᑦ ᐊᑲᐅᓈᖅᑎᑦᑎᓂᕐᒧᑦ ᐱᓕᕆᓂᐅᔪᒥ 

ᒪᓕᑦᑎᐊᕐᓂᐊᖅᑐᖅ ᒪᓕᒋᐊᓕᖕᓂ ᑕᐃᑲᓂ [ᐃᓕᓗᒍ “(ᑕᐃᒎᓯᖓ ᐊᑐᖅᑐᒧᑦ ᐃᒻᒥᒃᑰᖓᓂᖓᓄᑦ 

ᒪᓕᒐᕐᒧᑦ)”] ᓴᐳᔾᔨᓂᕐᒧᑦ ᐃᒻᒥᒃᑰᖅᑐᓂ ᑐᑭᓯᒋᐊᕈᑎᓂ. 

 

ᕿᒥᕐᕈᔾᔪᑏᑦ 

[ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ A] ᕿᒥᕐᕈᓂᐊᖅᑐᖅ ᑖᔅᓱᒥᖓ ᐊᑐᐊᒐᕐᒥ ᐊᒻᒪᓗ 

ᑐᕌᖓᖃᓯᐅᑎᔪᓂ ᐱᐅᓯᖏᓐᓂᑦ ᐊᕐᕌᒍᑕᒫᑦ, ᐅᕝᕙᓘᓐᓃᑦ ᑕᐃᒪᐃᒋᐊᖃᕈᓂ, ᐊᒻᒪᓗ 

ᐋᖅᑭᒋᐊᖅᓯᓂᐊᖅᑐᖅ ᑕᐃᒪᐃᒋᐊᖃᕈᓂ ᖃᐅᔨᒪᒋᐊᑦᑎᐊᕐᓗᓂ ᑲᔪᓯᓂᖃᑦᑎᐊᕆᐊᕐᓗᓂ 

ᑎᑭᐅᒪᓂᕐᒧᑦ ᐱᔭᐅᔭᕆᐊᓕᖕᓂ ᑕᒪᐃᓐᓄᑦ ᐃᖅᑲᓇᐃᔭᖅᑎᓕᒫᓄᑦ. 

 

ᑐᑭᓯᒋᐊᕈᒪᔪᑦ 

ᑐᓴᐅᒪᔪᒪᔪᖃᖅᐸ ᑖᔅᓱᒧᖓ ᐊᑐᐊᒐᕐᒧᑦ ᐊᒻᒪᓗ ᑐᕌᖓᖃᓯᐅᑎᔪᓂ ᐱᐅᓯᖏᓐᓂᑦ 

ᑐᕌᖅᑎᑕᐅᔪᓐᓇᖅᑐᑦ ᑖᔅᓱᒧᖓ [ᐊᑎᖓ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖅ B]. 

 

ᐅᓪᓗᖅ: [ᑕᖅᑭᖅ, ᐅᓪᓗᖅ, ᐊᕐᕌᒍ]



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ  

ᑐᐊᕕᕐᓇᖅᑐᒥ ᐅᓂᒃᑳᕆᓂᖅ  

ᐃᑲᕐᕋᓄᑦ−24-ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ ᐅᖃᓗᒡᕕᒃᓴᖅ 

1 800 661-0792 

 

 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐱᓕᕆᔾᔪᓯᐅᔪᓄᑦ ᐅᖃᐅᓯᐅᑉ ᐊᓯᐊᒍᑦ ᐱᒍᒪᓐᓂᕈᕕᐅᒃ, ᖃᐅᔨᒋᐊᕐᕕᐅᔪᓐᓇᖅᑐᑦ. 

 
 
 
 
 
 
 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

 


